
NATIONAL ASSEMBLY OF 
SEYCHELLES 

 
Tuesday 17th October 2023 

 
The Assembly met at 09am 

National Anthem 

Moment of Reflection 

Mr Speaker in the Chair 

 
MR SPEAKER 
Bonzour tou Manm Onorab. 
Bonzour tou zofisye ki pe asiste 
nou. Bonzour nou bann viziter 
ki dan Galeri, ki en group 
rezidan Bel Ombre envite par 
Onorab Sandy Arissol. E 
bonzour osi nou piblik ki pe 
swiv nou dan lakour kot –  

Bon, pou konmans nou 
deliberasyon ozordi, Onorab 
Leader Lopozisyon in demann 
mwan laparol, pou state en 
matter of privilege. Mon a donn 
li laparol. 
 
HON SEBASTIEN PILLAY 
Mersi Mr Speaker. Bonzour e 
bonzour tou dimoun ki dan 
Galeri e bonzour tou koleg 
Onorab. E bonzour tou dimoun 
ki a lekout. 

Mr Speaker, mersi pou 
donn mwan permisyon pou fer 
sa matter of privilege ozordi 

bomaten. Mon pou al direk lo 
mon matter of privilege.  

Mr Speaker, mon’n 
remarke pandan sa de dernyen 
semenn i annan en keksoz ki pe 
devlope mon oule met a ou 
latansyon. 
 Sa i konsern SBC e bann 
raportaz ki ganny fer lo bann 
kestyon ki ganny demande dan 
Lasanble, sirtou bann Private 
Notice Question.  

Pandan sa 2 dernyen 
semenn, mon’n remarke ki ler 
raportaz i ganny fer lo bann 
PNQ. Sa raportaz ki ganny fer i 
pa annakor avek lafason ki 
prosedir Lasanble in pase. E 
mon krwar sa i en vyolasyon 
privilez Lasanble. 
 Mon ti a kontan Mr 
Speaker, met sa lo rikord 
Lasanble, e mansyonnen ki 
mon pa dakor ditou avek sa 
kalite aksyon ki pe ganny pran.  

Dezyenmman Mr Speaker, 
mon oule met osi lo rikord 
Lasanble, ki i pa fer premye fwa. 
E la yer swar in repet ankor. 
Apre ki Order Paper in ganny 
anvoye kot tou Media Houses 
depi 2:49, dan Nouvel aswar 
letan in mansyonn travay 
Lasanble, okenn mansyon pa’n 
ganny fer lo si i annan en 
Private Notice Question ozordi. 
 Mr Speaker, mwan mon 
krwar sa i en aksyon delibere. E 
mon santi ankor enn fwa, sa pa 

annakor avek bann prosedir e 
bann prensip demokrasi ki 
nou’n etablir dan nou pei.  

Mon demann ou Mr 
Speaker, pou donn nou en 
Ruling lo sa size a en moman 
apropriye. Si ou kapab fer li la 
oubyen pli tar, lo ki mannyer 
bann travay Lasanble i devret 
ganny raporte lo Nouvel e par 
SBC. Mersi Mr Speaker. 
 
MR SPEAKER 
Mersi. Wi, mon pou donn en 
Ruling deswit, akoz mon’n 
ganny loportinite reflesir lo sa 
sityasyon.  

Premyerman, mon a dir 
mon pa’n tann Leader 
Lopozisyon sit okenn privilez 
quoted dan Standing Order 
oubyen dan Lalwa. Me selman 
tou Manm Lasanble i annan en 
lentere dan sa size. E i pa 
premye ki i annan konplent 
sorti lo en kote oubyen lot. Alor 
mon konsidere poudir wi sa 
sityasyon i devret ganny note. 
 Mon a osi eksplike ki dan 
ABC nou’n etablir ki nou Public 
Relations Manager pou pran 
bann ka ki ganny met devan li, 
e anvoy li kot SBC pou 
konsidere. So mon envit tou 
Manm ki annan konplent 
oubyen kritik lo ki mannyer 
SBC i kouver travay Lasanble, 
enkli zot deliberasyon pou zot ki 

fer en rapor anvoy kot nou PR 
Manager. 

 Nou PR Manager i a ziz 
nesesite pran sa ka avek SBC e 
i a pran aksyon neseser. So, la i 
la mon Ruling. Mersi bokou. 

 Zot a remarke mon’n pas 
item konman Communications 
from the Chair. Me nou annan 
lezot item lo Order Paper pou 
pran. E mon ava al lo 
Presentation of Papers. 
Madanm Deputy Clerk. 
 
MADAM DEPUTY CLERK 
Mersi Mr Speaker. Bonzour tou 
bann Manm Onorab, tou bann 
staff Sekretarya e tou dimoun a 
lekout. Prezantasyon Papye i 
konn swivan. 
S.I. 69 of 2023 Land 
Reclamation (Retrospective 
Authority) (No.2) Order, 2023 

S.I. 70 of 2023 Land 
Reclamation (Retrospective 
Authority) (No.3) Order, 2023 

S.I. 71 of 2023 Land 
Reclamation (Retrospective 
Authority) (No.4) Order, 2023 

S.I. 72 of 2023 Transfer of 
Statutory Functions (Land 
Reclamation Act) Order, 2023 

S.I. 73 of 2023 Business Tax 
(Transfer Pricing 
Documentation) Regulations, 
2023. 

S.I. 74 of 2023 Business Tax 
(Related Party Dealings) 
Regulations, 2023. 

S.I. 75 of 2023 Control of 
Supplies and Services 
(Maximum Retail Price on 
Articles Purchased from 
Seychelles Trading Company 
Limited) (Amendment) Order, 
2023. Mersi Mr Speaker. 
 
MR SPEAKER 
Mersi Madanm Deputy Clerk. 
Nou napa First Reading okenn 
Public Bills. E nou a kapab pas 
lo Private Notice Question. 
Madanm Raporter mon a 
demann ou apel Vis Prezidan e 
son delegasyon. 
 Bon, avan mon entrodwir 
delegasyon. Onorab Arissol ou 
ti’n demande pou ou fer en pti 
byenveni pou ou group. 
 
HON SANDY ARISSOL 
Mersi Mr Speaker. Parey ou’n 
etablir en pti kiltir ki letan bann 
zabitan i vin dan Lasanble, nou 
swet zot labyenveni. Mon ti a 
kontan lo non zabitan Bel 
Ombre, welcome sa pti group 
zabitan ki la. Semenn pase ti 
annan osi detrwa dimoun Bel 
Ombre ki ti vini avek sa pti 
groupman bann dimoun dan 
Lasosyasyon Pa Vwar Kler. 
 E la ozordi nou annan en 
group zabitan Bel Ombre ki’n 

vini. Mon ti a kontan welcome 
zot dan Lasanble. E dan break 
nou a ganny sans enterakte 
avek zot.  
 Dezyenmman mon ti a 
kontan Mr Speaker, letan nou 
lo Bel Ombre, kondann 
lensidan ki ti arive dan mon 
distrik, ki’n lo rezyon sosyal pe 
sirkile kondann sa lensidan. E 
nou swete ki sa bann kalite 
lensidan pa ariv ankor. Bann 
lensidan ki’n arive pou plizyer 
lannen e nou pa oule ki sa i 
repete. 
 Mon ti a kontan lans en 
lapel avek tou bann zenn pou 
leve e travay, debourye zis 
parey bann dimoun ki asiz dan 
Galeri. Bann dimoun ki lo 
retirement ki pe enjoy zot 
retirement ozordi e ki’n rann 
nou sa pti loner pou vin ekout 
en pti deliberasyon, e osi 
enterakte avek bann Manm dan 
break. Mersi bokou e ankor enn 
fwa welcome. Mersi bokou. 
 
MR SPEAKER 
Mersi Onorab. Nou a pas lo 
Private Notice Question. Mon 
swet bonzour e byenveni Vis 
Prezidan Ahmed Afif e avek li 
dan son delegasyon Madanm 
Yvonia Richardson Chairperson 
of Reforms Committee e 
Madanm Helen Maiche 
Consultant Reforms Committee 
dan Vice President’s Office. Nou 

a apel Leader Lopozisyon pou 
met son Private Notice Question. 
 
HON SEBASTIEN PILLAY 
Mersi Mr Speaker. Bonzour, 
bonzour Vis Prezidan avek ou 
delegasyon. Mr Speaker mon 
Private Notice Question i lir 
koumsa;  

Swivan deklarasyon fer 
par Vis Prezidan apre meeting 
Cabinet le 20 Zilyet 2023 lo 
revizyon saler, pour tou 
apwentman konstitisyonnel, 
eski Lasanble i kapab ganny 
detay lo ki bann propozisyon 
ki’n ganny fer? Mersi Mr 
Speaker. 
 
MR SPEAKER 
Mersi Onorab. Vis Prezidan ou 
larepons. 
 
VICE PRESIDENT AHMED 
AFIF 
Mersi bokou Mr Speaker. 
Bonzour Mr Speaker. Bonzour 
Leader Lopozisyon, Leader 
Biznes Gouvernman, tou bann 
Manm Lasanble, tou bann 
envite dan Galeri sorti Bel 
Ombre e tou dimoun a lekout. 
 Mr Speaker, boner an 
Mars 2023, Prezidan ti apwent 
en Komite endepandan pou fer 
en revi lo bann kondisyon ek 
saler bann pozisyon 
konstitisyonnel ki enkli pos par 
egzanp Ombudsman, Oditer 

Zeneral, Chairman Electoral 
Commission, bann Manm 
Constitutional Appointments 
Authority, bann Manm Public 
Service Appeal Board, Atorni 
Zeneral, bann Ziz, Sef Ziz, 
Prezidan Lakour Dapel, bann 
Ziz Lakour Dapel, tou bann 
Minis, tou bann Manm 
Lasanble Nasyonal enkli 
Speaker, Deputy Speaker, 
Leader Biznes Gouvernman, 
Leader Lopozisyon e finalman 
Prezidan ek Vice Presidential 
Emoluments Act. 
 I annan tou sa bann Lalwa 
ki enplike dan sa revi. Alor sa 
travay ti ganny fer pou 
premyerman fer en evalyasyon 
lo striktir bann saler, e 
kondisyon pou tou pozisyon 
konstitisyonnel ozordi.  

Dezyenmman, sitye li kot 
nou ete ozordi pou pran kont 
diferan lamannman ki’n pase lo 
bann Lalwa konsern saler 
konstitisyonnel. 
 Fer konparezon sa striktir 
ki annan ozordi e evalye si i 
balanse, an term responsabilite 
sa bann diferan pozisyon dan 
kad Gouvernman li menm.  

Evalye si i balanse an term 
sa ki egziste ozordi dan sekter 
piblik enkli bann lezot lazans 
Minister, departman e osi 
lakonpannyen paraetatik.  

Evalye si sa bann pozisyon 
konstitisyonnel si i balanse an 

term sa ki egziste ozordi dan 
sekter prive oubyen dan 
pozisyon kot sa bann menm 
konpetans i an demann enkli 
aletranze.  

Evalye lenpak okenn 
azisteman ki neseser ozordi 
prenon kont lenportans pou 
retenir dimoun konpetan, 
eksperyans e kalib dan sa bann 
pozisyon konstitisyonnel. E osi 
pou fer sir ki nou toultan kapab 
atir dimoun avek kalite 
konpetans tou sa bann 
pozisyon konstitisyonnel a 
lavenir. 
 An gro, sete sa latas 
donnen par Prezidan an Mars 
2023. Enn bann realite ki nou 
bezwen fer fas avek se ki ozordi 
i pe vin tre difisil pou atir 
dimoun dan bann pozisyon, 
akoz i fasil pou nou bann 
profesyonnel ganny en lot plas 
travay avek meyer kondisyon. 
Swa isi menm Sesel ou 
aletranze.  

Par egzanp si ou annan en 
Ekonomis ki pran 
responsabilite Minis Finans. I 
kapab fasilman ganny en 
pozisyon swa avek IMF oubyen 
Labank Mondyal, pou en lapey 
anviron $20mil. 
 Alor sa en pti pe sa travay 
sa Komite. Sa Komite i konpri 
bann dimoun swivan; Madanm 
Yvonia Richardson konman 
Chair sa Komite i lo mon drwat. 

Mr Philip Morin, Manmzel 
Caroline Abel ki ozordi i 
Gouverner Labank Santral. 
Madanm Shella Mohideen ki 
Chief Secretary. Ms Astride 
Tamatave ki Kontroler Zeneral 
kot Finans. Michelle Fock-Yune 
ki li i travay kot Public Service 
Bureau e Ms Ruth Pool ki kot 
Minister Finans. 
 Komite ti ganny asiste lo 
kote teknik, par Madanm 
Helene Maiche ki lo mon gos Mr 
Speaker. Parey mon’n dir set en 
Komite endepandan e zot ganny 
dirize par en dimoun an deor 
Gouvernman - Madanm 
Richardson.  

E zot annan manm ki non 
selman dan Gouvernman parey 
zot in vwar zot menm. Me osi 
dan sekter monneter reprezante 
a pli o nivo e sa se atraver 
Gouverner Abel.  

Rezon nou annan tou sa 
bann dimoun ki dan sekter 
piblik se senpleman pou fasilit 
akse ek lenformasyon, Lalwa e 
bann diferan dosye, ki montre 
non selman sa ki annan ozordi. 
Me pou osi pran kont listwar 
tou bann revi ki’n ganny fer dan 
lepase. 
 Alor Mr Speaker, an Zilyet 
sa lannen, Komite ti prezant en 
rapor preliminer lo sa ki zot in 
reisi evalye ziska konmela. An 
term sa ki egziste lo 
reminerasyon dan bann 

pozisyon konstitisyonnel avek 
Konsey de Minis.  

Zot prosen letap travay se 
konsiltasyon avek bann lezot 
lebra Gouvernman tel ki 
Zidisyer, Lasanble Nasyonal e 
tou lezot parti prenon relevan, 
avek en tel legzersis oubyen ki 
annan en lentere avek en tel 
legzersis oubyen ki annan en 
lentere avek sa travay. 
 Zot pa ankor ariv lo okenn 
staz fer rekomandasyon final 
avek Gouvernman, akoz sa 
prosesis konsiltasyon pa ankor 
fini. Alor pou le moman, napa 
okenn propozisyon lo latab 
devan Gouvernman pou 
revizyon kondisyon apwentman 
konstitisyonnel.  

Me parey nou tou nou 
konnen spesyalman zot bann 
MNA e Onorab tou lapey 
pozisyon konstitisyonnel i swa 
dan en Lalwa spesifik. 

Parey National Assembly 
Emoluments Act, Constitutional 
appointees Emoluments Act, 
eksetera. E ki okenn 
lamannman i bezwen vin devan 
Lasanble Nasyonal, e se 
Lasanble Nasyonal menm 
atraver Bidze ki regard sa bann 
lapey. E donn zot la probasyon 
ki lapey ki kapab ganny 
donnen. 
 Mon mansyonn sa pou fer 
kler ki i annan latransparans e 
ki napa nanryen ki ganny fer an 

kasyet, anba latab, e ki kapab 
ganny dekrir si nou oule 
konman sa ki an Kreol nou apel 
manboulouk. Fodre Seselwa i 
konn sa. 

Sa Komite i endepandan 
avek Gouvernman parey mon’n 
dir, me vi ki i annan lentere pou 
konn plis lo son travay, avek ou 
permisyon Mr Speaker, permet 
mwan les Chair Komite 
Madanm Richardson partaz 
dan en fason zeneral sa ki 
Komite in fer ziska ozordi, pou 
ki zot a ganny en lide sa plan 
travay e ki mannyer i pe 
deroule. Mersi bokou Mr 
Speaker. 
 
MR SPEAKER 
Mersi Vis Prezidan. Madanm 
Richardson ou annan laparol? 
 
CHAIRPERSON OF REFORMS 
COMMITTEE YVONIA 
RICHARDSON 
Mersi Mr Chair. Bonzour Mr 
Chair. Bonzour Mr Speaker. 
Bonzour Leader Lopozisyon, 
Leader Government Business, 
tou bann MNA, tou dimoun 
prezan. Mersi e bonzour. 
 Parey Vis Prezidan in dir, 
nou’n zwenn - sa Komite in 
zwenn depi Mars, e nou’n 
regard tou bann Lalwa ki 
egziste bann Constitutional 
Appointee parey in dir. Parey i 
annan bann Lalwa 

Prezidansyel, Minis, bann 
Constitutional Appointee ki 
kouver tou bann pozisyon parey 
Ombudsman, Attorney General, 
Auditor General. Nou’n regard 
tousala. Nou’n idantifye pa mal 
sanzman ki nou bezwen fer. 
 Nou’n travay lo bann 
propozisyon ki nou kapab fer 
pou sanz – rekomandasyon pou 
sanz en pe sa bann Lalwa. 
Nou’n get tou bann saler ki 
annan. Ler nou’n get sa bann 
Lalwa, nou’n get li ansanm ek 
Konstitisyon. Ki provizyon 
Konstitisyon i fer. 

 E sa bann Lalwa ki i fer 
ansanm ek bann sanzman ki 
nou’n fer. Sa in pran nou en 
bon pe letan pou nou fer sa. E 
nou ankor pe fer sa bann 
travay. Akoz ler nou regard 
saler e i annan lezot keksoz nou 
regard enn, nou regard lot nou 
war napa consistency 
annandler. So nou pe sey met 
sa osi ladan. 
 Nou’n regard bann diferan 
saler ki bann Constitutional 
Appointee i gannyen nou 
konpare. Menm dan bann ki 
tonm anba Constitutional 
Appointee, ou pou war i annan 
en kondisyon ki petet pa tro ale 
ek lot. Nou’n regard tousala.  

E nou’n menm annan – 
nou’n zwenn avek detrwa 
profesyonnel dan prive, zis pou 

nou ganny zot lopinyon ki zot 
panse lo sa bann revizyon saler.  

E nou’n ganny bon 
korperasyon. Nou’n note bon 
feedback konmsi nou’n 
gannyen avek sa bann dimoun. 
 So nou’n travay. Nou’n fer 
diferan senaryo lo ki lapey nou 
kapab propoze. An menm tan ki 
nou bezwen fer sir nou pe get 
finans Sesel. Ki sa ki Sesel i 
kapab accommodate. Ki bann 
lapey ki nou kapab fer e kwa. 
Nou pa kapab al propoz sa ki pli 
ki sa ki kapab afford pou nou 
fer. 
 Nou’n fer en bon pe travay 
me selman nou ankor pe fer. E 
apre la ler nou fini fer sa, nou 
pou al fer konsiltasyon parey 
Vis Prezidan in dir, avek tou 
bann stakeholders, e nou pou 
anmenn sa bann komanter e 
sizesyon ki nou gannyen.  

Nou pou re anmenn li lo 
latab nou pou travay lo la e 
finalman nou a fer nou bann 
rekomandasyon final. Nou a 
prodwir nou rapor e nou a 
prezante. Mersi Mr Speaker. 
 
MR SPEAKER 
Mersi Madanm Richardson. 
Nou a kapab pas lo kestyon 
siplemanter lezot Manm, parey 
prosedir nou abitye swiv ziska 
10er mwen dis, si nou arive e 
apre nou a pran siplemanter. 

Loter kestyon Onorab Cosgrow 
ou annan laparol. 
 
HON WALLACE COSGROW 
Mersi Mr Speaker. Bonzour Mr 
Speaker. Bonzour VP avek ou 
tou dimoun ki lo panel devan. 
Mr Speaker, an ekoutan 
larepons Vis Prezidan mon 
krwar ki Vis Prezidan i mank 
lesansyel PNQ ozordi bomaten. 
 Dernyen bout PNQ i 
demann avek Vis Prezidan pou 
eksplik sa Lasanble, lo bann 
detay sa bann propozisyon. E 
bomaten Vis Prezidan in donn 
nou detay prosedir, letablisman 
Komite ki nou konnen sa. 
 Nou ti konnen poudir i 
annan en Komite. Nou konnen 
poudir ti annan en travay ki pe 
fer. Me nou kestyon i spesifik lo 
bann propozisyon. Now eski Vis 
Prezidan i kapab donn nou, 
bann propozisyon saler ki’n 
ganny donnen avek 
Gouvernman ki ti ganny 
prezant devan Cabinet dan en 
dokiman, ki apele Moving 
forward from the status quo 
emoluments to the salary 
proposal?  

Kot ladan i annan 
propozisyon ki Prezidan i kapab 
ganny li up to R239 mil. Vis 
Prezidan li menm i kapab ganny 
li up to R190 mil e bann Minis 
osi R100 ekek mil. 

 So se sa bann propozisyon 
ki nou, nou anvi konnen ki Vis 
Prezidan in met devan Lasanble 
e devan piblik. Mersi bokou Mr 
Speaker. 
 
MR SPEAKER 
Mersi. Vis Prezidan, ou a kapab 
adres sa kestyon. 
 
VICE PRESIDENT AHMED 
AFIF 
Mersi bokou Mr Speaker. Mr 
Speaker, i paret Onorab i konn 
tou sa ki pase dan Cabinet. Me 
les mon a dir li. Me les mon a 
dir li. Mon pou remet lanfaz lo 
sa ki mon’n dir. I en travay ki pe 
kontinyen. I en travay kot zot 
ankor pe evalye. Mon’n fer 
ekspre mon’n les en Komite 
eksprim zot lekor. Mersi Mr 
Speaker, ou’n permet Madanm 
Richardson koze. Pou dir 
zisteman ki travay pe ganny fer. 

I en staz preliminer napa 
propozisyon konkret lo latab. 
Napa okenn propozisyon lo 
latab. Zot pe regard bann 
diferan saler ki egziste dan 
sekter prive dan bann diferan 
pozisyon, ki kapab ekivalan par 
egzanp si ou pe get en Atorni 
Zeneral. Si ou pe get lapey en 
avoka dan sekter prive konbyen 
i gannyen. Si ou pe ganny en 
Ombudsman konbyen i pe 
gannyen. 

 Nou pe fer tou keksoz dan 
latransparans e napa 
propozisyon ki’n mete devan 
Cabinet, pou Cabinet pran en 
desizyon lo la.  Napa. E rezon i 
senp.  Akoz? Akoz konsiltasyon 
pa ankor fini. 

 Ou kapab annan plizyer 
diferan formilasyon ki ganny 
mete pou zot evalye lenpak lo 
Bidze. Me napa nanryen 
konkret ki devan nou ozordi 
pou nou pran en desizyon lo la.  

Se sa ki mon oule dir Mr 
Speaker, napa nanryen konkret 
lo latab ki nou’n pran desizyon 
lo la. Nou ankor pe evalye, nou 
ankor dan staz konsiltasyon. 
 E se ler in fini fer tou sa 
bann konsiltasyon se la ki 
Gouvernman ava pran en 
desizyon. E parey toultan nou 
fer, en desizyon i ganny pran. 
Nou transmet li avek pep 
Seselwa, pou zot konnen ki pe 
pase. Nou pe fer sa dan 
latransparans. Mersi bokou Mr 
Speaker. 
 
MR SPEAKER 
Mersi. Onorab, Onorab mon 
pou demann ou pa argue avek 
Prezidan lo son larepons. 
Byensir si ou annan en 
klarifikasyon ou kapab 
demande. Me selman Prezidan 
in donn en larepons lo ou 
kestyon e Standing Orders i dir 
ou bezwen aksepte larepons 

ki’n gannyen. Yes, Onorab si ou 
annan klarifikasyon. 
 
HON WALLACE COSGROW 
Wi Mr Speaker, nou pe demann 
VP propozisyon ki ti ganny met 
devan Cabinet. VP li menm le 21 
Zilyet, 2023 ti dir, ‘’Committee 
reviewing salaries of 
Constitutional Appointees 
presents preliminary proposals 
to the Cabinet.’’ So li ki’n dir i 
dan press briefings State House 
sa li ki ti fer. So nou pe demann 
li sa proposal.  Se tou ki nou pe 
demann li nou. Si i pa ankor 
final dir nou sa proposal i pa 
final - se tou! 
 

(Interruption) 
 
MR SPEAKER 
Order! Order silvouple! Manm 
LDS avan mon konmans nonm 
zot silvouple, gard lord! Onorab, 
mon krwar Vis Prezidan in 
reponn ou kestyon in dir napa 
propozisyon konkret ki’n ganny 
fer. Zot pa pou kapab kontinyen 
debat sa pwen. I dir napa 
propozisyon konkret ki’n ganny 
fer devan Cabinet. Mon a pran 
kestyon Onorab Arissol. 
 
HON SANDY ARISSOL 
Mersi Mr Speaker. Bonzour 
ankor enn fwa VP avek ou 
delegasyon. Bonzour bann 
zabitan Bel Ombre. Mr Speaker, 

mon krwar i enportan letan 
mon demann mon kestyon pou 
letan VP in dir napa 
lenformasyon konkret, Pa bliye 
souvandfwa nou menm nou, 
nou akiz VP avek bann Minis 
pou pa donn bann 
lenformasyon ki konkret, ki pa 
korek. 
 So si napa lenformasyon 
ki korek pa donn fo 
lenformasyon. Mon krwar sa i 
enportan. Mon ti a kontan 
demann VP kestyon an relasyon 
avek letan Gouvernman pou le 
moman sa pa en priyorite pou 
nou get saler bann 
Constitutional Appointee.  

Me mon krwar i enportan 
pou nou e konsantre lo gete ki 
mannyer nou kapab get 
travayer Seselwa, an relasyon 
ek sa ki zot gannyen. Get nou 
bann trwazyenm az an relasyon 
ek sa ki zot gannyen.  
 

(APPLAUSE) 
 
HON SANDY ARISSOL 
Get nou bann etidyan pos 
segonder allowance ki zot pe 
gannyen ozordi. Mon krwar sa 
travay ki nou devret pe fer. Me 
pa rod lapey logmantasyon 
bann Constitutional Appointee - 
i pa en priyorite ozordi dan nou 
pei. 
 Alor mon ti a kontan 
demann ou en kestyon, i annan 

en travay letan nou pe koz lo 
saler ki ou Gouvernman, ti vin 
dan nou Lasanble Nasyonal e 
dan press conference ou ti dir, 
‘’Lo revizyon saler travayer dan 
Gouvernman. Ki zistans in 
arive?’’ Olye pou nou koz saler 
logmantasyon Minis, Prezidan, 
Vis Prezidan. Mersi bokou. 
 
MR SPEAKER 
Mersi bokou. Eskiz mwan 
Onorab, mon krwar nou pa pou 
al dan sa size logmantasyon 
saler pou public service an deor. 
Nou lo size apwentman 
konstitisyonnel e nou bezwen 
reste lo la. Mersi Onorab. Mon a 
pran kestyon Onorab Gervais 
Henrie. 
 
HON GERVAIS HENRIE 
Mersi Mr Speaker. Mon kestyon 
pou Vis Prezidan, lefet ki 
bomaten i annan en Manm 
Lasanble Nasyonal ki’n sit en 
dokiman menm son tit e bann 
detay tre presi dan sa dokiman. 
Ki mannyer i afekte kredibilite 
sa prosesis? Parski si i ankor 
dan staz konsiltasyon dokiman 
pe ganny leak pou ariv kot 
Lopozisyon, ki mannyer i afekte 
kredibilite sa legzersis? Mersi 
Mr Speaker. 
 
MR SPEAKER 
Mersi. Vis Prezidan ou 
larepons. 

VICE PRESIDENT AHMED 
AFIF 
Mersi bokou Mr Speaker. Mr 
Speaker, mon trouv i drol 
Onorab pe fer serten referans 
avek dokiman Konsey de Minis. 
Petet i en fason travay ki zot 
annan, me nou, nou pou travay 
dan latransparans. E sa ki 
mon’n dir bomaten i absoliman 
transparan. 

Mon bezwen dir - Mon 
bezwen dir poudir si nou regard 
dan lepase nou’n vwar lenstans 
kot sa latransparans pa’n 
egziste e mon a donn zot en 
legzanp;  

An 2016, an Zanvye 2016, 
le 13 Zanvye 2016 ti annan en 
meeting Konsey de Minis, ti zis 
apre Eleksyon 2015 kot zot ti 
anonse poudir Prezidan, Vis 
Prezidan e Cabinet antye pa pou 
pran zot larzan gratwite. Zot pa 
pou pran zot larzan gratwite 
lafen lannen 2015 e ti fini le 19 
Desanm 2015. 

Me, ki nou ti vwar pli tar - 
ki nou ti vwar pli tar ler Bidze ti 
ganny prezante an Desanm 
2018, pou Bidze 2019, ti annan 
6.6milyon ki ti’n ganny mete 
dan Bidze pou pey 8 diferan 
Minis. E nou ti bloke. Lasanble 
sa letan ti bloke, ti ganny gide 
par Lopozisyon, ti bloke. Ti 
annan pou Mr Faure sa letan 
1.4milyon ki ti dir in forgo, 

selman ti’n met dan Bidze pou 
pase 2019.  

 
(murmurings and laughter 

off-mic) 
 

VICE PRESIDENT AHMED 
AFIF 
Mr Meriton 1.1milyon. Madanm 
Macsuzy ki ti Designated 
Minister 1.1milyon. Mr Adam 
1.1milyon. 

Apre pou 3 Minis sa letan 
zot ti Minis. Mr Dogley, Mr 
Bastienne avek Mr Cosgrow ti 8 
sakenn ti R294,128. Apre pou 
Madanm Larue ki ti en Minis ti 
R932mil. E ler Lasanble ti blok 
sa sonm, ki nou ti aprann pli 
tar zot ti’n fini peye!  

 
(murmurings off-mic) 
 

VICE PRESIDENT AHMED 
AFIF 
Zot ti’n fini peye e zot ti pas li 
dan en Bidze Siplemanter. 

Se sa ki Konsey de Minis 
sa letan ti fer. Me mwan mon 
anvi zot konnen, ki nou Konsey 
de Minis zot kapab pran 
nenport ki rapor - mon pa 
konnen kot zot gannyen, zot lir 
sa ki nou vin donn zot dan 
press statement, sa ki nou mete 
nou vin dir egzakteman sa ki 
nou’n fer. 

Par egzanp an 2021 Mr 
Speaker, ti zis apre ki COVID 

ti’n tape Konsey de Minis ti 
pran en desizyon pa pou pran 
zot gratwite. E zot pa ti pran.  E 
ou pa pou zanmen war li dan 
okenn Bidze ki vini a lavenir. 

Mon pa konnen si sa 
lenformasyon in gannyen.  

 
(APPLAUSE) 
 
 

VICE PRESIDENT AHMED 
AFIF 
Me selman zot pa ti pran. Se sa 
lonnekte ki nou anvi 
promouvwar dan Gouvernman. 
Me mon konpran ler i annan 
dout, parske zot sorti dan en 
lanvironnman kot - parey sa 
legzanp ki mon’n donnen - zot 
pa pe fye sa ki Konsey de Minis 
i dir. Mersi bokou Mr Speaker. 
 
MR SPEAKER 
Mersi Vis Prezidan. Wi, i annan 
plizyer Manm ki’n lev lanmen. 
Mon pa konnen si nou pou 
kapab pran tou, me selman 
mon pou sey al en pe lo tou lede 
kote. E mon a pran kestyon 
Onorab Herminie. 
 
HON WILBERT HERMINIE 
Mersi Mr Speaker. Bonzour VP 
ek ou delegasyon. VP nou 
bezwen retourn lo kestyon. Nou 
pa vin fer politik lepase. 
Kestyon i senp devan ou black 
and white kwa ki nou pe koze. 

Ou’n dir koumsa ou pe fer bann 
keksoz preliminer in vin devan 
ou, bann dokiman preliminer. E 
nou, nou anvi konn en pe detay 
dan sa bann dokiman. 
 Ou’n dir ou menm ki sa 
bann revizyon in ganny fer akoz 
serten CEO ti pe ganny lapey 
plis ki Prezidan. Prezan kestyon 
ki vini, anba sa revizyon 
preliminer ki ou pe koz lo la, 
konbyen ki Prezidan pou 
gannyen anba sa revizyon ki 
ou’n dir la? Eski Prezidan pou 
ganny R239 mil? Sa kestyon ki 
nou pe demande nou anvi 
konnen. Mersi Mr Speaker. 
 
MR SPEAKER 
Mersi mon krwar nou dan en 
difikilte. Bann Manm 
Lopozisyon i anvi ki Prezidan i 
donn sif - Vis Prezidan sorry. E 
Vis Prezidan in dir poudir i pa 
pare pou donn sa bann sif akoz 
pa ankor konkret. 

Silvouple, nou pa pou 
kapab kontinyelman persiste lo 
sa kestyon. Selman Vis 
Prezidan mon pou les ou adres 
sa kestyon, menm si ou bezwen 
repet sa ki ou’n dir deza. Vis 
Prezidan. 
 
VICE PRESIDENT AHMED 
AFIF 
Mersi bokou Mr Speaker. Mon 
krwar ou’n fer en bon rezimen. 
Selman Onorab larepons i senp 

napa propozisyon ki lo latab 
ozordi. E de tout fason, 
Gouvernman pa kapab lo li 
menm zis deside 
administrativman e enplimant 
okenn saler pou Atorni Zeneral, 
pou Ombudsman, pou Prezidan, 
pou Minis, pou Oditer Zeneral, 
san pas devan Lasanble! 
 Alor i annan en prosesis 
legal ki swiv. I bezwen annan en 
Bill ki al lo Bills Committee. I 
pou annan en lamannman ki 
pase parey dan lepase in arive.  

I ava ariv kot zot a sa 
moman letan enn fwa ki 
Lasanble in ganny konsilte tou 
dimoun in ganny konsilte. 
Nou’n regard lenpak fiskal. 
Nou’n regard lenpak ki pou 
annan lo retenir dimoun. Pa zis 
ozordi me a lavenir. I en louvraz 
teknik. 

Me annou annan en pti pe 
pasyans pou konnen, ler tou sa 
travay in fini, tou sa 
konsiltasyon i pou annan en 
latransparans. I pou annan en 
prosedir kot i pou bezwen vin 
devan Lasanble.  

Ou pa ni pou bezwen 
demann mwan konbyen i ete 
parske i pou devan zot e se zot 
ki pou aprouve. Mersi bokou, 
Mr Speaker. 
 
MR SPEAKER 
Mersi Vis Prezidan. Kestyon 
Onorab Georges. 

 
HON BERNARD GEORGES 
Mersi Mr Speaker. Bonzour Vis 
Prezidan. Bonzour ou panel. 
Bonzour bann rezidan Bel 
Ombre ki avek nou la bomaten. 
Tou mon bann koleg Onorab, 
bann dimoun ki pe ekout nou 
dan lakour. 
 Mr Speaker, mon kestyon 
i al an swivan sa Vis Prezidan 
fek dir e avek ou permisyon 
mon ti a kontan Vis Prezidan, 
eski ou kapab konfirmen ki kot 
nou ete la ozordi, se ki i annan 
en Komite endepandan ki’n 
ganny apwente? Sa Komite i ava 
fer propozisyon avek Cabinet. 
Cabinet ava pran en desizyon si 
pou aksepte, si pa pou aksepte. 

I ava donn lenstriksyon si 
i annan okenn keksoz ki ganny 
aksepte avek Atorni Zeneral, 
pou prepar en Bill e se sa Bill ki 
pou vin devan Lasanble 
Nasyonal. E se sa Lasanble 
Nasyonal senpleman e okenn 
lezot lotorite, ki pou deside si 
pou annan logmantasyon 
oubyen si pa pou annan? Mersi. 
 
MR SPEAKER 
Vis Prezidan mon krwar ou’n 
adrese tou bann pwen. Me 
selman ankor enn fwa, avek 
menm lapros avek kestyon 
Onorab Herminie. Si ou anvi 
repete oubyen klarifye ou kapab 
fer li. 

VICE PRESIDENT AHMED 
AFIF 
Mersi bokou Mr Speaker. I 
egzakteman korek sa ki Onorab 
Georges in eksplike. I en 
prosedir ki normal. Nou pe swiv 
en keksoz ki ganny fer 
normalman dan nenport ki 
Gouvernman. Me nou, nou pou 
fer li dan latransparans e ant 
kolaborasyon avek tou 
lenstitisyon neseser ki enkli 
Lasanble Nasyonal. E desizyon 
final pou Lasanble Nasyonal. 
Mersi bokou Mr Speaker. 
 
MR SPEAKER 
Mersi Vis Prezidan. Kestyon 
Onorab Aglae. 
 
HON EGBERT AGLAE 
Mersi Mr Speaker. Bonzour VP 
ek ou panel. Mr Speaker, i 
regretab ki i annan serten 
Onorab in fer serten komanter 
lo saler logmantasyon, pou 
bann lezot gad travayer. Ki nou 
menm zot menm la anndan ti 
aprouv 10poursan e la ozordi 
zot dir zot pe fer revi, kan zot ti 
kapab dakor pou annan bann 
logmantasyon. 
 Mon kestyon, eski 
Gouvernman letan ti pe donn 
travay sa Komite ti soumet 
bann gran lir lekspektasyon 
prensip sa travay ki ti pou 
ganny fer? Akoz sa Komite pa 

kapab zis ale fer en revi lo li 
menm li. I bezwen annan 
lentansyon prensip 
Gouvernman an term Bidze 
ouswa poursantaz ki zot ti 
ekspekte. Eksi sa ti ganny set 
avek sa Komite e kwa ki zot ti 
met devan sa Komite pou fer? 
 Dezyenmman, petet 
Madam i kapab eksplik mwan, 
eski kan ki zot pou konplet sa 
travay pou soumet devan 
Cabinet? Akoz in deza annan en 
time frame en travay ki zot pe 
fer. Kan ki zot pe al soumet sa 
devan Cabinet zot pou aprouve? 
Mersi. 
 
MR SPEAKER 
Mersi Onorab. Vis Prezidan? 
 
VICE PRESIDENT AHMED 
AFIF 
Mersi bokou Mr Speaker. Mersi 
Onorab. Onorab, nou, nou pa’n 
set okenn limit lo fason travay 
sa Komite. Mon’n lir zot manda 
taler. Fer evalyasyon striktir, 
sitye li ki mannyer i ete dan 
Gouvernman, dan bann 
Minister, lazans paraetatik 
enkli bann pozisyon aletranze. 

Evalye lenpak se pour sa 
ou annan Gouverner Labank 
Santral ki lo la. Evalye nenport 
ki propozisyon ki zot vin avek. 
 Byensir nou respe zot. Zot 
en Komite endepandan. Zot en 
Komite si ou get sa bann manm 

ki lo la bann dimoun 
responsab.  

Alor les bataz ek zot pou 
zot fer zot propozisyon lo ki 
mannyer zot krwar en striktir i 
devret ganny mete. Ki bann 
limit ki zot annan lo si pou 
ogmante. Ki mannyer zot pou re 
kree en striktir ki balanse. 
Dabor i bezwen balanse. Nou 
les sa dan zot lanmen. Zot 
endepandan. 
 Gouvernman koman en 
desizyon final. Gouvernman a 
balanse kantite larzan i annan, 
e kantite li i kapab peye pou 
met en striktir ki drwat e ki zis. 
Alors sa i en pti pe lo la.  

Eski zot annan en limit 
travay pou fer sa? Non. Nou pa 
prese ek sa travay nou. Selman 
nou krwar i enportan, parske 
nou krwar poudir deplizanpli i 
konmans vin difisil pou ou 
retenir dimoun profesyonnel, 
kalib e konpetan, pou dan 
Gouvernman. Nou santi sa nou. 
 Parske i annan plizyer 
loportinite pa zis Sesel, me 
aletranze. Nou sa ki nou 
enteresan ladan Onorab, Mr 
Speaker, atraver ou, se fer sir sa 
Gouvernman ki annan en 
manda donnen par pep Seselwa 
pou nou delivre. I annan meyer 
dimoun a latet dan tou bann 
departman, dan tou sa bann 
fonksyon konstitisyonnel. i 
annan meyer dimoun ki pou 

travay pou delivre selon 
lekspektasyon pep Seselwa. 
 Sa ki nou kapab fer nou’n 
fer deza pou servis piblik. Nou’n 
deza fer me sa i en travay 
kontinyel i bezwen ganny fer. 
Byensir nou pa pou pran pou 
leternite pou fer li. Nou bezwen 
fer li.   

Selman nou pou fer li dan 
en fason ki byen, ki annan tou 
sa konsiltasyon. E finalman i a 
pas devan zot si i annan 
lamannman ki pou neseser. 
Mersi bokou Mr Speaker. 
 
MR SPEAKER 
Mersi Vis Prezidan. E si ou a 
permet Madanm Richardson 
adres kestyon si Komite i annan 
en time frame lo ki mannyer zot 
pe travay. VIP si ou pa mind? 
Madanm Richardson. 
 
CHAIRPERSON OF REFORMS 
COMMITTEE YVONIA 
RICHARDSON 
Mersi Mr Speaker. Mersi 
Onorab. Parey Vis Prezidan in 
eksplike nou pa’n ganny en time 
frame as such, me selman nou 
menm nou, nou pe sey met en 
letan ki nou kapab fini fer sa 
louvraz. 
 Ler nou’n konmans travay 
nou’n ki i annan en kantite 
travay pou nou fer. Sirtou letan 
nou pe get bann Lalwa anliny 
avek bann Konstitisyon ek 

bann diferan saler ki nou pe 
regarde. E letan ki nou, nou pe 
mete pou nou fini sa travay, 
akoz nou pa pe travay toulezour 
nou. Nou pe zwenn nou annan 
bann meeting ki nou zwenn. 
Annandler petet letan bann 
manm pa available, nou pa 
toultan kapab zwenn petet tou 
le semenn. 
 So nou fer bann travay ki 
nou allocate ek serten manm 
nou travay. Apre nou zwenn 
ansanm, nou diskite. Be 
selman la kantite keksoz ki nou 
annan pou nou fer nou’n fer en 
kantite. 

E nou’n ariv lo bann staz 
ki nou’n fer en bon pe bann 
Lalwa rekomandasyon. Be 
selman i ankor reste tou sa 
bann konsiltasyon pou nou fer, 
akoz ler nou pou’n konsilte tou 
sa bann Constitutional 
Appointee, Nou pou bezwen 
anmenn sa bann propozisyon, 
sa bann sizesyon, sa bann 
komanter ki’n anmenn pou nou 
repas lo la, pou nou fer sir ki 
nou pran konsiderasyon sa 
bann keksoz ki zot pe demande. 
E an menm tan regarde ki sa ki 
nou kapab propoze. 
 Nou pou esey fer li 
rezwenn bann konsiltasyon 
posibleman, definitivman avan 
lafen lannen nou pou rezwenn 
bann konsiltasyon. Be selman 
pa neseserman ki nou pou 

kapab fini prodwir rapor avan 
lafen sa lannen. Be selman 
definitivman by komansman 
lannen prosen, nou a bezwen 
kapab soumet en keksoz. Mersi. 
 
MR SPEAKER 
Mersi Madanm Richardson. 
Kestyon Onorab Naidu. 
 
HON SATHYA NAIDU 
Mersi Mr Speaker. I kler azanda 
Lopozisyon ozordi. Zot le kre en 
leokri la deor avek nou kours 
popilasyon ki pli vilnerab e ki pe 
resevwar mwens, an 
konparezon ek sa lot group ki 
vin konman Constitutional 
Appointee. Sa zot bi sa e i kler. 

 Me selman VP eski ou 
kapab fer resorti akoz sa travay 
pe ganny fer? Akoz mon rapel 
pou bann travayer dan 
Gouvernman zot in resevwar 
10poursan direk. 

Me selman pou bann 
Constitutional Appointees, i 
annan en letid pli profon pe 
ganny pou etablir kwa ki Leader 
Lopozisyon par legzanp. Ozordi 
i pe resevwar plis ki R60 mil 
bokou plis ki R24 mil konman 
en Manm ordiner. I annan en 
gran dekalaz la!  

Me selman i ti a bon eski 
pozisyon osi i enkli dan sa revi 
ki pe ganny fer. Lekel sa bann 
pozisyon ki nou pe koze la? Eski 

zis MNA? Eski zis Prezidan 
silvouple? Mersi. 
 
MR SPEAKER 
Vis Prezidan ou repons? 
 
VICE PRESIDENT AHMED 
AFIF 
Mersi bokou Mr Speaker. Mersi 
Onorab. Mr Speaker, parey 
mon’n dir sa revi i lo tou bann 
pozisyon konstitisyonnel. E 
mon kapab dir an gro Onorab, i 
annan en merit zeneral pou 
annan en revi. Akoz mon dir sa? 

Parske tou sa bann 
pozisyon ki mon’n nonmen 
anba Constitutional Appointees 
Emoluments Act, Judiciary, 
Ministerial, National Assembly, 
Presidential, Vice Presidential, 
tou sa bann Lalwa i baze lo 
public service salary grid. 
Tousala i baze lo la. 
 E public service salary grid 
dernyen fwa ti ganny revize ti 
an 2014. E tou parey zot 
konnen dan sa bann Lalwa i set 
oter sa bann saler lo en band 
avek bann step ki annan lo sa 
grid. E sa pa ankor ganny revize 
depi 2014. 

Alor san fer okenn pli gran 
lanaliz a sa pwen, ou fini war 
poudir dan sekter piblik li 
menm, travayer Gouvernman 
pandan tou sa letan in annan 
bann azisteman ki’n ganny fer. 
E dernyen, menm dan en letan 

difisil nou ti fer tou travayer 
ganny 10poursan 
logmantasyon. 

Byensir sa i vin bann 
paramet ki nou bezwen met li 
dan konteks sa revi ki pe ganny 
fer ozordi. Parske ou pou annan 
si non en dekalaz, ant en group 
dimoun ki Constitutional 
appointees e bann lezot 
travayer. 

Travay ki pe ganny fer se 
fer sir ki zour nou fer sa travay, 
nou fer sir ki dan sa striktir i 
balanse. Savedir par egzanp si 
ou pou get dan en Minister li 
menm.  

Ou bezwen annan en 
sistenm kot sa Minis ki li i pli 
senior i annan serten 
responsabilite. E dan son 
Minister li menm bann diferan 
pozisyon i balanse. 

Ou pa pou kapab ganny 
en PS oubyen en Chief Executive 
ou pe ganny menm plis ki en 
Minis. Ki egziste ozordi. I annan 
sa. E nou konpran akoz. Akoz 
ler sa bann lazisteman ti pe 
ganny fer, i pa ti pe ganny fer 
senkronize avek public service 
salary grid pou bann 
Constitutional Appointees. 

Alor i en pti pe sa. Nou pe 
fer en travay dan tou lonnekte 
parske nou anvi annan en 
sistenm an gro, ki balanse. E sa 
i enkli saler bann Manm 

Lasanble Nasyonal, pou zot osi 
i form parti dan sa revi. 

Mon tann Onorab pe 
demande eski Prezidan pou 
ganny ta. Be zot pa demande 
konbyen Leader Lopozisyon 
pou gannyen? Konbyen Leader 
Government Business? 
Konbyen Manm Lasanble pou 
gannyen? Sa osi enteresan. 

Me napa en propozisyon lo 
latab ozordi. Napa en 
propozisyon nou pe balans li 
pou fer sir ki Lasanble Nasyonal 
osi zot ganny bann Manm ki ou 
vwar zot, pe annan en 
responsabilite avek en package 
ki zot satisfe avek, prenon kont 
zot responsabilite zot travay ki 
zot fer. Nou bezwen respe tou. 
Tou sa bann pozisyon 
konstitisyonnel. Mersi bokou 
Mr Speaker. 
 
MR SPEAKER 
Mersi Vis Prezidan. Kestyon 
Onorab Gill. 
 
HON CHURCHILL GILL 
Mersi Mr Speaker. Bonzour tou 
dimoun. Mon premye kestyon 
se, nou konnen ler nou koz 
ogmantasyon saler oubyen 
propozisyon pou saler i annan 
en lenpak direk lo ekonomi pei. 
 Mon kestyon, eski VP i 
krwar - oubyen administrasyon 
i krwar poudir, ozordi lekonomi 
Sesel ki mannyer i ete, i kapab 

soutenir en tel propozisyon ler i 
fini, oubyen sa i en keksoz ki 
posibleman i pa pou kapab 
ganny fer? I pa pou ariv la sa 
mon pe koz lo soustenabilite. 
 E mon dezyenm kestyon, 
nou konnen poudir i annan en 
kours sosyete ki zot, zot 
vilnerab. E eski si demen i 
annan en propozisyon i pou osi 
annan en keksoz ki ganny fer 
pou sa group vilnerab apard ki 
sa ki’n deza ganny fer? Mersi. 
 
MR SPEAKER 
Mersi Onorab. Vis Prezidan? 
 
VICE PRESIDENT AHMED 
AFIF 
Mersi bokou Mr Speaker e 
mersi Onorab. Onorab, mon 
larepons i senp se pou sa rezon 
ki sa Komite i pe fer en 
evalyasyon. E i kapab annan 
diferan propozisyon, diferan 
opsyon ki i kapab propoze.  

Ekspre nou’n kit sa 
endepandan parske zot osi zot 
konesans ek zot leksperyans 
mon asire zot pou balans li, 
avek sa letan kot nou ete, avek 
kapasite bidzeter. Zot pou 
bezwen regard sa.  

Se pou sa rezon ou annan 
bann dimoun ki tre kalib tel ki 
Gouverner osi lo la. Parske pou 
regard non selman lenpak 
fiskal, me lenpak monneter. 

 So mon mazinen wi ou 
dezyenm kestyon eski i pou 
balans avek lezot? Be tousala se 
en legzersis pou balanse parske 
pa bliye pou dan sekter piblik 
travayer, zot in deza ganny 
serten logmantasyon. Alor sa 
formil final i pou bezwen 
reflekte en keksoz ki 
premyerman i abordab. 
Dezyenmman i reflekte tou 
bann sanzman ki’n annan. 
 Zot ava regarde zot menm. 
Zot a dir ou be nou krwar la 
ozordi kot ou ete ou kapab fer 
tan pou sekter piblik dizon. Tan 
pou bann apwentman 
konstitisyonnel. Zot ava vin 
avek bann propozisyon e se 
finalman isi kot Lasanble, ki zot 
pou pran sa desizyon final. 
Messi bokou Mr Speaker. 
 
MR SPEAKER 
Mersi Vis Prezidan. Mon regrete 
mon out of time pou lezot 
kestyon siplemanter lezot 
Manm. Mon a pas lo kestyon 
siplemanter loter kestyon 
Onorab Pillay. 
 
HON SEBASTIEN PILLAY 
Mersi Mr Speaker. Mr Speaker, 
le 20 Zilyet, 2023 lo website 
State House, i dir ki Komite 
Endepandan ki’n ganny 
apwente par Prezidan pou 
revwar saler bann lapwentman 
konstitisyonnel, in reprezant 

son bann propozisyon 
preliminer. Propozisyon 
preliminer avek Cabinet lo sa 
bann logmantasyon saler. 
 Le 21 Zilyet, 2023 Vis 
Prezidan i donn en interview 
avek Nasyon e i dir ki Komite 
endepandan ki’n ganny 
apwente par Prezidan, pou 
revwar saler konstitisyonnel in 
prezant son bann propozisyon 
preliminer. 

Kestyon in demann VP lo 
bann propozisyon preliminer, 
bann propozisyon preliminer ki 
al koumsa;  

Ki Vis Prezidan i ganny en 
saler ki lo step 6 en band 8 ki 
prezant R166mil,  

Ki Minis Dezinyen i ganny 
en saler lo band 7 step 6 ki 
reprezant R133mil.  

Pou ki bann Senior 
Magistrate - ok i ganny en saler 
R84.6mil. Ki pou fer ki ler ou 
kalkil bann gratwite lafen 
lannen, pei pou bezwen 
R142milyon an plis pou bann 
gratwite lafen term savedir apre 
5an. E apre 5an en dimoun ki 
ganny sa saler R166mil pou 
ganny plis ki R3milyon konman 
en gratwite apre 5an, konpare 
avek en teacher ki pou ganny li 
zis forse R15mil. 

Se sa propozisyon ki nou 
oule Vis Prezidan i donn nou 
detay lo la. Me Vis Prezidan, Mr 
Speaker in mislead Lasanble 

akoz i pa oule admet ki li menm 
li in dir ki i annan sa 
propozisyon a de repriz. En fwa 
le 20 Zilyet e dezyenm fwa lwe 
21 Zilyet sa i an nwanr ek blan. 

Alors Mr Speaker, eski Vis 
Prezidan i kapab konfirmen, 
oubyen dir nou si pa vre ki i 
annan en propozisyon ki’n 
ganny fer avek Cabinet? E dan 
sa propozisyon i annan bann 
band e bann latab ki’n ganny 
etablir pou bann saler, kot pou 
Prezidan i pou annan en band 9 
e ki son saler pou ariv ziska 
menm R239mil. Pou Vis 
Prezidan pou ariv R166mil. Wi, 
pou Leader Lopozisyon, 
Speaker, Manm Lasanble. 

Mon a nonm pou Leader 
Lopozisyon si zot oule, pou ariv 
ziska son pli ba pou konmans 
R123mil -ok. Sa propozisyon ki 
mon pe nonmen la VP. Eski sa 
pa’n zanmen ganny donnen 
avek Cabinet?  

Eski napa okenn sif ki’n 
ganny donnen avek Cabinet 
parey ou ti dir le 21 Zilyet ki an 
nwanr e blan e lo website 
Cabinet? Sa i mon premye 
kestyon. Eski napa sa 
propozisyon bann sif ki’n ganny 
donnen? 

Mon dezyenm kestyon Mr 
Speaker, eski VP i krwar pou ki 

en tel propozisyon prenon kont 
ki ozordi pri fuel in monte. E ki 
lamazorite dimoun in ganny zis 

10poursan, ki par egzanp si ou 
pran pou Minis Dezinyen en 
logmantasyon R133 mil i pres 
100poursan logmantasyon 
konpare avek 10poursan pou 
en dimoun ordiner, eski Vis 
Prezidan i krwar poudir en tel 
propozisyon i fair e zis dan 
konteks lafason ki lezot 
travayer in ganny sa 
logmantasyon? 

E mon trwazyenm pwen 
Mr Speaker, trwazyenm 
kestyon, si Vis Prezidan i dir 
nou non, eski mon kapab ganny 
en commitment firm avek Vis 
Prezidan dan Lasanble ozordi, 
ki en tel propozisyon 
logmantasyon avek bann sif 
egzorbitan parey, pa pou ganny 
enplimante par Gouvernman, 
prenon kont son soustenabilite 
e lespri fairness ki egziste ant 
tou travayer e bann dimoun ki 
travay dan Gouvernman? Mersi 
Mr Speaker. 
 
MR SPEAKER 
Mersi. Evidaman Onorab, ou 
konpran ladiferans ant 
propozisyon preliminer ki VP in 
adrese. E sa ki i dir propozisyon 
konkret. Me mon a permet 
Prezidan adres bann kestyon 
Leader Lopozisyon. 
 
VICE PRESIDENT AHMED 
AFIF 

Mersi bokou Mr Speaker. Mersi 
Onorab. Mr Speaker, mwan 
mon rapel tre byen sa ki mwan 
mon ti vin kot lapres sa Zedi zis 
apre Cabinet pou vin eksplike. 
Mon ti eksplike poudir Komite 
in vin prezant sa ki zot annan 
koman zot assessment. Zot in 
met devan tou sa ki zot in vwar, 
tou bann dekalaz kot zot in 
vwar. 

Zot in - annefe dan sa 
diskisyon zot in koz lo tou 
posibilite keksoz ki kapab 
ganny fer dan labsans en 
konsiltasyon. Dan labsans en 
konsiltasyon avek Lasanble, 
avek Zidisyer, avek tou larestan 
parti prenon ki pou enportan. 
 Propozisyon ki annan a sa 
staz preliminer, i pa relevan. 
Mon oule dir Onorab i pa 
relevan, parske sete en ekspoze 
lo bann diferan sityasyon ki 
egziste ozordi. Dekalaz ki 
annan ozordi, e prenon kont 
tou bann mouvman ki’n annan 
an term revizyon saler dan 
sekter piblik osi. Zot in montre 
tou keksoz e zot in fer tou kalite 
kalkilasyon. 

Byensir mon kontan at 
least Onorab pa’n la, selman 
mon pa konnen kot in ganny 
serten dokiman ki li in 
gannyen. Me mon kapab dir ou 
sa ki relevan pou nou ozordi e 
ki pep Seselwa ki pe ekoute 
deor. 

Gouvernman pa’n pran en 
desizyon lo okenn nivo 
logmantasyon, oubyen revizyon 
ki pou annan dan saler 
konstitisyonnel. Parske sa 
travay pa ankor konplete. Sa 
travay pou konplete nou pe 
donn zot, zot letan pou zot fer li. 
I en Komite endepandan. Nou 
les zot fer zot propozisyon. Se 
zot ki pou fer. Si zot, zot deside 
met 5poursan, zot met 
10poursan zot met menm plis 
sa i zot propozisyon. 
 Me Gouvernman napa en 
propozisyon konkret devan li 
swivan tou bann konsiltasyon 
ki pa ankor fini. Alor mon pe zis 
repet mon lekor. Mwan sa ki 
komitman i pe demann mwan si 
pou sanze pou annan okenn 
logmantasyon. Mwan be dan sa 
ka nou pa bezwen annan en 
Komite. Nou pa bezwen annan 
zot zis nou pou dir be ok be pou 
napa okenn revizyon dan sa ka. 
 Mon pa pou donn okenn 
sa bann komitman nou travay 
dan latransparans. Nou travay 
avek en prosesis ki lozik, regard 
sa ki egziste balanse, met tou 
bann eleman enportan dan sa 
formil ki nou bezwen gannyen. 

A lafen dizour nou bezwen 
ganny nou en servis piblik avek 
son striktir, ki enkli tou bann 
apwentman konstitisyonnel ki 
annan dimoun a latet konpetan 
kapab delivre. 

E finalman sa ki zot pou 
Gouvernman i ava propoze 
devan Lasanble se zot ki pou 
aprouve. Se zot ki pou aprouve 
pou vin devan Lasanble, i ava 
en keksoz ki balanse pou ou 
kapab anmenn sa pei pli devan 
pou delivre lo son manda. Mersi 
bokou Mr Speaker. 
 
MR SPEAKER 
Mersi Vis Prezidan. Onorab 
nou’n pas lo 3 kestyon. 
Klarifikasyon lo ou bann 
kestyon nou pa pe pran nouvo 
kestyon silvouple. 
 
HON SEBASTIEN PILLAY 
Mersi Mr Speaker. Mon 
klarifikasyon. Dan son larepons 
mon note ki Vis Prezidan in dir 
propozisyon ki’n ganny fer pa 
relevan. So, Vis Prezidan pe 
admet i annan en propozisyon.  

Sa ki mon pe demann Vis 
Prezidan se ki pou li konfirmen 
oubyen dir nou non. Si ti annan 
en propozisyon kot Prezidan 
son saler pou al ziska step 15 ki 
pou tonm R239 mil. Vis 
Prezidan pou ganny R166 mil. 
Designated Minister pou ganny 
R133 mil. 

Bann Leaders dan 
Lasanble pou ganny R100 ekek 
mil. Se sa ki nou pe demande, 
akoz ki nou le ganny kler dan 
latransparans, e pou ranforsi 
the public’s right to know si in 

annan en propozisyon ki’n 
ganny fer ek Cabinet, e ki 
pozisyon Cabinet lo sa pozisyon 
preliminer ki pe donn sa bann 
logmantasyon saler. Sa i mon 
pwen. 
 
MR SPEAKER 
Mersi. Onorab, mon’n dir ou 
nou pe pa al dan nouvo 
kestyon. Ou’n repet en kestyon 
ki’n deza ganny demande e VP 
in donn en repons. Alor mon pe 
termin sesyon kestyon la. Mon 
pou remersye Vis Prezidan e 
son delegasyon pou zot 
partisipasyon e bann Manm 
pou zot kestyon.  

Fotespere sa sesyon in 
eklersi en pe sityasyon lo sa size 
ki dan sa Private Notice 
Question. Mersi Madanm 
Richardson e Madanm Maiche 
bon depar e bon kontinyasyon. 
 
(VICE PRESIDENT AND HIS 
DELEGATION WERE 
EXCUSED FROM THE HOUSE) 
 
MR SPEAKER 
Nou pou prezan pas lo kestyon 
Questions for Oral Answers. 
Madanm raporter ou ava apel 
Minis ek son delegasyon.  
 
HON DOYACE PORICE 
(Off-Mic) 
 
MR SPEAKER 

Onorab Porice, mon pa konpran 
ki’n ariv ou ozordi. Ok, mon 
pa’n tann sa kote, me mon’n 
tann ou. Silvouple i aplik pou 
tou lede kote gard zot 
komanter, e pa deranz Lasanble 
silvouple. Mersi.  Mersi, Onorab 
Arissol ou’n tann mwan? 
 Bonzour Minis pou 
transpor Antony Derjacques 
avek li bann zofisye Mr Alan 
Renaud Sekreter Prensipal pou 
Civil Aviation Ports and Marine; 
Mr Garry Albert CEO Seychelles 
Civil Aviation Authority e Mr 

Bertrand Loze, Direkter Policy 
Strategy dan sa Minister. E 
byenveni zot tou pou zot 
partisipasyon dan kestyon. Nou 
konmans avek kestyon 193 dan 
non Onorab Loze. 
 
HON JOHAN LOZE 
Mersi Mr Speaker. Mr Speaker, 
mon kestyon,  

Eski Minis i kapab dir 
Lasanble, ki zistans ki 
Gouvernman in arive dan son 
negosyasyon avek Gouvernman 
Abu Dhabi konsernan proze Por 
Viktorya e Airport? 
 
MR SPEAKER 
Mersi Onorab, pou ou kestyon. 
Zis pou klarifye nou pou annan 
apepre 10 minit par kestyon. 
Minis ou repons? 
 

MINISTER ANTONY 
DERJACQUES 
Mersi Mr Speaker. Bonzour Mr 
Speaker, bonzour Leader 
Government of Business in the 
National Assembly, Leader of 
the Opposition in the National 
Assembly, tou bann Onorab, 
bonzour tou sa ki a lekout. 
 Mr Speaker, sa larepons i 
comme swivan; ler sa 
ladministrasyon ti pran 
pouvwar ti deza annan en plan. 
Me malerezman ti anapa okenn 
gran progre. Alor nou ti deside 
pou konmans travay pou kapab 
finaliz sa de proze. Premye 
prenon kont ki apre 50an tou 
lede - savedir nou airport avek 
nou port, ti bezwen ganny 
modernize. 
 Nou pa an negosasyon 
avek okenn Gouvernman, me 
plito avek de lakonpanyen. Abu 
Dhabi Ports Company e Abu 
Dhabi Airports Company. 
Premye lakonpanyen i ed nou 
avek en plan loperasyon ek 
lasistans teknik. E dezyenm 
pou en master plan pou airport. 
 Letan nou ariv a en 
moman apropriye, nou ava fer 
bann lanons. Mersi Mr Speaker. 
 
MR SPEAKER 
Siplimanter Onorab Loze. 
 
HON JOHAN LOZE 

Mersi Mr Speaker. Eski Minis 
pou pare pou fer Lasanble, 
ganny bann detay konsernan lo 
sa de prose negosyasyon a 
moman apropriye, silvouple Mr 
Speaker? Mersi. 
 
MR SPEAKER 
Minis. 
 
MINISTER ANTONY 
DERJACQUES 
Mr Speaker, lo master plan 
premye i annan en confidential 
agreement clause dan sa 
lagreman. E ler i finalize nou 
pou bezwen prezant avek 
Cabinet. Apre Cabinet i ava 
deside, dan ki form i pou met 
devan pep Seselwa. Akoz ant sa 
MOU osi ki nou’n sinyen, i 
annan en dezyenm part phase 
2. 
 Lo pou por, napa okenn 
lagreman formel zot ed nou. Zot 
soumet zot travay ki zot in fer - 
lo par egzanp lo loperasyon por. 
Zot ed nou dan bann fason 
teknik e sa i en exchange ki pe 
kontinyelman arive. E 
detanzantan ler zot vini, ouswa 
ler nou annan en keksoz, nou 
fer en pti bann press i konnen. 
Mersi. 
 
MR SPEAKER 
Onorab Loze ou annan pwen 
klarifikasyon lo sa kestyon. 
 

HON JOHAN LOZE 
Zis en pti klarifikasyon lo sa 
ki’n arise Mr Speaker. Letan 
Minis i dir nou en confidential 
agreement clause, eski i parey 
sa ki Gouvernman i annan avek 
Travisory sa? Mersi Mr 
Speaker. 
 
MR SPEAKER 
Minis ou a donn en komanter. 
 
MINISTER ANTONY 
DERJACQUES 
Mr Speaker, sa i de kontra legal 
e pou demann en Minis en 
abstract legal intepretation, mon 
krwar i kont Standing Orders. 
Mersi. 
 
MR SPEAKER 
Mersi. Onorab Pillay ou annan 
siplemanter? 
 
HON SEBASTIEN PILLAY 
Mersi Mr Speaker. Following lo 
larepons ki Minis in donnen lo 
en confidentiality clause, nou pe 
koz lo 2 very important asset 
pou pei por e airport. Eski 
Gouvernman i krwar ki an 
relasyon ek bann diskisyon ki 
ganny fer lo airport e por, i 
normal pou annan en 
confidentiality clause, ki fer ki 
Lasanble oubyen lepep, pa pou 
kapab dan latransparans 
konnen kwa ki pe ganny 

comitted lo lapar le de parti? Sa 
i premye kestyon. 
 E dezyenmman, an 
relasyon ek por spesifikman, i 
annan bann penalties ki 
Lotorite Por pe incur baze lo 
bann lagreman finansyel ki i 
ti’n pran. So konbyen sa pe 
arive pandan letan ki sa proze i 
kontinyen delay?  

E what does that mean to 
the far total cost of of sa proze, 
at the end of the day? Akoz por 
SPA pa pe pey dividend 
Gouvernman konmela. I pe 
retain son bann earnings pou li 
re envestir dan sa proze. Mersi 
Mr Speaker. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, si Onorab ti pe 
etidye byen, i ti pe swiv sa ki pe 
arive dan press. I ti ava konnen 
ki sa bann lagreman finansyel 
ki menm Gouvernman 
oparavan ki ti sinyen i pa avek 
Abu Dhabi. Alor i ava de lot 
labank eropeen e napa nanryen 
pou fer ek sa kestyon. 
 An sa ki konsern 
confidentiality clause; ler ou pe 
get en proze mazer parey pou 
airport; e ler ou pe get demann 
bann third parties ek bann 
designers, e bann dimoun ki pe 

ed nou, ki nou pe travay 
ansanm i natirel ki zot osi zot 
demande ki i annan en serten 
confidentiality. 

En fwa master plan parey 
tou proze i ganny prezante avek 
Cabinet. Savedir en keksoz en 
travay in ganny konplete e la 
Cabinet li menm li, parey i fer 
tou le semenn, e Cabinet i ava 
deside ki mannyer i pou 
disseminate, ki mannyer i pou 
donn lenformasyon avek piblik. 
 I pa Minister Transpor on 
its own, ki pou al devwal en 
keksoz espesyalman ler i annan 
en confidentiality agreement ki 
dan tou bann proze enportan 
pou pei toultan i annan. Mersi. 
 
MR SPEAKER 
Mersi. Kote isi ti annan – wi 
mon’n pran mon’n war ou 
lanmen Onorab Cosgrow. Ti 
annan Onorab Gill ou ti’n lev 
lanmen. Onorab Gill?  
 
HON SEBASTIEN PILLAY 
(Off-Mic) 
 
MR SPEAKER 
Onorab Pillay ou kestyon in 
ganny reponn. Mon oule dir 
mon pou envite pran bann 
kestyon klarifikasyon sorti kot 
bann Manm ki demann 
siplemanter.  

Mon fer en leksepsyon pou 
Manm ki’n demann kestyon 

orizinal akoz mon krwar i 
neseser, ki son kestyon i ganny 
byen reponn. 
 So, Onorab Pillay ale en 
klarifikasyon pou le moman, 
me selman bann Manm note 
poudir mon tre ezitan pou pran 
extra clarification. 
 
HON SEBASTIEN PILLAY 
Mersi Mr Speaker. Mr Speaker, 
mon pe met sa devan ou akoz 
mon santi poudir mon pa kapab 
ensiste lo en larepons ki Minis 
in donn mwan. Be mwan mon 
pe sey rod en pwen 
klarifikasyon avek ou, dan 
lentere piblik an deor.  

Nou’n annan plizyer 
prezantasyon ki’n ganny ki’n 
ganny fer par SPA devan 
Lasanble, an relasyon ek cost ki 
pou arive pou redevelop Por 
Viktorya. 
 Now Minis, dan en fason 
en pe defansiv, in reponn mon 
kestyon kot mon’n demann li ki 
bann kou ki SPA pe incur 
pandan letan ki sa bann 
negosyasyon pe arive an 
relasyon avek Abu Dhabi Port 
Authority. Se tou ki nou’n 
demann li. 
 Petet mon ti ava demann 
ou pou impress lo bann Minis, 
ki pa be defensive, letan nou pe 
demann zot en kestyon dan 
lentere pou ganny 

lenformasyon pou piblik an 
deor. 
 
MR SPEAKER 
Mersi. Minis, si ou kapab 
provide en repons, please 
provide. 
 
MINISTER ANTONY 
DERJACQUES 
Mr Speaker, sa kestyon i annan 
pou fer avek Gouvernman Abu 
Dhabi an relasyon avek por. Sa 
bann lagreman finansye ki 
Gouvernman US ti sinyen an 
2017 i avek European 
Investment Bank avek L’Agence 
Développement Française. I drol 
ki Leader Lopozisyon dan 
Lasanble, pa konn 
lenformasyon e i pe dir ki Minis 
i defansiv. Be ou devret fer ou 
research e ou devret annan en 
stratezi parey Deputy Speaker ti 
dir ou dernyen kou. Mersi. 
 
(APPLAUSE ) 
(laughter) 
 
MR SPEAKER 
Mersi. Silvouple, nou pa pou 
kontinyen avek sa pwen.  
 
(Interruption) 
 
MR SPEAKER 
Order! Onorab Pillay mon pou 
pas lo lot kestyon. Onorab Gill. 

Order! Onorab Gill ou annan en 
kestyon. 
 
HON CHURCHILL GILL 
Mersi Mr Speaker. Mon kestyon 
pou Minis, baze lo larepons ki 
in donn nou. Minis in dir nou ki 
i annan en pe letan ki sa 
negosyasyon pe fer. E ler son 
Gouvernman in vini zot in 
zwenn la, e la nou 2023; si 
Minis i kapab dir nou be kan ki 
zot antisip at least sa bout ki zot 
pe negosye, kan ki zot espekte i 
konplete? Donnen sa kantite 
letan ki ou dir i an diskisyon. 
Mersi. 
 
MR SPEAKER 
Mersi. Minis ou larepons? 
 
MINISTER ANTONY 
DERJACQUES 
Mr Speaker, an sa ki konsern 
master plan, mon anvizaze avan 
lafen sa lannen ki mon pou 
kapab prezant avek Cabinet 
Master Plan pou redevelopment 
e nouvo airport Sesel.  

An sa ki konsern sa lot 
size ki pa avek Abu Dhabi 
government ditou be i avek 
European Investment Bank 
parey mon’n dir ek lazans 
Française de Développement. 

Onorab, nou ti fer en 
kantite lanons dan 50enn 
laniverser por. E menm 
European Investment Bank ti la 

e Mr Sanders ti fer statement. E 
i annan bann negosyasyon ki pe 
avans tre vit prezan. E nou pe 
antisipe ki nou ava annan en 
tender boner lannen prosen. 
Mersi. 
 
MR SPEAKER 
Lo sa kote mon annan Onorab 
Richard Labrosse. 
 
HON RICHARD LABROSSE 
Mersi Mr Speaker. Bonzour 
Speaker, bonzour tou Manm, 
bonzour tou dimoun dan Galeri 
ek tou dimoun ki a lekout. Mr 
Speaker, kestyon senp ki mon ti 
a kontan demann Minis ek son 
delegasyon ozordi, vi ki kestyon 
pe koz lo negosyasyon ek 
Gouvernman Abu Dhabi 
konsernan proze Viktorya Por 
avek airport. 
 Mon ti a kontan si Minis ti 
kapab donn Lasanble en pti 
briyevman, ki leta sa de keksoz 
ki nou pe lo la ozordi? Nou leta 
nou Por Viktorya ek nou leta 
por? Mersi Mr Speaker. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, pou master plan 
pou redevelopment of airport. 
Dan detrwa semenn me avan 
lannen i terminen nou pou 

kapab prezant avek Cabinet sa 
master plan pou airport. 
 An sa ki konsern por 
nou’n fek rediskit ankor avek 
European Investment Bank avek 
L’Agence Développement 
Française. E nou’n agree ki nou 
pou prezan antre dan en design 
and build pou Por Viktorya. Nou 
annan en management team 
South Africa ki nou’n contract 
avek pou prepar bann dokiman 
tender. 

E parey mon’n dir avek sa 
de labank Eropeen, nou’n 
menm ganny an prensip €38 
milyon an plis dan sa loan, ki ti 
avan €32 milyon e pa ti ase. E 
nou’n menm ganny an prensip 
ki nou grant pou ogmante. 
 Alor CEO Por avek 
Minister pe travay dir pou nou  

1. Finaliz sa design and 
build e fer tender e  

2. Fini met sa package 
finansye ansanm ki la a sa 
moman i vin apepre €64 milyon 
avek en konponan grant. Mersi 
Mr Speaker. 
 
MR SPEAKER 
Mersi Minis. Onorab Cosgrow? 
 
HON WALLACE COSGROW 
Mersi Mr Speaker. Bonzour 
Minis avek tim. Mr Speaker, 
avan 2020 tou proze ki involve 
okenn pei Arab ti en gro 
problenm avek Lopozisyon LDS 

sa letan. E ozordi tou proze ki 
konsern Arab sirtou avek Minis, 
Minis i byen kontan son 
Gouvernman LDS. Byen kontan 
–  
 
MR SPEAKER 
Me Onorab. 
 
HON WALLACE COSGROW 
Non, mon pe al dan mon 
kestyon mwan. 
 
MR SPEAKER 
Ou pe al dan polemic la. 
 
HON WALLACE COSGROW 
Non mon pe al dan mon kestyon 
la. 
 
MR SPEAKER 
Kontinyen ek ou kestyon. 
 
HON WALLACE COSGROW 
Mr Speaker, mon rapel ti annan 
en plan akoz Minis in dir airport 
i plis ki 50an. Mon rapel ti 
annan en plan, i ti annan serten 
negosyasyon ti ganny fer par 
then ansyen Minis Morgan 
konsernan redevlopman airport 
an partikilye e ki ti culminate 
dan en lagreman avek Abu 
Dhabi Airports Company - 
ADAC. 
 Eski Minis i kapab dir nou 
si sa ki zot pe fer ozordi i 
sanmenm sa plan ki zot pe 
swiv? Konfirmen ki sanmenm 

sa plan ouswa si en nouvo plan, 
or menm lagreman?  

E eski Minis i kapab donn 
Lasanble e pep Seselwa en 
konfirmasyon ki airport being a 
very, very important asset pou 
Sesel, i pa zanmen ganny 
privatize avek okenn 
lakonpannyen enternasyonal. 
Mersi. 
 
MR SPEAKER 
Mersi. Minis, ou repons? 
 
MINISTER ANTONY 
DERJACQUES 
Mersi Mr Speaker. Onorab, i 
byen konfize, akoz pou por, 
mon’n nonm European 
Investment Bank e L’Agence 
Développement Française e zot 
pa Arab parey ou pe dir zot 
Eropeen. Lerop i separe avek 
Middle East Onorab. 
 An sa ki konsern sa bann 
proze airport, wi, ti annan en 

Master Plan 2007. Nou pa’n 
rezet li net, nou pe sey moderniz 
li. Nou pe pran kont tou bann 
sif, bann data e sa master plan 
pou en nouvo master plan e i 
ava ganny prezante avek 
Cabinet avan sa lannen i fini. 
Mersi. 
 
MR SPEAKER 
Ti annan en dezyenm pwen dan 
son kestyon Minis. 
 

HON WALLACE COSGROW 
Privatizasyon airport. 
 
MR SPEAKER 
Wi. 
 
MINISTER ANTONY 
DERJACQUES 
Mr Speaker, tou desizyon ki sa 
Gouvernman i fer i dan lentere 
nasyonal e mon pa war okenn 
sizesyon, menm dan okenn 
diskisyon ki nou pe fer, ki nou 
pe al privatiz okenn airport. Sa i 
en fo lenformasyon e ou pe 
senm konfizyon Onorab. Mersi. 
 

(APPLAUSE) 
 
MR SPEAKER 
Mersi. 
 
HON WALLACE COSGROW 
Point of Order. Point of Order. 
 
MR SPEAKER 
Order! Order! Order! 
 
HON WALLACE COSGROW 
Minis i konfize mon pa’n nonm 
li por i nonm mwan por. La dir 
mwan mon pe konfiz Lepep, be 
kisisa sa? 
 
MR SPEAKER 
Onorab Cosgrow, ou pran 
laparol ler mon donn ou 
laparol. Onorab Pillay, mon pe 
kontinyen avek kestyon. Mon 

pe pran dernyen kestyon lo sa 
size. Onorab Gabriel e apre nou 
pe terminen. Onorab Gabriel, ki 
ou kestyon? 
 
HON CONRAD GABRIEL 
Mersi Mr Speaker. Bonzour tou 
bann dimoun dan panel, 
dimoun Bel Ombre. Welcome 
Minis ek ou delegasyon. Mon ti 
a kontan demann Minis, dan 
zot bann demars master plan 
nouvo redevlopman. Eski 
zabitan La Pointe Larue pou 
ganny konsilte avan ki okenn 
devlopman i kontinyen?  

Akoz i annan public out 
there ki le gete ki mannyer pou 
kapab envestir osi pou benefis 
distrik e pei. Mersi. 
 
MR SPEAKER 
Mersi. Minis, repons? 
 
MINISTER ANTONY 
DERJACQUES 
Mr Speaker, nou en 
Gouvernman transparan, ki 
vreman krwar dan la 
demokrasi. E nou’n lite pou plis 
ki 32an pou retourn demokrasi 
isi Sesel. Atraver bann 
reprezantan, par egzanp bann 
Manm Lasanble, Local 
Government, DA, MNA, nou pou 
sey o plis posib pou enkli pep 
Seselwa dan tou bann proze ki 
vin Sesel e dan zot distrik enkli 

bann zabitan Pointe Larue. 
Mersi. 
 
MR SPEAKER 
Mersi. Bon nou pou depar en 
pti gin lo lord kestyon akoz 
prezans delegasyon la. Nou pou 
pran en Question Without Notice 
e sa se dan non Onorab 
Churchill Gill. Onorab Gill 
kestyon No.1 Question Without 
Notice. 
 
HON CHURCHILL GILL 
Mersi Mr Speaker. Kestyon i lir 
koumsa. Eski Minis i kapab 
eksplik sa Lasanble, si i dan 
plan son Minister pou konstri 
en kiosk pou bann drayver taksi 
ki baze lasose Baie Ste Anne, 
Praslin? Mersi. 
 
MR SPEAKER 
Mersi. Minis repons. 
 
MINISTER ANTONY 
DERJACQUES 
Mr Speaker, sa kestyon i fer 
mwan souriy akoz i en pti pe an 
retar. Mon kapab anonse ki 
annefe SPA a sa moman la pe 
konstrir 4 kiosks. 4 kiosks ki 
kapab annan 8 taxi drivers 
asize e esper par egzanp bann 
gran bato ki anmenn pasaze. E 
sa pou ganny plase par lafen 
Desanm Baie Ste Anne, kot 
Terminal ERO. Mersi Mr 
Speaker. 

MR SPEAKER 
Wi Onorab Gill, ou 
siplemanter? 
 
HON CHURCHILL GILL 
Mersi Mr Speaker. Minis, mon 
kestyon pa an retar ou ki 
bezwen an retar pwiske lasose 
in ouver depi lontan li kiosk ti 
devret la.  
 
(laughter) 
 
HON CHURCHILL GILL 
Mon klarifikasyon lo kiosk si sa 
pou arive Desanm, then i en 
bezwen pou taksi drayver. E 
nou ava apresye si sa i kapab 
materyalize. 
 E an menm tan ler ou pe 
travay lo sa bann kiosk, i annan 
en konsern ki i annan serten 
delo ki pe koule. Konsern se sa 
i relasyon avek serten keksoz, 
ki mon pa pou mansyonn dan 
Lasanble la. Me selman ti a bon 
fer bann zofisye gete akoz i pe 
koz en konsern e nwizans loder. 
Mersi. 
 
MR SPEAKER 
Mersi, nou napa kestyon, 
Onorab in fer en sizesyon. Zot 
konnen poudir normalman lo 
Question Without Notice i annan 
en limit lo siplemanter lezot 
Manm. Selman mon pa anvi 
pran en lot kestyon avan 

10edmi. Alor mon a pas lo 
serten lanmen ki’n ganny 
demande. Onorab Pillay, ou ti 
annan en siplemanter lo la? 
 
HON SEBASTIEN PILLAY 
Mersi Mr Speaker. Mersi bokou 
pou donn mwan loportinite pou 
reponn sa kestyon. Mr Speaker, 
prenon kont ki Minis in dir 
Onorab poudir i en pti pe an 
retar, ki mon war i mank 
kourtwazi.  

So nou ti a kontan retourn 
lo son abilite pou deliver. E nou 
hope ki napa okenn kontra ki 
Minis pe sinyen lo sa bann 
proze parey son labitid. Sa ki 
nou ti a kontan konnen Mr 
Speaker –  
 
MR SPEAKER 
Eskiz mwan Onorab, ou bann 
komanter pa apropriye. 
Demann ou kestyon si ou 
annan. 
 
HON SEBASTIEN PILLAY 
Ok. Mwan mon bann komanter 
pa apropriye, pou Minis i 
apropriye. 
 
MR SPEAKER 
Demann ou kestyon i si ou 
annan. 
 
HON SEBASTIEN PILLAY 
Pou Minis i apropriye. Mon a 
demann mon kestyon Mr 

Speaker. Ok, Minis in dir ek 
nou koumsa poudir zot pe met 
sa bann kiosk kot zot pe mete. 
Mon kestyon ki mon annan pou 
Minis se ki, eski pandan letan 
ki zot pe fer sa travay lo sa bann 
kiosk, zot in fer bann 
konsiltasyon avek bann taxi 
drivers? Ok ? 

E ki pozisyon bann taxi 
drivers? E eski dorenavan ler 
zot annan okenn proze ki 
involve en keksoz ki pou afekte 
bann taxi drivers, ki swa lo 
Praslin ouswa lo Mahe, zot pou 
fer sir ki zot konsilte avek bann 
taxi drivers? Mersi Mr Speaker. 
 
MR SPEAKER 
Mersi. Minis, ou kapab reponn 
kestyon lo taksi konsiltasyon. 
 
MINISTER ANTONY 
DERJACQUES 
Mersi, yes. Mr Speaker, ler 
Gouvernman ti antre pouvwar 
se Prezidan ki ti al vizit Baie Ste 
Anne, e Prezidan e mon ti dan 
son delegasyon Onorab Porice, 
Onorab Woodcock ti la, nou ti 
war ki sa premye Gouvernman 
ler in fer quay la in abandonn 
Baie Ste Anne i pa’n fer sa 
terminal. 
  

(APPLAUSE) 
 
MINISTER ANTONY 
DERJACQUES 

Alor Prezidan Ramkalawan in 
fer bokou e plizyer meeting ki 
menm Onorab Gill in attend 
avek manm piblik, pou konsilte 
zot.  

E Prezidan Ramkalawan 
pe al pli lwen ankor i pa pe zis 
fer kiosk li, i pe fer Kato Nwanr 
ki en devlopman enorm pou 
Baie Ste Anne, Praslin. E 
toultan e li i fer li, Gouvernman 
i fer li nou konsilte avek tou 
dimoun. Mersi Mr Speaker. 
 

(APPLAUSE) 
 
 
MR SPEAKER 
Mersi. Kestyon Onorab 
Woodcock. 
 
HON WAVEL WOODCOCK 
Minis eski ou kapab konfirmen 
ki in vin en trend konmela kot 
sak fwa en proze swa pe al 
konplete, ouswa ler pres pou 
konplete, ouswa menm in fini 
konplete, ki Onorab Gill i vin 
anmenn en kestyon pou li 
ganny pwen politik dan sa 
Lasanble.  
 

(Interruption) 
 
HON WAVEL WOODCOCK 
Les mwan demann mon 
kestyon. 
 
MR SPEAKER 

Onorab. 
 
HON WAVEL WOODCOCK 
Wi ? 
 
MR SPEAKER 
Ou a demann ou kestyon si ou 
annan enn. 
 
HON WAVEL WOODCOCK 
Eski Minis i kapab konfirmen, 
poudir okenn bann proze ki pe 
ganny antreprann la an se 
moman, enkli kiosk ki dayer in 
konplete e bann lezot proze ki 
pe al ganny antreprann lo zil 
Kato Nwanr; 

 Si dan tou bann 
konsiltasyon ki’n ganny fer, tou 
bann Onorab lo Praslin in 
ganny enkli, enkli Onorab Gill, 
mwan menm avek Onorab 
Porice ki osi enkli sa size kiosk 
ki nou ti diskite e konsiltasyon 
in ganny fer avek bann drayver 
taksi? Mersi. 
 
MR SPEAKER 
Mersi. 
 

(APPLAUSE) 
MINISTER ANTONY 
DERJAQUES 
Mr Speaker, mon konfirmen par 
egzanp Mr Speaker, si ou ti 
regard televizyon Sanmdi swar, 
ou ti ava war pou lansman VTS, 
ki Onorab Woodcock lontan pe 
demande Praslin.  

 
(APPLAUSE) 

 
MINISTER ANTONY 
DERJAQUES 
Onorab Doyace in konsilte 
bann taxi drivers pou bann 
kiosk par legzanp. E nou ti envit 
Onorab Gill e malgre zot pa 
kontan Onorab Gill ti attend.  
 

(laughter) 
 
MINISTER ANTONY 
DERJAQUES 
Mersi Mr Speaker. 
 
MR SPEAKER 
Onorab Porice, ou ti annan en 
kestyon? 
 
HON DOYACE PORICE 
Mersi Mr Speaker. Bonzour Mr 
Speaker. Bonzour Minis ek ou 
delegasyon e tou bann Manm 
Onorab prezan, e osi bann 
viziter dan Galeri. Mr Speaker, 
avan mon demann mon 
kestyon, mon pou senpatiz avek 
lafanmir Rose ki’n perdi enn zot 
manm fanmir Dimans 
bomaten. 
 Mr Speaker, mon pou 
felisit Minis ki la devan mwan, 
avek tou son delegasyon pou sa 
zoli travay ki zot pe fer lo 
Praslin! 

 
(APPLAUSE) 

HON DOYACE PORICE 
E mon demann Minis, si i 
promet ki drayver taksi pou 
ganny zot kiosk avan 2024? 
Mersi. 
 
MR SPEAKER 
Mersi. 
 
MINISTER ANTONY 
DERJACQUES 
Mr Speaker, mon promet ki 
avan lafen desanm bann taxi 
drivers Baie Ste Anne pou 

ganny zot kiosk dan Terminal 
ERO ki nou nou’n batir. Mersi 
Mr Speaker. 
 

(APPLAUSE) 
 
MR SPEAKER 
Bon, nou termin la lo sa 
kestyon. Mersi Minis, e ou 
delegasyon e nou a swet bann 
zofisye bon depar. Minis 
byensir, pou retourn avek nou 
pou lezot kestyon. Nou pou 
repran kestyon 11er. Mersi. 
 

(BREAK) 
 
MR SPEAKER 
Bon, mon annan plezir dir 
labyenveni nouvo delegasyon 
zofisye ki’n zwenn Minis. E nou 
annan Mr Patrick Andre 
Sekreter Prensipal pou Land 
Transport, Mr Parinda Herath, 

CEO of Seychelles Land 
Transport Agency e Mr Bertrand 
Loze in reste avek nou. Bon nou 
a prosede avek prosen kestyon, 
194 dan non Onorab Churchill 
Gill. 
 
HON CHURCHILL GILL 
Mersi Mr Speaker. Mr Speaker, 
parey nou Standing Order i dir 
nou, nou kapab anmenn 
kestyon pou landrwa kot nou’n 
ganny elekte. E mwan mon fer 
li mon devwar tou le semenn 
mon pe anmenn kestyon. 
 
MR SPEAKER 
Onorab, Onorab, Onorab. Ar 
non, non, non. Letan kestyon 
ou pas lo en kestyon. Napa 
komanter –  
 
HON CHURCHILL GILL 
En Manm i dir ou mwan sak fwa 
mon anmenn kestyon. Mon 
bezwen dir ou. 
 
MR SPEAKER 
Onorab, ou poz ou kestyon si 
non, mon move on. Ou kestyon 
Onorab. 
 
HON CHURCHILL GILL 
Mon kestyon i koumsa.  

Eski Minis i kapab enform 
sa Lasanble ki zistans travay in 
arive lo semen Pasquere? Mersi. 
 
MR SPEAKER 

Mersi. Minis ou repons 
silvouple. 
 
MINISTER ANTONY 
DERJACQUES 
Mersi Mr Speaker. Mersi 
Onorab Gill. Premye faz Semen 
Pasquere dan larantre kot Baie 
Ste Anne tou travay sivil in fini 
ganny konplete. Trwazyenm faz 
ki osi kote Baie Ste Anne mon 
espekte ki li osi pou ganny 
konplete a lafen sa lannen. 
 Savedir Baie Ste Anne 
ziska kot proze i konmanse 
ziska kot danm pe ganny 
konsevwar par PUC. Civil works 
pou ganny konplete par 
Desanm sa lannen. 
 Dezyenm faz ki konmans 
devan Legliz St Matthew in fini 
konplete e katriyenm faz kontra 
pe al gannyen pe al sinyen sa 
semenn. Sa Gouvernman in fini 
met Bidze pou lannen prosen 
R4 milyon pou senkyenm faz sa 
proze. Mersi Mr Speaker. 
 
MR SPEAKER 
Mersi Minis. Onorab Gill ou 
siplemanter. 
 
HON CHURCHILL GILL 
Mersi Mr Speaker. Minis, dan 
ou larepons ou’n fer konpran ki 
i annan posibilite ki en danm 
pou ganny fer laba anler. Eski 
sa danm i pou afekte okenn 

travay an relasyon avek sa 
semen?  

Si wi, eski vizavi sa then i 
pou pran en pe lannen avan ler 
ki sa semen i kapab konplete 
pou user kapab konmans servi? 
Mersi. 
 
MR SPEAKER 
Mersi Onorab. Minis repons? 
 
MINISTER ANTONY 
DERJACQUES 
Premye faz ek trwazyenm faz 
parey mon’n dir an Desanm 
pou’n fini ganny konplete. PUC 
pou le moman i annan en 
concept pou sa danm kot 
Laplenn Hollandaise. Pou le 

moman alor nou pou konsantre 
Grand Anse par egzanp sa 4 
milyon pou lannen prosenn. 
 An menm tan kot kote 
Baie Ste Anne faz 1 ek 3 kot 
nou’n fini fer an Desanm nou 
pou’n fini travay sivil, nou pou 
osi konmans fer road base avek 
met en thin layer en pti gin 
makadanm pou prezerv sa 
semen.  

Alor nou pou pran kont sa 
ki PUC i anvi fer e PUC li i ava 
devlop plis sa concept danm. E 
apre nou ava gete ki mannyer 
nou pou kapab accommodate 
tou lede ansanm. 
 Mr Speaker, SLTA avek 
PUC i travay tre pros dan bann 

proze, e mon ekspekte sa pou 
kontinyen. Mersi. 
 
MR SPEAKER 
Mersi. Onorab Woodcock, ou 
annan en kestyon? 
 
HON WAVEL WOODCOCK 
Wi, mersi Mr Speaker. Mr 
Speaker, en pti pe lo menm 
laliny ki Onorab Gill, kestyon 
siplemanter ki Onorab Gill in 
demande, dan sa size sa danm 
La Gogue.  

Annefe, mon ti la dan 
sizyenm Lasanble ler PUC 
premyerman ti met mon krwar 
Mr Herath osi ti la. Ler ti met 
obzeksyon regardan sa semen 
sirtou sa bout kot sa danm 
Laplenn Hollandaise i ete. 
 Mon kestyon sa danm 
deza i pe met en pe retar avek 
sa proze, akoz letan ki i pe pran 
zot pou zot vin avek en plan 
konkret sa danm, son plasman, 
kot i pou ete. 

E an menm tan zot ti pe 
menm dir poudir pou annan en 
posibilite ki zot pou bezwen kot 
semen orizinalman i sipoze 
pase, i pou bezwen pas en lot 
landrwa.  

E deza in annan en – sa 
semen in ganny divert osi deza. 
In ganny divert kot i sipoze pase 
e ler pou ariv kot sa danm La 
Gogue, mon konnen forecasted 

budget sa letan ler ti ganny 
prezante ti anviron R40 milyon. 
 Avek tou sa bann 
diversion ki zot pe fer enkli kot 
sa danm pou baze, eski zot pe 
forecast pou dir Bidze prezan i 
pou plis ki avan? Konmsi si zot 
kapab donn nou en estimation 
apepre konbyen sa proze semen 
pou koute once zot in fini fer? 
 
MR SPEAKER 
Mersi. 
 
MINISTER ANTONY 
DERJAQUES 
Mr Speaker, ler mon fini donn 
en pti introduction, apre mon a 
demann CEO Herath osi pou 
donn en pe plis lenformasyon. 
Sa Vandredi nou ti Praslin. Ler 
nou ti sorti kot VTS nou’n 
marse avek Mr Loze avek mon 
PS Andre o bor mwan, avek 
detrwa enkli SBC. 

Nou’n tras sa semen nou 
menm apye sorti Baie Ste Anne 
ziska Grand Anse. Nou’n war 
bann challenge e solman ki mon 
pe sey dir  

1. Nou ava kontinyen 
semen Pasquere lot kote savedir 
dan kote Grand Anse. E apre sa 
nou ava atann nou ava gete ki 
mannyer PUC li menm li pou 
finaliz son concept. 

Mon’n osi demann 
Prezidan e in promet ki ler i 

trounen nou pou met nou short, 
nou t-shirt nou pou al marse.  

Nou pou al get Laplenn 
Hollandaise pou nou al gete osi 
ki mannyer nou pou fer sa de 
lazans Gouvernman, PUC, SLTA 
fer en danm avek en semen pou 
tou bann Pralinwa. Mersi. 
 
MR SPEAKER 
Onorab Gill, wi, mon’n war ou’n 
lev lanmen ankor. Ti annan 
kestyon pa’n reponn, kwa? 
 
HON CHURCHILL GILL 
Wi, ti annan en bout ki mon ti’n 
demann li. Vi ki i pe dir nou i 
annan sa konsern sa danm, sa 
semen, mon ti’n demann li 
konbyen letan dapre li i krwar 
ki bann user i kapab finalman 
ganny sa semen. Dan konbyen 
letan? 
 
MR SPEAKER 
Wi, ou pas laparol Minis? 
 
MINISTER ANTONY 
DERJACQUES 
Mr Speaker, Mr Herath konman 
CEO avek en Enzenyer osi i 
kapab donn plis detay. Mersi. 
 
MR SPEAKER 
Mr Herath. 
 
CEO PARINDA HERATH 
Mersi Mr Speaker. Bonzour tou 
dimoun. Kan ki semen pou 

konplete i en kestyon ki vreman 
pou nou reponn at this stage 
Onorab.  

Premyerman, sa proze 
danm PUC napa en plan 
konpreansiv ki detaye ki’n 
konplete. Nou annan en 
lalinyman ki konsiltan PUC in 
montre nou. E pou reponn 
kestyon Onorab Woodcock i 
pou sanz lalinyman en bon pe, 
e definitivman kou proze osi 
pou sanze pou ogmante 
significantly. 
 Pou le moman nou pa 
kapab dir by konbyen, akoz nou 
napa sa lalinyman egzakt. Alors 
definitivman avek ban meeting 
ki Minis pe organize, avek Minis 
ki responsab pou PUC osi.  

Tre byento nou pou annan 
bann meeting kot nou pou 
diskit tou lede sa proze pou nou 
gete the best way forward. 
 So kan nou pou fini sa 
proze, i pou depan lo desizyon 
ki Gouvernman pou pran how 
to go about it. Definitivman i de 
proze ki enportan pou pei.  

E nou pou bezwen rod en 
fason pou bouz tou lede 
ansanm dan en fason ki semen 
i ganny fer. Me osi i annan 
provizyon pou en danm kapab 
ganny fer. Mersi. 
 
MR SPEAKER 
Mersi prosen kestyon 195, 
Onorab Wilbert Herminie. 

HON WILBERT HERMINIE 
Mersi Mr Speaker. Kestyon 195, 

eski Minis i kapab dir sa 

Lasanble konbyen left hand 

drive veikil i annan dan pei? E 

anba ki sirkonstans ki zot donn 

waiver pou les sa kalite 

transpor antre dan pei? 

MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, mersi. An se 
moman i annan 10 left hand 
drive veikil dan pei ki’n 
anrezistre avek Seychelles 
Licensing Authority. Onorab, osi 
parey ou konnen nou en 
Gouvernman ki respekte Lalwa 
e tou desizyon i a ganny fer 
anba Lalwa. 

 Pou larestan sa kestyon 
nou osi sizere ki ou lir bann 
regilasyon ki bann dokiman 
piblik. E si i ganny byen lir, ou 
ava vwar ki bann sirkonstans 
ek bann diskresyon anba 
Lalwa. Mersi Mr Speaker. 
 
MR SPEAKER 
Minis, me tan ki ou la, eski ou 
kapab zis donn Lasanble en pti 
kontrandi lo sa bann waiver? 
 
MINISTER ANTONY 
DERJACQUES 

Mr Speaker, mon kapab koz lo 
sa ki’n arive avan. Mon pa 
kapab spekil e donn nou tou 
sirkonstans akoz i pou vin 
vreman hypothetical. Sel keksoz 
mon kapab dir, se ki ti annan 6 
oparavan par egzanp 2016 ki 
ti’n ganny anmennen. 

E laplipar ti ganny anvoy 
par Gouvernman lo bann zil par 
egzanp Coetivy. E tou 
dernyerman mon ti reponn en 
kestyon sorti kot Leader 
Lopozisyon lo sa 4 nouvo ki ti 
antre. 

 E mon ti dir ki Minister 
Transpor ti allow sa 4, akoz zot 
ti bann veikil sekirite 
purposefully build. Savedir zot ti 
annan tou bann sekirite 
measures e i pou President’s 
Office. Mersi Mr Speaker. 
 
MR SPEAKER 
Tre byen. Onorab ou ti annan 
siplemanter? 
 
HON WILBERT HERMINIE 
Mersi Mr Speaker. Minis, 
kestyon pe demann ou pou 
lenformasyon piblik. Ou, ou pa 
bezwen vin pran lakoler lo 
kestyon ki nou, nou pe demann 
ou.  
 
(murmurings off-mic) 
 
HON WILBERT HERMINIE 
Mon bezwen dir li Mr–  



Verbatim Report       NAS Sitting            Tuesday 17th October, 2023 

Page 39 of 109 
 

 
MR SPEAKER 
Onorab, ou out of order! Sa ki 
Minis in dir, se ki regleman i 
dan en dokiman piblik. I napa 
nanryen pou fer avek pran 
lakoler. Annou ganny en pe 
respe silvouple.  

Si ou annan en kestyon ou 
demande, si non aret sa bann 
largiman leve toultan. Onorab 
si ou annan en kestyon 
siplemanter poze. 
 
HON WILBERT HERMINIE 
Mersi Mr Speaker. Respe fodre 
ou gannyen pou ou donnen! Wi, 
lo kote sa 10 transpor ki’n 
antre. Ou dir koumsa 10 deza lo 
Mahe. Mon pa war li difisil, akoz 
mon kestyon i kler mwan.  
Mon’n demann li to the point. 
Ok? 

So ki egzakteman ki zot fer 
ler zot pe donn waiver? Ki bann 
kondisyon? Eksplik dimoun 
deor akoz sa kestyon i pa sorti 
kot mwan, sa.  Bann lezot 
dimoun an deor pe rod 
lenformasyon. Ki mannyer sa 
kalite transpor i kapab vin dan 
pei? Se tou! 
 So pou sa 4 ankor ki ou’n 
fek koz lo la ou ki’n anmenn 
dan kestyon, ou’n anmenn dir 
sa 4 Cadillac. 

 Ki bann kriter kler ki zot 
ti servi pou les sa bann 
transpor antre, e kote bann 

lezot manm piblik Seselwa i 
kapab ale, pou ganny sa menm 
kalite tretman? Mersi. 
 
MR SPEAKER 
Mersi Onorab. Minis, mon 
krwar ou’n fini reponn sa 
kestyon. Si ou annan keksoz 
pou azoute ou kapab azoute, si 
non si ou’n fini -  
 
MINISTER ANTONY 
DERJACQUES 
Mr Speaker, parey mon’n dir si 
Onorab, ti lir Lalwa, i ti ava 
konnen kot pou ale. Ou fer ou 
aplikasyon avek Direkter 
Zeneral Land Transport anba 
Lalwa.  

E mon’n eksplik 2 fwa lo 
sa 4 Cadillac, se bann rezon 
sekirite ki sa diskresyon anba 
Lalwa in ganny servi. Mersi Mr 
Speaker. 
 
MR SPEAKER 
Onorab Pillay, ou annan 
siplemanter? 
 
HON SEBASTIEN PILLAY 
Mersi Mr Speaker. Mr Speaker, 
mon pou zis pou ki napa okenn 
lanmertim baze lo lefe ki mon’n 
demann kestyon bomaten lo 
bann saler R130 mil ki bann 
Minis pe al gannyen. 
 Minis in dir nou koumsa 
poudir depi 2016 ziska la, in 
annan zis 4 ki’n antre dan pei. 

An tou i annan 10. I annan 4 ki 
nou pe koz lo la spesifikman tou 
dernyerman. E in dir poudir 
Gouvernman in anvoy sa bann 
transpor lo zil. 

Kestyon ki mon annan 
pou Minis, se eski zis 
Gouvernman ki annan drwa fer 
antre transpor left hand drive 
dan pei? Baze lo la kantite letan 
ki mon war sa in pase, e ki depi 
dernyerman ki en transpor left 
hand drive in antre dan pei? 
 E klarifikasyon ki nou ti a 
kontan demann Minis, eski i 
normal prenon kont ki nou pei 
nou servi 99poursan transpor 
right hand drive, pou ki nou 
ankor annan en provizyon pou 
fer en leksepsyon pou transpor 
left hand drive dan pei? Mersi 
Mr Speaker. 
 
MR SPEAKER 
Mersi. Minis repons? 
 
MINISTER ANTONY 
DERJACQUES 
Mr Speaker, Lalwa i kler i dir si 
ou anvi fer vini en left hand 
drive veikil nenport dimoun - i 
pa neseserman ki ou dan prive 
ouswa public - nenport dimoun, 
tou dimoun i egal anba Lalwa; 
ou fer aplikasyon e zis dan 
bann sirkonstans eksepsyonnel 
ki Minis i ava donn 
aprouvasyon, pou sa veikil 
antre dan pei. Mersi. 

 
MR SPEAKER 
Mersi. Onorab Cosgrow wi, ou 
kestyon? 
 
HON WALLACE COSGROW 
Mersi Mr Speaker. Mr Speaker, 
an relasyon avek larepons 
Minis, kestyon vreman senp 
mon hope i ganny pran byen e 
petet si zot napa zot ava kapab 
dir mwan, apre.  

Konbyen laplikasyon zot 
in resevwar pandan sa dernyen 
7an-8an depi 2016 ziska la? E 
konbyen laplikasyon zot in 
rezete pou anmenn transpor left 
hand drive dan pei? Mersi. 
 
MR SPEAKER 
Mersi. Minis si ou annan sa 
lenformasyon. 
 
MINISTER ANTONY 
DERJACQUES 
Mr Speaker, mwan mon’n la 
pou 3an pa 8an. Konbyen 
aplikasyon? Nou’n ganny pou 
sa 4 Cadillac. Apre tou 
dernyerman nou’n ganny pou 
Assumption se tou. Mersi Mr 
Speaker. 
 
MR SPEAKER 
Mersi. Mersi Onorab mon pe 
pas lo lot kestyon. Onorab 
Woodcock. 
 
HON WAVEL WOODCOCK 

Mersi Mr Speaker. Mon pa 
konnen si Lopozisyon zot annan 
lentansyon fer vini detrwa balye 
left hand drive. Mr Speaker, 
mon kestyon i kler poudir target 
sa kestyon se sa bann Cadillac 
ki nou’n ganny donasyon pou 
bann dignitaries servi. 

Mon kestyon ki mon anvi 
demande, eski in annan okenn 
request sorti kot Lopozisyon 
pou okenn bann transpor left 
hand drive? Petet sanmenm sa 
Mr Speaker. 
 
MR SPEAKER 
Sorry - napa - mon krwar ou 
kestyon pa annord. Ou kapab 
demann kestyon san referans 
avek Lopozisyon. Minis, eski ou 
annan en repons lo si in annan 
laplikasyon an se moman? 
 
MINISTER ANTONY 
DERJACQUES 
Mr Speaker, apar ki sa 5 ki 
mon’n nonmen 4 - avek sa enn 
dernyen pou en zil elwanye, 
napa okenn lot aplikasyon ki’n 
pas kot nou. Mersi. 
 
MR SPEAKER 
Mersi Minis. Next, ale Onorab 
fer sa demann. 
 
HON WALLACE COSGROW 
Mr Speaker, ler Minis in reponn 
mwan i dir mwan in la pou 3an. 
Me selman in fer referans avek 

depi 2016. So mon ekspekte i 
konn serten lenformasyon depi 
2016. 

Now, ki mon pe zis 
demann zot, mon konnen zot 
napa ek zot la. Si zot kapab 
donn mwan lenformasyon, 
donn Lasanble lenformasyon 
depi 2016 ziske la konbyen 
laplikasyon ki’n ganny fer, e 
konbyen ki’n ganny rezete? I 
bezwen avek Minister Transpor 
sa.  Zot kapab donn mwan. 
 
MR SPEAKER 
Mersi. Minis, ou kapab dir si ou 
pou kapab supply sa 
lenformasyon. 
 
MINISTER ANTONY 
DERJAQUES 
Yes, Mr Speaker. Mon’n koz ek 
mon PS la, i ava tyeke ant 2016 
avek 2020 akoz ant 2020 avek 
la zis sa 5 tou. Mersi. 
 
MR SPEAKER 
Mersi Minis. Prosen kestyon 
196, Onorab Sylvanne Lemiel. 
 
HON SYLVANNE LEMIEL 
Mersi Mr Speaker. Mon kestyon 
i comme swivan; 

 Minis eski ou kapab donn 
zabitan Anse Royale e osi nou 
Lasanble en leksplikasyon ki 
laranzman ki ou Minister pe fer 
pou kapab akonplir 2enm faz 
semen Grand Rivière ki’n ganny 

met lo en poz pou en bon pe 
letan? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJAQUES 
Mersi Mr Speaker. Mr Speaker, 
dezyenm faz sa proze ti ganny 
konsevwar plizyer lannen pase 
me pa’n ganny enplimante. An 
2021 proze ti’n pare, me son 
finansman pa ti disponib. 
Resanman apre vizit Prezidan 
Larepiblik ek CEO Herath kot sa 
proze. 

 Nou’n deside pou nou met 
R4milyon dan Bidze 2024 e nou 
ekspekte pou demar li dan 
premye kar lannen 2024. 
 An plis ki sa, sa de 
personn savedir Prezidan avek 
CEO, ti visit Mont Plaisir, e ti 
annan en lot problenm. E apre 
zot vizit sa semen in ganny 
debloke e in ganny repaved dan 
en letan vreman, vreman vit. 
 Alor mon kontan pou dir 
ki pa zis Mont Plaisir, be osi sa 
semen Grand Rivière, nou pou 
kapab fer sikse sa lannen ek 
lannen prosen. Mersi. 
 
MR SPEAKER 
Siplemanter Onorab Lemiel. 
 
HON SYLVANNE LEMIEL 

Mersi Mr Speaker. Wi, Mr 
Speaker, mwan mon ti a kontan 
profit sa lokasyon pou mwan 
dir mersi SLTA pou sa travay 
kontinyel, e son bon lantant ki 
zot annan avek distrik. 

E mon ti a kontan dir 
mersi wi, pou travay ki’n ganny 
fer anler Lo Teat. Antan ki nou 
tou nou konnen, e Gouvernman 
i konnen ti annan serten lesanz 
ki bann propriyeter ti pe 
demande e sa in pran en pe 
letan Mr Speaker.  

Me selman ozordi mersi 
SLTA, pou ki sa travay in ganny 
fer. E mon dir mersi pou si R4 
milyon pe ganny mete dan 
Bidze pou lannen prosenn, pou 
ki nou kapab akonplir sa proze. 
 Me selman la nou pe koz 
Grand Rivière ki zistans Mr 
Speaker, eski SLTA or Minister 
pe mazinen arive avek sa 
semen? Akoz sa semen li menm 
i an 3 faz. So sa R4 milyon ki 
zistans i pou kouver dan sa 
proze? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, mon a konmanse 
apre CEO Herath i ava 
kontinyen. Mersi Onorab ki at 
least ou dan ou tim rekonnet ler 
Prezidan i fer en bon travay. 

(APPLAUSE) 

  
MINISTER ANTONY 
DERJACQUES 
E pou ganny sa ezans later ki 
nou ti kapab fer li semenn pase, 
se Mr Herath, ti dir li annou al 
get en pti kou e sa de ler zot in 
asize zot in gete, zot in nobou 
kapab debloke e sa ezans later 
ti ganny fer. 
 Sa R4milyon i pas devan 
li, devan Cabinet e li osi apre 
son bann vizit ti aprouve, pou 
nou kapab fini sa dezyenm faz 
Grand Rivière, , ki parey ou’n 
dir e ou rekonnet pou en kantite 
lannen ti ganny bloke. 

Mr Herath prezan i kapab 
dir nou, lo sa R4 milyon e mon 
krwar i pou i bezwen ankor en 
2.5 ou 3 milyon e i ava dir ou 
kote nou pou arive lannen 
prosenn pou sa Semen Grand 
Rivière. Mersi. 
 
MR SPEAKER 
Mersi. Mr Herath? 
 
CEO PARINDA HERATH 
Mersi Mr Speaker. Bon pou sa 
dezyenm faz Onorab, nou 
ekspekte fer ankor 60 met 
longer sa semen, depi kot nou’n 
arive kot carpark 160 met. Me 
parey Minis in eksplike, sa 4 
milyon posibleman i pa pou ase 
pou konplet sa.  

Nou ekspekte letan proze 
in konmanse an premye kar, e 
hopefully dan Mid-year Review 
nou kapab si i pe bouz byen 
request ankor en larzan pou 
nou kapab anmenn li kot nou, 
nou anvi anmenn li. 
 E osi parey ou’n 
mansyonnen i annan son 
trwazyenm faz ki pou al 
konekte avek Semen Parson 
Jean. E sa osi nou ekspekte pou 
nou either demar li finisyon 
lannen prosenn, si tou keksoz i 
mars byen, oubyen nou met li 
dan Bidze pou 2025. Mersi. 
 
MR SPEAKER 
Mersi. Onorab Loze. 
 
HON JOHAN LOZE 
Mersi Mr Speaker. Mr Speaker, 
vi ki Minis in rekonnet 
rekonesans Onorab Lemiel 
anver travay ki Prezidan pe fer, 
mon pe wonder si Minis li i pou 
rekonnet ki Onorab Lemiel pe 
fer dan distrik. Apre zis 
anpasan Mr Speaker, ler nou 
manman i donn dibwa nou pa 
vin rod balye. Mersi Mr 
Speaker. 
 

(laughter) 
 
MR SPEAKER 
Minis ou annan en komanter lo 
la? 
 



Verbatim Report       NAS Sitting            Tuesday 17th October, 2023 

Page 44 of 109 
 

MINISTER ANTONY 
DERJACQUES 
Yes, Mr Speaker. Sak fwa mon 
vin dan Lasanble, ler mon war 
en Onorab dan US in fer keksoz 
byen, ouswa zot in attend en 
meeting parey Onorab Gill in 
vin louvertir VTS, Onorab 
Lemiel ti vin siport South ek 
West Coast Road Project, mon 
nonmen e mon dir rekonnet. 

 E mon kontan ki Onorab 
Lemiel an retour i osi ler i war 
Prezidan Larepiblik, Minis, CEO 
i fer byen, li osi i rekonnet. E 
mon ti ava kontan si son Leader 
Lopozisyon li osi i ti ava 
rekonnet. 
 

(APPLAUSE) 
 
MR SPEAKER 
Mersi. Nou pas lo prosen 
kestyon. Onorab Rocky Uranie 
197. Kestyon Rocky Uranie 
 
HON ROCKY URANIE 
Mersi Mr Speaker. Bonzour tou 
koleg Onorab. Bonzour tou 
zabitan Zil Pros ki a lekout. An 
vi ki nou vwar plizyer lotri 
organize par diferan 
lakonpannyen pe ganny vann 
partou dan Sesel enkli lo Zil 
Pros e zot pe donn koman star 
prize en transpor. Si i arive ki 
en Digwa i ganny sa transpor, 
eski i pou annan drwa anmenn 
sa transpor lo La Digue? 

 
MR SPEAKER 
Mersi. Minis, repons? 
 
MINISTER ANTONY 
DERJACQUES 
Mr Speaker, enn mon rekonnet 
sa kestyon i vreman 
hypothetical e normalman nou 
devret reponn on facts. I pa al 
kont Standing Orders. Solman 
sel keksoz mon kapab dir se 
anba Lalwa tou dimoun i egal. 

Menm si ou ganny en loto 
atraver en lotri, ouswa en kado, 
ou bezwen pas anba menm 
Lalwa parey tou dimoun. 
Savedir tou dimoun i bezwen fer 
en aplikasyon pou zot anmenn 
e servi zot loto La Digue. Pe 
enport kot zot in ganny sa loto 
menm atraver en lotri. Mersi Mr 
Speaker. 
 
MR SPEAKER 
Mersi. Onorab, ou annan 
siplemanter? 
 
HON ROCKY URANIE 
Mersi Mr Speaker. Non, akoz sa 
kestyon i ganny poze avek 
mwan par mon bann 
constituents, konmsi. Vi ki lotri 
zot annan menm drwa parey 
bann dimoun Mahe. 

So, zot pe rode vi ki lotri i 
vin rar, petet sa ti en loportinite 
pou zot kapab ganny bann 
special case, parey.  

Akoz toultan La Digue i 
ganny trouve pou bann special 
case, konman zot kapab 
anmenn sa transpor lo La 
Digue; pa konman en transpor 
personnel pou zot dray.  

Me selman vi ki zot in 
ganny li dan en lotri zot kapab 
anmennen. Petet met bann 
nouvo clause dan Polisi, ki zot 
kapab convert sa transpor into a 
commercial transpor. Mersi. 
 
MR SPEAKER 
Mersi pou ou sizesyon. Mon 
asire Minis in note. Nou a pas lo 
prosen kestyon 198 osi, Onorab 
Rocky Uranie. 
 
HON ROCKY URANIE 
Mon lot kestyon;  

Eski Minis i kapab enform 
nou Lasanble ki kondisyon pou 
aras en dimoun permisyon servi 
son transpor e retir li lo La 
Digue e ki i bezwen fer pou li 
reganny permisyon? Mersi. 
 
MR SPEAKER 
Mersi Onorab. Minis repons? 
 
MINISTER ANTONY 
DERJACQUES 
Mersi Mr Speaker. Mr Speaker, 
anba Lalwa ankor, ler en permi 
i ganny donnen pou en transpor 
ganny anmennen La Digue.  

Sa i ganny donnen anba 
serten kondisyon. Savedir sa 

permi i annan bann kondisyon 
ki atase avek. Par egzanp 
lagrikiltir ouswa pou en proze 
fixed par egzanp pou fer en 
proze konstriksyon. 
 Alor pou ou ganny sa 
transpor i annan sa bann 
kondisyon. Ou kapab perdi sa 
transpor, si ou kas sa bann 
kondisyon.  

Pou ou reganny 
permisyon, i depan lo gravite sa 
lofans kot ou’n kas sa bann 
kondisyon, avek tou 
sirkonstans. 

Nou konsidere e nou pou 
konsider li dan en fason ki fair. 
Nou pou servi nou diskresyon 
dan en fason ki nou apel 
judicious. Savedir nou pou pran 
kont tou keksoz spesifik avek 
ou, sa dimoun. E osi tou 
sirkonstans spesifik pou fer 
avek La Digue li menm. 
 Mr Speaker, mon anvi zis 
dir ki sa kondisyon anba Lalwa 
ki nou fek egzaminen lotrozour, 
ler nou ti pe fer amannman to 
the Road Transport Act. Nou ti 
menm demann pou amann 
Lalwa pou dir ki menm pou ou 
transport sa veikil pou al La 
Digue, ou bezwen annan 
permisyon. 
 Set akoz nou nou’n 
konstate e Gouvernman avan 
tou in konstate, ki ti annan tro 
bokou transpor La Digue pe 
sirkile. E La Digue i sipoze e i en 

green island avek son labote 
partikilye. E son lendistri e son 
lekonomi i depan en kantite lo 
tourism. 
 Alor i pou sa rezon ki 
annan depi lontan sa 
restriksyon lo konbyen 
transpor i kapab mont La 
Digue. Nou pou servi sa bann 
diskresyon dan en fason byen. 
Mersi Mr Speaker. 
 
MR SPEAKER 
Mersi. Ou annan siplemanter lo 
la Onorab? 
 
HON ROCKY URANIE 
Wi, mersi Minis, pou ou 
larepons. Minis, eski i annan 
bann transpor lo La Digue, ki 
zot in bezwen aras permisyon e 
retire lo La Digue e pou ki rezon 
spesifik? Mersi. 
 
MINISTER ANTONY 
DERJACQUES 
Mr Speaker,  

1. Nou pa kapab nonm 
okenn non. Solman an zeneral 
mon kapab dir wi in arive bann 
kondisyon in ganny kase. E sa 
loto ti ganny tourn Mahe en 
electric buggy e apre en appeal 
e enn de mwan sa buggy nou 
ti’n donn permisyon pou li 
kapab re antre La Digue. 
 Ki mon oule dir san al dan 
bann detay, akoz sak loto i 
annan son bann kondisyon 

spesifik. Par egzanp en bann i 
pou tourism, en bann i pou servi 
priveman dan en compound en 
gran lotel. 

 Par egzanp i annan de 
gran lotel ki pe fer sa. I annan 
pou lagrikiltir. I annan pou 
kontrakter e i annan pou bann 
proze spesifik - sa i comme bann 
legzanp ki nou pe donnen. 

Si ou kas sa bann 
kondisyon ou kapab perdi ou 
veikil, e sa in arive. E nou’n retir 
osi bann veikil ki ler proze in 
fini, pa’n ganny retire atan. 
Nou’n ekrir bann kontrakter 
nou’n dir zot retire. Nou pa oule 
ki ou mont ek 10 veikil pou en 
kontra. Kontra i fini sa bann 
veikil i reste deryer.  Non. I 
bezwen ganny retire. 

Si i annan en nouvo tender 
ou ganny award, ou nouvo 
kontra, ou kapab mont avek 
bann veikil ki Direkter Zeneral 
Transpor i a donn permisyon, 
anba kondisyon ankor. Mon 
krwar mon’n kapab reponn sa 
kestyon. Mersi Mr Speaker. 
 
MR SPEAKER 
Mersi Minis. Onorab Pillay, eski 
ou ti annan en kestyon? 
 
HON SEBASTIEN PILLAY 
Mersi Mr Speaker. Mersi pou 
donn mwan loportinite pou 
demann en kestyon. Mr 
Speaker, ki mon ti a kontan 

klarifye avek Minis, ler zot in 
pran desizyon pou retir en 
transpor, savedir i annan en 
appeal process ki en dimoun i al 
fer. 

Kote ki sa dimoun i al fer 
sa appeal process pou li fer son 
transpor kapab, retourn lo zil e 
kwa ki involve dan sa appeal 
process?  

E an pasan Mr Speaker, 
mon oule zis remind Minis, sel 
keksoz ki mon kapab felisit son 
Prezidan pou fer se fer Seselwa 
vin pli pov pandan sa 3an ki i o 
pouvwar. Mersi Mr Speaker. 
 
MR SPEAKER 
Onorab, ou pe abiz privilez 
demann kestyon avek bann 
komanter. Minis eski ou annan 
en larepons pou son kestyon? 
 
MINISTER ANTONY 
DERJACQUES 
Mr Speaker mersi. Premye 
desizyon i ganny fer par 
Direkter Zeneral anba Act. Apre 
si annan okenn appeal, 
normalman sa i al kot Minis. E 
Minis i demann son PS pou fer 
en pti rapor lo la. 

Dan Transpor nou osi 
annan en Legal Unit e nou 
demann zot osi pou fer en pti 
resers. I annan dan lepase 
dimoun ki’n al osi kot 
Ombudsman.  

Solman ler ou fini avek en 
appeal final dan Minister 
Transpor, la ou annan bann lot 
keksoz ou kapab fer.  

Par egzanp ou kapab fer 
aplikasyon judicial review avek 
Lakour Siprenm. Dan nou letan 
3an napa personn ki’n rod 
judicial review, solman i annan 
dimoun ki’n al kot Ombudsman. 
Mersi Mr Speaker. 
 
MR SPEAKER 
Mersi. Kestyon 199, Onorab 
Egbert Aglae. 
 
HON EGBERT AGLAE 
Mersi Mr Speaker. Eski Minis i 
kapab dir ek sa Lasanble, ki 
plan son Minister an sa ki 
konsern 2enm faz elarzisman 
semen Port Launay, Cap 
Ternay? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mersi Mr Speaker. Pou le 
moman sa proze i pa lo lalis 
priyorite. Alor en Bidze pa 
disponib pou sa proze. Par kont 
i annan de landrwa spesifik kot 
semen pe ganny degrade par 
lerozyon, e sa i lo parcel J4079 
e lot i lo parcel J1281 ki nou pe 
konsidere pou nou travay lo la. 

 Alor an 2024, nou pou 
konmans travay lo sa de proze. 
Nou osi tre konsernen avek lefe 
sanzman klima lo semen lakot 
Port Launay. E i osi annan plan 
pou kontinyen maintenance lo 
semen Cap Ternay an antye. 
Mersi Mr Speaker. 
 
MR SPEAKER 
Siplemanter Onorab Aglae? 
 
HON EGBERT AGLAE 
Mersi Minis. Minis, an vi ki 
letan premye faz sa i sorti kot 
stasyon terminal Port Launay, 
ziska nou apel Lagrot ti 
konplete, ti annan diskisyon 
pou kapab vwar desito menm si 
proze son lanpler li menm pa ti 
pe al materyaliz deswit. An vi ki 
ti annan serten sanzman 
desizyon lo proze prensipal ki ti 
pou ganny fer Cap Ternay sa ti 
sa bann sant reabilitasyon. 
 Nou ti dakor ki pou annan 
serten maintenance ki kapab 
ganny fer avek layby. Eski dan 
sa plan ki ou pe dir mwan la ki 
pou ganny fer pou annan sa 
bann layby lo sa bann diferan 
landrwa?  

Akoz an vi ki dan weekend 
sirtou kot i annan osi etranze ki 
souvandfwa pe fer aksidan. E 
ou bezwen fer bann parfwa 
bann gran reverse akoz napa 
siding. 

Eski zot pe pran li konman 
en priyorite pou antreprann 
serten sa bann travay dan sa 
zanr, an vi ki an esperan ki 
nouvo proze ava materyalize 
byento ouswa pli tar? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, mon ti a demann 
CEO Herath pou al plis spesifik, 
e pou eksplike espesyalman lo 
bann maintenance ki nou pou 
fer lo sa semen. Mersi. 
 
MR SPEAKER 
Thank you. Mr Herath ou annan 
laparol. 
 
CEO PARINDA HERATH 
Mersi Mr Speaker. Annefe 
Onorab bann maintenance 
work ki nou annan ansanm 
avek sa de proze ki Minis in 
mansyonnen i lor bor tou lede 
kote semen Cap Ternay i annan 
en kantite domaz ki’n arive. 
 So premyerman nou pou 
travay lo en progranm mazer 
pou nou met tou sa bann bor an 
plas re aranz li byen. E osi nou 
okouran i annan plizyer 
landrwa kot i annan sa bann pti 
layby. Kot nou kapab e kot nou 
ganny laprouvasyon akoz 

mazorite sa bann later o bor 
semen i prive. 

So avek zot led kot Lotorite 
Distrik si nou ganny serten 
wayleave, byensir entern nou 
kapab travay pou agrandi 
serten sa bann layby. Mersi. 
 
MR SPEAKER 
Klarifikasyon Onorab. 
 
HON EGBERT AGLAE 
Mersi CEO. CEO savedir 
ansanm avek ou Minis, eski 
nou kapab ganny en komitman 
ki i ava annan en vizit osi. Akoz 
Minis mon pa ankor war li vin 
Port Glaud mwan. 

Mon ti a kontan ki i a vin 
fer sa vizit pou vin get en pe 
sityasyon sa semen, e desizyon 
i a ganny dan lentere ki tou sa 
ki servi. Pa zis pou zabitan Port 
Glaud sa semen i pou tou bann 
ki vin servi sa landrwa. Mersi. 
 
MR SPEAKER 
Mersi. Wi, Minis. 
 
MINISTER ANTONY 
DERJACQUES 
Sorry Mr Speaker kekfwa mon 
pe tro vit. Minis i al dan tou 
distrik li e i annan en kantite 
semen ki nou pe fer menm la an 
deor Lasanble, deor Lakour. 
Port Glaud wi, nou pe fer e kot 
nou kapab akoz nou tou nou 
annan en Bidze. 

E nou ti a vreman kontan 
kapab fer tou semen. Solman ki 
nou bezwen fer atraver 
departman, avek PS avek CEO, 
nou bezwen balanse. Nou 
bezwen gete kote ki vin en 
priyorite pou sak lannen. 
 E apre nou fer Mid-term 
Review an juin, juillet avek 
Minister of Finance e of course 
nou anmenn kot Cabinet pou 
Mid-term Review pou whole of 
government. Apre nou gete kote 
nou kapab allocate plis finans e 
kwa ki’n devlope. I annan bann 
emergencies osi. 
 Ki nou kapab fer nou pou 
fer Onorab e nou pou la dan ou 
distrik, dan sa distrik e nou pou 
fer sa ki nou kapab. Mersi. 
 
MR SPEAKER 
Mersi Onorab Pillay ou annan 
en kestyon? 
 
HON SEBASTIEN PILLAY 
Mersi Mr Speaker. Minis in dir i 
annan en konponan bidzeter 
asosye avek sa proze, ki zot 
bezwen kapab met ansanm. Sa 
ki mon ti le Minis i konfirmen 
avek Lasanble, 

Eski dan demann Bidze 
pou sa lannen sa bann proze ki 
involve distrik Port Glaud i 
annan en travay ki’n ganny fer 
pou zot met larzan dan Bidze? 
Akoz ou’n dir dan Mid-year 
Review e Mid-year Review in 

pase nou pa’n war sa konponan 
bidzeter. 

So eski i annan ki pe 
ganny mete dan Bidze pou sa 
lannen, pou ki si ler nou Bidze 
i vini, nou kapab regarde si 
Minis in koz laverite avek nou 
oubyen si Minis pa’n dir nou 
laverite? Mersi Mr Speaker. 
 
MR SPEAKER 
Minis, ou annan en repons? 
 
MINISTER ANTONY 
DERJACQUES 
Mr Speaker, pou bokou lannen 
i pa nouvo sa e tou Onorab i 
devret konn sa. I annan 
alokasyon apepre R45 milyon. 
Ler napa en proze spesifik par 
egzanp 4milyon pou 5enm faz 
kot semen Pasquere ki nou fek 
koz lo la, i annan sa Bidze pou 
an zeneral.  

E osi i annan pou disaster 
mitigation, kot nou war bann 
reparasyon i neseser, kot nou 
war i annan bann erozyon ki vin 
en gro problenm. Kot nou war i 
annan disaster, nou servi sa 
larzan ki pou lannen prosenn 
ler zot vot lo la, pou apepre R45 
milyon. 
 E nou’n donn nou 
commitment ki nou pe antre dan 
reparasyon e nou’n fini nonm 
sa de parcels ki nou pou travay 
lo la J4079 e J1281. An plis ki 
sa, nou pou get dan 

maintenance semen Cap 
Ternay. Mersi Mr Speaker. 
MR SPEAKER 
Mersi Minis. Nou a pas lo 
kestyon 200 osi dan non 
Onorab Egbert Aglae. 
 
HON EGBERT AGLAE 
Mersi Mr Speaker. Kestyon 
comme swivan,  

Eski Minis i kapab dir ek 
sa Lasanble si proze pavement 
sorti lale Belle Vue ziska kot 
Restoran Delplace i ankor lo 
azanda son Minister? 
Mersi. 
 
MR SPEAKER 
Minis ou repons. 
 
MINISTER ANTONY 
DERJACQUES 
Mersi Mr Speaker. Sa proze i lo 
azanda Minister, me i pa lo lalis 
priyorite pou 2024. Parey dan 
larepons presedan, SLTA ek 
Departman Transpor pou 
vreman okipe e reste angaze 
avek proze dan distrik Port 
Glaud pou lannen 2024. 
 Par egzanp, nou pou 
travay kot semen Simityer e re 
sirfas semen Sans Soucis. 
Mersi Mr Speaker. 
 
MR SPEAKER 
Siplemanter Onorab Aglae? 
 
HON EGBERT AGLAE 

Mersi Minis. Minis, pou ou 
lenformasyon e osi CEO, ti 
annan en larzan ki ti ganny 
mete dan Bidze si mon pa 
tronpe ti pre-COVID sa. Me 
selman ki nou’n antre dan 
regilasyon fors mazer, kot 
Gouvernman ti bezwen pran 
bann larzan proze kapital, pou 
kapab osi met larzan dan 
resours pou kapab priyoritize 
pou peyman piblik, e osi sa 
sistenm FA4JR ki ti la. 

Apepre 2milyon ti ganny 
bidzete e mwan mon pe 
demande akoz sa konsern, i en 
demann ki zabitan ki servi sa 
stretch of road ki vreman 
danzere. Akoz 2 transpor letan i 
zwenn ansanm, dimoun i 
bezwen sot dan rigol, ki rigol osi 
i en pe fon i kapab koz en pe 
injury. 

So eski petet dan sa laliny 
Minis, i osi ganny konsidere 
pou kapab fer sa pavement ki i 
kapab ganny servi par bann 
zabitan san ki i annan okenn 
gran lensidan ki arive detanzaot 
laba. Mersi. 
 
MR SPEAKER 
Mersi. Minis? 
 
MINISTER ANTONY 
DERJACQUES 
Mr Speaker, pou lannen avek 
lannen prosenn sa 2milyon pre-
COVID napa. Gouvernman avan 

ouswa Gouvernman apre, in 
bezwen redistribye li. Mon pa 
pou konnen eksepte si ou dir 
mwan dan en fason pli spesifik 
kot sa 2milyon ti ete. 

Mon pa konnen si ou pe 
koz lo COVID Fund ouswa si ou 
pe koz lo en alokasyon ki ti 
ganny met pou – ok be bann 
Onorab kekfwa dan diskisyon 
pou 2021, zot pou bezwen pas 
lo la. 
 E nou ava rode - mon a 
demann mon PS pou rode si 
nou, nou kapab rod avek 
Finans kot in ale prezan nou 
ava dir ou. Solman parey mon’n 
dir nou annan 45 milyon si zot 
vot lo la pou lannen 2024.  

E ler nou pe fer 
maintenance lo bann semen e 
nou pe kouver semen Simityer, 
semen Sans Soucis an plis ki 
semen Cap Ternay. Nou ava 
gete ki nou kapab fer. Mersi Mr 
Speaker. 
 
MR SPEAKER 
Mersi. Klarifikasyon? 
 
HON EGBERT AGLAE 
Wi. Mersi Mr Speaker. I ti dan 
liv Bidze 2018-2019 CAPEX. 
Mon krwar nou kapab gete. 
Mon osi mon pou rode mon ava 
fer ou gannyen Minis. Mersi. 
 
MR SPEAKER 

Mersi Onorab. Nou a pas lo 
prosen kestyon. Anr, nou 
annan en Kestyon Without 
Notice pou terminen. E sa i dan 
non Onorab Gervais Henrie. 
 
HON GERVAIS HENRIE 
Mersi Mr Speaker. Kestyon i lir 
koumsa; 

 Eski Minis pour Transpor 
i kapab eksplik Lasanble e osi 
zabitan Mont Buxton akoz ki sa 
proze semen ki Lazans 
Transpor lo Later, SLTA ti’n 
komanse Belonie lo kare later 
V19615 depi 2015 a 2016 in 
arete, e pa ankor rekomans 
konstriksyon ziska la? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, sa pozisyon e sa 
sirkonstans i regretab. Sa proze 
pa’n kapab kontinyen akoz 
nou’n rankontre serten 
problenm wayleave.  

An se moman 
negosyasyon i ankor pe ganny 
fer be ziska ler nou ganny en 
konklizyon rezonnab nou pa 
pou kapab finalize. E i pa posib 
pou nou kontinyen sa proze 
semen. 

A sa moman avan 
oparavan, bann met ti pe 
demann bann owners ti pe 

demann $8 milyon pou sa later 
an antye. Nou, nou bezwen 
mwens ki 4poursan sa later e 
annefe civil works lo sa later in 
fini ganny konplete li. 

Me an 2019 Planning ti 
met en stop notice avek 
kontrakter. Savedir nou en 
pozisyon kot lo sa later i annan 
civil works ki’n fini ganny 
konplete, me nou ankor annan 
en demann ki wayleave pa pe 
ganny donnen, permisyon pa pe 
ganny donnen. E i annan en 
demann pou aste sa later. Be si 
nou pey 8 milyon i pou vin 
apepre R100 milyon. 

E mon fek dir zot pou 
progranm SLTA pou fer bann 
travay an zeneral dan en lannen 
i R45 milyon. Savedir pou en 
bout semen nou pou pran 2an 
Bidze zeneral SLTA, pou nou 
konplet sa semen. Be i pa 
rezonnab pou le moman. Alor 
nou napa sa larzan. Mersi Mr 
Speaker. 
 
MR SPEAKER 
Mersi Minis. Siplemanter 
Onorab Henrie? 
 
HON GERVAIS HENRIE 
Mersi Mr Speaker. Kestyon 
siplemanter premye; mon anvi 
konnen ki leson ki ou Minis e 
SLTA in tire dan sa sityasyon. 
pou ki avan bann proze mazer 
kapital i ganny komanse? Ki 

tou nou bann dokimantasyon i 
annord. Ki leson ki nou’n tire 
ladan? Sa i premye. 

E dezyenmman, par lefet 
ki mon fek laba ankor Sanmdi 
mon pe get kantite travay, e 
kalite travay ki’n fer. Ki 
posibilite ki Gouvernman i 
consider acquire sa bout ki i 
bezwen pou ki sa proze i 
konplete? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mersi Mr Speaker. Dan bann 
diskisyon se egzakteman sa ki 
nou pe konsidere. Si nou al dan 
sa direksyon nou subdivide, e 
nou regarde konbyen 
egzakteman ki nou bezwen, 
apepre 4poursan e nou acquire. 
Solman sa osi pou set en 
presedans. 

Ki nou’n aprann e mon 
oule emphasise sa stop notice ti 
ganny donnen le 29 Me 2018. 
Savedir ti Gouvernman avan, ki 
ti konmans sa proze ki’n 
78poursan konplete premye 
faz, se rod bann wayleave an 
zeneral avan ki ou depans tro 
bokou larzan. 
 Solman i annan bann 
proze osi, kot ler ou konmans 
ou proze e ou kontinyen ou pe 
rod wayleave, ou kapab 

kontinyen. I annan bann 
legzanp e sakenn i tro spesifik 
pou ou fer en keksoz ki an 
zeneral e pou commit ou lekor, 
poudir ki zanmen ou pou 
konmans en keksoz san 
wayleave. 
 Mon a pran semen 
Pasquere. Semen Pasquere i 
annan bann landrwa kot 
wayleave pa ankor ganny 
donnen. Solman tou lede 
Gouvernman in konmans e pe 
sey fini semen Pasquere. E sak 
staz bann zofisye i ale i negosye. 
 Si ou pa fer li koumsa par 
egzanp zanmen pou semen 
Pasquere. Nou ti’n kapab 
preske fini e nou pe al fini Baie 
Ste Anne ziska kot danm i 
sipoze ete, zanmen nou ti pou’n 
fini fer sa. Si nou ti pe esper tou 
bann wayleave. 

 Solman kote kot Grand 
Anse nou pe travay e wayleave 
pa ankor ganny donnen, e pou 
annan en pti pe problenm ki 
nou bezwen negosye a lavenir. 
 Alor i montre ki annan en 
give and take e toultan mon vin 
dan sa Lasanble zot osi zot 
siport nou, zot siport Minister 
Transpor ler nou pe demann 
wayleave. I en fact of life ki 
napa ase teren Sesel e Seselwa 
i kontan son later. 
 Solman an menm tan pou 
devlopman, nou bezwen semen, 
pavement. Nou bezwen kapab 

devlope e san semen zanmen ou 
pou kapab penetre pou al 
devlope. 

Alor sak proze i spesifik e 
bann gran leson, se rod otan 
wayleave ki ou kapab. Pa 
depans tro bokou avan ou 
garanti ki ou kapab konplet ou 
proze. E apre negosye avek skill. 
 E apre rod en pe larzan 
pou bann lot pti proze. Par 
egzanp si ou pran later dimoun, 
i donn ou permisyon e i demann 
ou pou fer en pti retaining wall 
ou kapab ede, en pti gutter ou 
kapab ede. 
 E mon demann ankor 
bann MNA, dan tou zot bann 
distrik pou ed Minister 
Transpor. E pou kontinyen 
siport sa bann proze, ki pou ed 
pa zis zot, nou, be tou zot bann 
constituents. Mersi Mr Speaker. 
 
MR SPEAKER 
Mersi. Klarifikasyon Onorab? 
 
HON GERVAIS HENRIE 
Wi en klarifikasyon lo la. Letan 
mon pe get dokiman PSIP pou 
Bidze 2023, mon’n vwar poudir 
Gouvernman ti pe anvizaze 
depans 3.5 milyon ant 2023 a 
2025 lo sa proze. E pou 2023 
ti’n allocate 500 mil, pou lannen 
1milyon e son remaining 
balance 2 milyon pou 2025. 
 Donk par egzanp sa 
lannen 500mil. Ki mannyer zot 

in vire sa larzan si napa 
nanryen ki’n ganny fer lo sa 
proze? Mersi. 
 
MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, eski CEO Herath i 
kapab reponn? Mersi. 
 
MR SPEAKER 
CEO ou annan laparol. 
 
CEO PARINDA HERATH 
Mersi Mr Speaker. Wi, Onorab 
nou ti annan nou 500mil sa 
lannen. E akoz nou ti antisipe 
ki nou kapab – sa bann 
negosyasyon i ava ganny 
konklir e nou kapab at least 
konmans sa proze by end of this 
year. E pou nou kapab prezan 
lannen prosenn avek sa 2 
lannen ki pe vini pou nou 
konplet li. 
 Malerezman i pa’n arive e 
letan ban sityasyon koumsa i 
arive, sa bann larzan i ganny 
vired dan bann lezot proze ki pe 
bouze. Mon napa detay ek 
mwan ki virement e tousala i 
ganny fer avek laprouvasyon 
Minister Finans. So sa 500 mil 
definitivman i pou ganny vire 
dan en lot proze ki pe bouze. 

Akoz menm si letan nou 
pe demann en Bidze dan plizyer 

proze koumsa, son kou egzakt 
ou pou konnen letan ou tender 
en proze. So par ler i mwens en 
pti git par ler i kapab monte.  

E letan pri i plis ki sa 
Bidze ki nou, nou’n allocate, e 
definitivman nou bezwen fer 
bann virement internally pou 
nou kapab konmans sa proze. 
Mersi. 
 
MR SPEAKER 
Mersi CEO. Bon, nou annan en 
pe letan mon annan 3 dimoun 
ki’n lev lanmen. Mon pou pran 
sa 3 kestyon e apre nou a 
termin la. Onorab Georges. 
 
HON BERNARD GEORGES 
Mersi Mr Speaker. Mr Speaker, 
mon anvi kontinyen lo laliny 
kestyon avan dernyen ki 
Onorab Gervais Henrie ti 
demande, sa se lo acquisition. 
 Mon konpran tre byen 
Minis ki ou menm 
personnelman ou pa an faver 
akizisyon teren e ou’n fer sa 
sorti plizyer fwa. Akoz bann labi 
lepase par bann 
ladministrasyon presede.  

Me, Lalwa parey ou 
konnen ou en avoka ou menm, 
i permet dan bann sirkonstans 
parey sa enn kot lanmen i 
ganny anmare, me kot i annan 
en nesesite piblik pou 
Gouvernman step in e 
compulsorily acquire. 

 E ou konnen osi anba 
Lalwa ki ou pa bezwen al 
direkteman lo compulsorily 
acquisition. Me i annan bann 
letap avan ou servi en notice to 
treat eksetera pou ou angaz 
avek sa propriyeter teren, pou 
ki en litilite piblik i kapab ganny 
devlope e ki en propriyeter pa 
anmar lanmen en kominote an 
antye. 
 Alor dan sa sirkonstans, 
eski ou kapab donn nou 
Lasanble lasirans, ki dan bann 
ka eksepsyonnel parey sa enn.  

Mon pa konnen lekel sa 
propriyeter e mon pe demann 
sa kestyon in the abstract. Dan 
bann ka eksepsyonnel parey sa 
enn, e ki pe arive dan plizyer 
kwen nou pei, ki Gouvernman i 
kapab olye zis fye lo demann 
wayleave, e ler napa wayleave 
proze i ganny anmare. 

Ki Gouvernman i kapab 
dan sa bann ka eksepsyonnel, 
issue bann notice to treat antre 
dan negosyasyon avek 
propriyeter later, pou ki 
Gouvernman i kapab servi son 
pouvwar anba acquisition of 
land in the Public Interest Act. 

 E fer bouze bann proze ki 
pe ganny anmare par en 
dimoun ki refize donn wayleave 
e pey li son konpansasyon ki 
apropriye pou sa litilizasyon 
son later. Mersi. 
 



Verbatim Report       NAS Sitting            Tuesday 17th October, 2023 

Page 56 of 109 
 

MR SPEAKER 
Mersi Onorab. Minis? 
 
MINISTER ANTONY 
DERJACQUES 
Mr Speaker, parey Onorab 
Leader of Government Business 
dan House in dir, i vreman 
difisil personnelman pou mwan 
bouz dan en semen land 
acquisition, akoz parey li, mon 
osi mon’n avoka pou bokou 
lannen dan bann letan Parti 
Inik, Gouvernman otoriter. 
 E nou’n defann en kantite 
dimoun e nou’n rankontre en 
kantite dimoun ki zot later ti’n 
ganny acquired dan en fason 
malapropo. Avek pa pou en lide 
for a public purpose, savedir pou 
en proze pou piblik, be pou 
vanzans, pou laenn, pou 
kontrol popilasyon. 

E en kantite Seselwa in 
soufer. E i pou sa rezon ki 
Gouvernman in antre dan sa 
proze kot i pe rann tou dimoun 
ki zot later ti’n ganny pran e 
acquire e pa pe ganny servi, pa 
pe ganny devlope. Gouvernman 
pe rann sa bann later. 
 Wi, mon’n ariv en staz 
ansanm avek departman, avek 
SLTA kot i annan bann proze ki 
stuck. E ler ou get a lafen, ou 
war ki sa semen i pou piblik e 
ou war ki en kominote antye pe 
ganny afekte. 

E ler ou sey negosye, si ou 
pa ganny en larepons ki 
rezonnab parey sa enn sa 
demann ti pou plis ki R100 
milyon. AU$800 milyon i difisil 
pou ou dir non. E pou ou 
kontinyen tenir lo en pozisyon 
filozofik. Prezan ou bezwen vin 
bokou pli rezonnab ek pratik. 
 Alor Onorab Georges, sel 
keksoz mon kapab dir ou wi, i 
annan en sanzman dan fason ki 
nou pou bezwen regard bann 
problenm eksepsyonnel, e nou 
pou bezwen bouz dan sa 
direksyon. Mersi Mr Speaker. 
 
MR SPEAKER 
Onorab ou klarifikasyon 
oubyen kwa? Ou pa pe al lo en 
lot kestyon? 
 
HON BERNARD GEORGES 
Non, non, not at all. Mr 
Speaker, mon ti anvi zis 
remersye Minis pou sa 
langazman ki in donn nou. E 
reasir li tout an demandan sa 
dernyen kestyon, me reasir li ki 
nou pa kapab les labi lepase 
anmar lanmen en Gouvernman 
ki anvi bouze pou byennet son 
pep ozordi. 

E ki ou ava konnen e ou 
ava donn nou sa langazman ki 
ler, ler ou pou bezwen pas lo sa 
nivo compulsory acquisition, ki 
ou ava fer li apre notis in ganny 
donnen. Ou pa pou fer li an 

bonnavini e ou pa pou pran zis 
sa ki ou bezwen. Nou pa pou 
pran en gran later zis ou fer en 
pti bout semen. Mersi. 

 
MR SPEAKER 
Mersi pou ou komanter. Minis a 
note. Onorab Cosgrow ou 
kestyon. 
 
HON WALLACE COSGROW 
Mersi Mr Speaker. Mon kestyon 
i vreman senp e mon kestyon i 
follow lo kestyon Onorab 
Gervais Henrie son 
siplemanter, an sa ki konsern 
leson ki Minister ouswa son 
departman in aprann, an se ki 
konsern sa proze Mont Buxton. 
 Now Mr Speaker, nou 
bezwen serye ler nou reponn 
kestyon dan Lasanble 
Nasyonal. Minis i dir zot in 
aprann leson, me solman pa tro 
bokou letan pase Minis in vin lo 
televizyon son tim lo televizyon, 
In dir nou poudir i annan preski 
700 wayleave dan semen West 
Coast Project, ki pa ankor ganny 
sinyen, pa ankor ganny agree 
solman i dir nou in aprann 
leson. 
 So Mr Speaker, eski Minis 
i kapab dir nou vreman ki leson 
ki in aprann ladan? Akoz i pe 
kontinyen repet menm parey. E 
eski sa larzan ki’n ganny 
donnen par Abu Dhabi i sitan 

bon, i sitan gou ki prezan i pa 
pe swiv bann prosedir? 

E anpasan - mon’n fini - 
an pasan Mr Speaker mon pou 
dir Minis, mon pou dir Minis dir 
mersi Gouvernman diktater 
43an ki’n fer li vin en avoka! Plis 
ki 3 fwa i pa’n pass son Bar - 
nou ki’n peye! Mersi bokou. 
 
(Interruption off-mic) 
 
MR SPEAKER 
Onorab, Minis nou pa pe ouver 
West Coast Development. In 
ganny diskite ase dan Lasanble. 
Nou a pas lo prosen kestyon. 
Onorab Pillay. 
 
MINISTER ANTONY 
DERJACQUES 
Mr Speaker –  
 
MR SPEAKER 
Minis, silvouple. 
 
MINISTER ANTONY 
DERJACQUES 
Yes. 
 
MR SPEAKER 
Mon pou pran kestyon Onorab 
Pillay. Onorab Pillay ou 
kestyon. 
 
HON SEBASTIEN PILLAY 
Mersi Mr Speaker. Mr Speaker, 
i annan en keksoz ki mon pa 
ganny en konpran lo en 

pwennvi prensip. Mon annan 
devan mwan la interview ki 
Minis ti donnen an relasyon 
avek en lot proze. Mon pa pou 
nonm son non i en lot proze, 
ok? 
 E dan sa interview ki’n al 
lo televizyon, in al lo medya e sa 
en Minis ki’n dir. Mon pa pe 
quote ki sa zournal in raporte. 
Pozisyon Gouvernman lo 
wayleave e proze in fini finalize 
in fini konmanse e wayleave 
pou vin after the fact. Ok. 
 Minis li menm li in deza 
annan en case. Mon’n fer resers 
osi kot PUC mon krwar ti 
encroach lo son later. En later 
mon pa tronpe e li i ti akt 
konman avoka dan sa case ok e 
i ti ganny konpansasyon. 
 Kestyon pou li i senp. Si 
pou sa enn proze - sa enn proze, 
Gouvernman in war li neseser 
pou still go ahead e fer sa proze. 
Kwa ki diferan avek sa proze ki 
nou pe koz lo la Mont Buxton?  

Eski rezon i akoz lafason 
ki peyman larzan pe ganny fer, 
i pa parey? E prezan alor nou 
napa sa lentere pou nou realiz 
sa proze. 

Akoz si mon’n ekout ou 
Gouvernman avan in fer plis ki 
70poursan plis ki 70poursan. 
Be 30poursan ou pa kapab fer? 
 30poursan ou pa kapab 
fer e ou vin still pe rod nou 
Gouvernman otoriter, diktater. 

So nou oule konpran modalite 
travay Gouvernman, lo en proze 
ki si nou’n dir i dan lentere 
piblik. Ki mannyer ou fer enn e 
lot ou pa fer? Mersi Mr Speaker. 
 
MR SPEAKER 
Mersi. Minis? 
 
MINISTER ANTONY 
DERJACQUES 
Mr Speaker, i aparet bann 
Onorab dan US pa oule ki pep 
Seselwa i ganny en bon semen, 
dan distrik Anse Boileau, Baie 
Lazare, Takamaka, Anse Royale 
ki menm zot prop MNA i siporte. 
 I aparet zot konfize e zot la 
zis pou anpes bann proze ki dan 
lentere Seselwa. Sa proze West 
Coast Project i pou kontinyen e 
i pou fini. I annan plis ki 50 mil 
dimoun ki servi sa bann semen 
toulezour. 

E sa semen i annegzistans 
e nou pou add pavement. Nou 
pou refer sa bann semen. Nou 
pou fer bann culvert. Nou pe 
aranz bann drenaz. E si ou ti 
pran ou letan dan dimans 
ouswa dan Sanmdi al rode Anse 
La Mouche, Baie Lazare, 
Takamaka ou a war sa ki nou 
pe fer. 

 
(APPLAUSE) 
 

MINISTER ANTONY 
DERJACQUES 

Mr Speaker, nou’n konmanse 
nou pou fini e personn pa pou 
bar nou! Mersi. 
 

(APPLAUSE) 
 
MR SPEAKER 
Minis, Minis silvouple adres 
kestyon Onorab Pillay. Si ou pa 
ankor adrese, si ou’n fini, zis 
konfirmen ki ou’n fini ek ou 
repons nou a terminen. 
 
MINISTER ANTONY 
DERJACQUES 
Mr Speaker, mon’n fini ek 
Onorab Pillay. Mersi. 
 

(APPLAUSE)  
(laughter) 
(Interruption) 

 
MR SPEAKER 
Sesyon kestyon i termin la. Mon 
remersye Minis ek son 
delegasyon pou zot 
partisipasyon. E mon swet zot 
bon depar e bonn 
kontinyasyon. Mersi. Lasanble 
a repran 2er apre midi. 
 

(BREAK) 
 

MR SPEAKER 
Bonn apre midi tou dimoun ki 
pe swiv nou dan lasal oubyen 
an deor. Nou biznes pou apre 
midi i en Bill 

Control of Supplies and Services 
(Amendment) Bill. Madanm 
raporter mon demann ou pou 
apel Minis e son delegasyon. 

Bon, bonn apre midi Minis 
pour Finans, Plan Nasyonal e 
Komers. Mr Naadir Hassan.  E 
dan son delegasyon Mr Francis 
Lebon, Sekreter Prensipal pour 
Komers; Ms Rhonda Barreau, 
Senior Analyst Market 
Surveillance Department dan 
Fair Trading Commission e Mr 
Victor Pool, Senior Legal 
Draftsperson AG’s Office.  Mersi 
pou zwenn nou pou 
partisipasyon lo sa Bill. 
 Nou a Second Reading pou 
Bill silvouple. 
 
HON BERNARD GEORGES 
Mersi Mr Speaker.  Bonn apre 
midi Minis avek ou delegasyon.  
Tou bann Manm Onorab e tou 
dimoun ki pe swiv nou.  Mr 
Speaker, anba Order 69(2) nou 
Standing Orders mon move ki 
the Control of Supplies and 
Services (Amendment) Bill, 2023 
i ganny lir en Dezyenm Fwa 
silvouple. 
 
MR SPEAKER 
Mersi, nou a ganny segonnman.  
Onorab Arissol? 
 
HON SANDY ARISSOL 
Mersi Mr Speaker.  Bonn apre 
mini tou dimoun, welcome 

Minis avek ou lekip. Mosyon i 
ganny segonde.  Mersi. 
 
MR SPEAKER 
Mersi.  Nou a apel Minis pou fer 
son lentrodiksyon silvouple. 
 
MINISTER NAADIR HASSAN 
Mersi Mr Speaker.  Minister 
Speaker, Onorab Leader 
Lopozisyon, Onorab Leader 
Zafer Gouvernman, bann 
Manm Onorab e tou manm 
piblik a lekout bonn apre midi. 
 Mr Speaker, sa 
lamannman ki mon pe 
anmennen anba Lalwa Control 
of Supplies and Services i enn 
tre senp.  Son lentansyon se 
pou fer monte to penalti ki 
aplike pou bann lofans 
maksimonm retail price pou vin 
en maksimonm R25 mil.   
 Gouvernman i santi li 
neseser ki sa bann penalti i 
azour e reflekte bann lofans.  Sa 
logmantasyon i a donn sa de 
lenstitisyon, komisyon komers 
zis e lotorite license plis lespas 
e bataz pou aplik sa bann 
penalti anba lord MRP. 
 Mr Speaker, depi ki sa lord 
MRP ti pran lefe an Oktob 2022 
ziska ozordi, sa de lenstitisyon, 
Komisyon Komers Zis e Lotorite 
License in fer lenspeksyon dan 
308 laboutik e ladan 106 
vyolasyon in ganny rikorde e en 

sonm R67 mil 200 in ganny 
aplike koman penalti.   

Pou fer rapel sa lord MRP 
ti entrodwi par Gouvernman 
koman en mezir pou anpese ki 
serten boutikye i sarz bann pri 
egzorbitan lo serten komodite, 
espesyalman sa bann ki STC i 
fer vini.   

Lo komansman sa lord ti 
annan 14 komodite ki ti tonm 
dan sa kategori, me depi sa 
mwan en 15enm komodite in 
ganny azoute lo sa lalis e sa i 
lay. 
 Mr Speaker, savedir pour 
lemoman i annan 15 komodite 
ki enporte e vann par STC ki 
anba sa lord maksimonm retail 
price.   
 An konklizyon Mr 
Speaker, Gouvernman i reste 
touzour angaze pou donn 
maksimonm proteksyon 
konsonmater, pou sa bann 
prodwi ki ganny konsider 
koman kategori 1 ki pe vann 
par STC e fer sir ki 
konsonmater pa ganny abize 
dan okenn fason. 
 An menm tan, mon pe fer 
en lapel avek boutikye pou 
respekte sa Lalwa e ki 
Gouvernman pe kont lo zot 
sipor, pou asire ki pri sa bann 
komodite kategori 1 ki enporte 
e vann par STC, i reste touzour 
konpetitiv e pli ba posib.   

Avek sa Mr Speaker, mon 
demann sipor Lasanble 
Nasyonal pou aprouv sa 
lamannman dan Lalwa Control 
of Supplies and Services ki pe 
ganny prezante.  Mersi. 
 
MR SPEAKER 
Mersi Minis.  Nou a ouver lasal 
pou deba, entervansyon bann 
Manm.  Onorab John Hoareau. 
 
HON JOHN HOAREAU 
Mersi Mr Speaker.  Bonn apre 
midi Minis ek ou delegasyon.  
Bonn apre midi tou dimoun ki 
pe ekout nou. 
 Mr Speaker, Control of 
Supplies and Services 
(Amendment) i en Bill ki vin 
devan nou la, ki pe al amann en 
vye Lalwa depi 1958.  I en pti 
lamannman anfe section 2(e) 
dan Lalwa prensipal pe ganny 
amande pou ogmant bann fines 
parey Minis in dir, sorti R5 mil 
pou li vin lo level 2 fine lo 
standard scale ki ekivalan R25 
mil ou 2an prizon, oubyen tou 
lede, pou bann marsan oubyen 
vander ki komet en lofans ler 
zot pa respekte seksyon 2(1). 
 Anba seksyon 2(1) original 
act, President in the Council i 
kapab fer en lord pou kontrol 
pri sa wholesale oubyen retail 
serten prodwi ou servis.   

Sa lamannman in vin kot 
nou pou 2 rezon prensipal.  Sa 

Lalwa 1958 son fine pa anliny 
avek son term prizon 
premyerman par rapor avek 
letan ki nou pe viv ladan. Alors, 
i nepli en deteran pou dimoun, 
pou zot pa kas sa Lalwa.  

Dezyenmman, 
lamannman i anliny avek zefor 
Gouvernman pou ede fer 
desann pri lavi e gard sa 15 
komodite esansyel klase dan 
kategori pri 1 a en pri abordab. 
 Nou konnen ki manda 
prensipal STC se pou ankre 
bann pri komodite esansyel e 
gard an stock sa bann prodwi 
pou ki napa mankman dan pei.   

Malerezman ki nou’n 
vwar, an Oktob lannen pase, 
ziska Septanm 2023, FTC in fer 
omwen 308 lenspeksyon dan 
bann outlet ki vann prodwi STC.  
E zot in dekouver, parey Minis 
in dir nou, 106 ka kot bann 
prodwi pe vann par lao 
maksimonm retail price - MRP.  
E zot in fine bann laboutik pou 
plis ki R67 mil 200.   

Sa i montre ki nou vreman 
annan en problenm lo kote 
ranforsisman sa Lalwa. Marsan 
pa vwar li en problenm pou zot 
pey R5 mil, alors sa fine pa 
zistifye koman en deteran a sa 
letan ki nou pe viv ladan. 

Mr Speaker, pri komodite 
sirtou Sesel, i ankor vreman o 
an zeneral.   Nou tou nou 
bezwen admet sa. Me i napa en 

baton mazik State House pou 
fer desann pri marsandiz.  Nou 
dan en marse lib e nou’n siny 
bann konvansyon 
enternasyonal parey WTO ki 
nou bezwen respekte. 

Gouvernman i fer son mye 
pou responsabiliz STC anver 
son manda.  Ozordi Seselwa ki 
pa pe fer komers, i kapab menm 
aste, fer son shopping o mwan, 
lo en baz aste wholesale price 
kot STC. Me i osi enportan pou 
nou konpran akoz pri 
marsandiz i parey i ete.  Kwa ki 
fer pri marsandiz o Sesel? 

Nou enport laplipar 
keksoz ki nou konsonmen e i 
koute pou transporte atraver 
bato.  Zistans i lwen, bann pei 
parey Sid Afrik, bann lezot pei 
Lerop, i lwen avek kot nou, nou 
reste.   E pri petrol ki souvan 
monte i zwen en rol ankor pou 
fer li pli o.  Pri konntener a en 
serten pwen ler i annan lager 
ti’n monte osi e ti fer keksoz 
mont pli o ankor. 

Pri lenerzi pou 
refrizerasyon, sirtou bann 
manze parey lavyann, sa osi de 
fwa i fer ogmante pri.  E sa ki pli 
enkyetan ankor, se ler nou pa 
kapab fer li vin par sea freight, 
nou bezwen fer li vin par air 
freight e la son pri i vreman 
eskale. 

Tou sa bann rezon parey 
mon’n dir, i fer ki pri marsandiz 

i vreman o Sesel.  Lefe ki nou pa 
prodwi ase manze pou food 
security e nou pe seye pou 
ankouraz bann farmers, bann 
dimoun ki kiltive; bann dimoun 
ki fer elevaz zannimo pou zot 
kapab ogmant lakantite prodwi 
lo marse lokal. 

Me sa i pa souvandfwa 
fasil.  Ankor nou fer fas avek 
problenm pou aste manze pou 
fer sonnyen sa poul oubyen sa 
koson oubyen lezot zannimo ki 
nou konsonmen. 

Nou marse premyerman i 
en pti marse, alors nou pa 
kapab enport gro kantite pou 
nou benefisye avek bann pri 
rezonnab parey nou dir sa an 
ter ekonomik, economies of 
scale. 

Alors tousala i fer ki bann 
komodite ki vin Sesel i a en pri 
eleve. E tou resaman nou’n 
vwar lefe ki i annan lager dan 
bann pei ki prodwi manze, 
parey Ukraine ki prodwi bokou 
lafarin e osi bann pei ki koup 
prodiksyon zisteman, akoz i 
annan serten konfli entern. 

 E la nou vwar ki 
souvandfwa nou bezwen parey 
nou dir, fish dan en lot market.  
Al rod prodwi dan en lot pei e 
souvandfwa sa i annan en lot 
kou ki al avek. 

Mr Speaker, tou sa bann 
keksoz i fer ki nou pri manze 
Sesel i ogmante.  Nou pri ki nou 

aste nou bann komodite i 
ogmante.  Alors sa Bill ki la, ki 
devan nou, mon pou donn li 
mon full sipor, akoz parey 
mon’n dir i pe fer 2 keksoz an 
prensip, i pe met li anliny en 
Lalwa ki ti depi 1958.  I ape met 
anliny sa fine avek son term 
prizon, ki 2an lo standard scale, 
i ekivalan R25 mil. 

E dezyenmman, i pe fer sir 
ki bann marsan pa kas sa bann 
Lalwa akoz R5mil ti nepli en 
deterrent pou zot.  Ti zis parey 
nou dir en pti slap on the wrist.  
Me la aprezan avek en pri R25 
mil, mon krwar zot a bezwen 
pans 2 fwa avan ki zot fer en 
lofans an 3 se konsern pri MRP. 

Mr Speaker, avek sa mon 
oule remersye ou. 
 
MR SPEAKER 
Mersi Onorab.  Onorab Johan 
Loze? 
 
HOM JOHAN LOZE 
Bonn apre midi Mr Speaker.  
Mersi Mr Speaker.  Mr Speaker, 
pri kontrol, by any other name 
is not a rose.  I pri kontrol.  Me 
ki nou pe vwar ozordi? devan 
nou, nou annan en 
Gouvernman liberal elekte 
koman en parti liberal ki pe vin 
avek en Lalwa 1958 parey nou’n 
ganny dir, en Lalwa pri kontrol 
avek en mantalite e en filozofi 
SPPF. 

 E zot pe vin avek tou bann 
largiman SPPF fatige, date depi 
3enm ek 4enm Lasanble.  Se sa 
ki nou pe tande la.  Tou sa bann 
largiman ki nou’n tande so far, 
al dan 3enm Lasanble, al dan 
4enm Lasanble se en bann vye 
largiman SPPF fatige!   

Seselwa ti elekte li en 
parti liberal ki ti pou vin fer 
inovasyon, ki ti pou vin stabiliz 
pri; ki ti pou vin avek bann 
nouvo fason fer pou donn 
Seselwa en better deal e non pa 
en raw deal.   
 Be ozordi ki nou tande? 
STC son fonksyon se pou ankre 
pri lavi.  Now, remind me again, 
kote mon’n tann sa mwan?  
Yes, Mr Speaker, S..P..P..F! 
 Akote nou dan sa 
Lasanble ozordi, nou annan 
parti SPPF fatige e an gran 
mazorite.  Mr Speaker, Onorab 
Larue ti trankil ler ou pa ti la li, 
i behave ler ou pa dan Chair, 
son malelve in komans ler ou 
ou’n retournen. 
 Mr Speaker, ozordi avek 
tou sa bann lapres sosyalis, 
kominis ki mon pe tande, 
Seselwa ki’n elekte li en parti 
liberal pou avans son azanda 
delavan, nou ti ganny dir ki STC 
pou bezwen vann po marmit 
wholesale, pran li met anba en 
langar i a vann wholesale, nou 
ava aste marmit par kartron, 

par 6 e nou pa bezwen en 
shopping experience.   

Ozordi shopping 
experience i ankor la, Seselwa 
pa ankor ganny STC wholesale.  
Selwa pa ankor ganny pri lavi 
pli bonmarse e ki nou vwar 
traverse devan nou?  Pri kontrol 
1958.  Ok, nou pe bouz de lavan 
la avek pri kontrol 1958. Ok? 
 Be Mr Speaker, si nou pou 
analiz sa further.  Depi Oktob 
2020 letan bann gentilhomme 
in antre, zot menm zot ki’n lev 
pri lavi.  Zot in eksploz pri lavi 
komans par sa 14 komodite la 
ki zot pe dir dan STC.  Zot in 
balans pri anler laba dan 
latmosfer otour later, pe bat, 
bat ek bann satelit e laba, pri in 
mont sitan o. 
 Zot ki’n fer sa.! Ler zot ti 
antre pa ti la sa pri.  Wi, selman 
zot dir nou lager Ukraine, zot dir 
nou COVID.  La Palestine, again 
bann largiman SPPF fatige! 

Mr Speaker, zot in fer 
monte pri lavi par plis ki 30 
poursan dan pei.  Ler zot fini, 
zot vini zot met RRP e zot dir ou 
ler zot ti met RRP, zot vwar 
Prezidan in fer desann pri lavi.  
Gete ki mannyer Prezidan in fer 
desann pri lavi.  Zot pa koz ek 
ou pou dir zot ki ti fer monte.  
Zot pa dir ou ditou zot ki ti fer 
monte. 
 En pri moman RRP i pa 
marse.  RRP in sanze in vin KRP 

sepa MRP, sepa whatever i 
apele, it’s all a bunch of letters.  
Another bunch of letters.   

Now ler the other bunch of 
letters pa pe marse, sa Minis ki 
li menm li i dir ou pri lavi zis i 
monte, pa zanmen desann.  
Politisyen ki’n envante e fer 
desann pri lavi, i travers devan 
nou i anmenn pri kontrol.  Be 
mon pa konnen mwan!  Seselwa 
pe konpran ouswa nou pa 
ankor konpran.  
 Eski nou konpran poudir 
pa sa ki nou vote an Oktob 
2020.  Zot ti vot pou en parti 
liberal ki ozordi i vin avek en 
sistenm pri kontrol sosyalis, 
kominis.  Eski se sa ki zot ti 
vote. 
 Be mwan sa Lalwa ki 
devan mwan, an prensip mon 
napa gran problenm avek 
mwan Mr Speaker.  Be i tou sa 
mansonz ki’n anmenn nou la 
kot nou ete ozordi, ou vwar sa 
bann menm dimoun ki pa’n 
zanmen pran responsabilite 
pou zot aksyon, pou sa petren 
ki zot in fout sa pep Seselwa 
ladan ozordi.   
 Sa soufrans ki zot in koze 
lo sa pep e ozordi zot vini zot dir 
zot pe anmenn en backdoor 
form of pri kontrol pou fer 
desann pri lavi kan zot menm 
zot dir ou pri lavi pa desann.  
Alors mon pou kestyonn ki nou 

pe fer.  What is the point of sa ki 
nou pe fer? 
 Zot in tir, zot in anlev tou 
sipor sosyal ki ti kapab target 
bann dimoun ki pli dan bezwen.  
Zot in tire, in evapore.  ASP i 
rann larzan lafen lannen dan 
Bidze li.  I fer savings.  Just 
imagine en, telman nou en pei 
avanse, nou annan nou bann 
panse ekonomik ekstra ordiner.  
Nou fer savings lo sipor sosyal 
dan Sesel ozordi, pa i byen? 
 Ou vwar kot nou Prezidan 
ek son bann Minis i kapab 
ganny en Pri Nobel Mr Speaker?  
Nou devret bat en lanmen pou 
zot.  En pei i fer savings lo sipor 
sosyal!  En pei ki fer savings lo 

recruitment kan i annan son pep 
ki dan bezwen.  En pei ki fer 
savings lo ledo trezyenm mwan 
saler. 
 So, tou savings i vin lo 
malere li.  Tou savings i vin lo 
ledo travayer e sanmenm sa 
travayer ki nou pe kolekte 
reveni endirekteman lo son 
ledo, atraver sa bann lenflasyon 
artifisyel ki zot menm zot, zot in 
met an plas e la aprezan zot 
oule nou vot lo pri kontrol. 
 Selman pa pou dir nou pri 
kontrol, i pa pri kontrol li.  Me 
Mr Speaker, kategorikman non.  
Absoliman pa!  Zot ava petet 
komans par koz en pe laverite 
avek sa pep.  Silvouple si zot 
kapab, be mon konnen zot pa 

kapab akoz zot pwennvi se ki 
pri lavi pa desann, pri lavi i pa 
zanmen desann.  Politisyen ki’n 
envante pri lavi desann. 
 Mon pa konnen mannyer i 
pou al navig li dan fer desann 
pri lavi la mwan.  En boug ki 
fermeman konvenki ki pri lavi 
pa pou zanmen desann.  Kan 
mannyer nou pou annan en 
balans etabli fas avek sa pep. 
 Mr Speaker, mwan mon 
pa pou al lwen.  Nou’n vwar 
ozordi bann kouk kasyet ki pe 
ganny zwe otour logmantasyon 
serten dimoun e mon krwar ki 
pep Seselwa i ase gran, i ase 
matir pou zize pou li menm pou 
dir en Lalwa pri kontrol i pa pou 
vreman adres problenm.  En 
Lalwa pri kontrol i pa pou aport 
soulazman, i pa pou aport 
okenn solisyon.   

Napa personn ki pe asiz 
kot li ozordi ki devret annan 
lespwar ki sa Lalwa pri kontrol 
anmennen par Gouvernman 
SPPF fatige, pou solve okenn zot 
problenm lavi ozordi dan Sesel. 
 Paski si ou problenm i pri 
lavi, sanmenm sa dimoun ki pe 
anmenn pri kontrol, in fini 
pronons li lo la.  In dir ou pri 
lavi pa pou zanmen desann.   

Alors manz ou douler, 
manz ou douler.  Rod ou 
rezilyans kot i ete, fer fas ek lavi 
parey i ete ou a fer ou desizyon 

pli tar ler in ariv ler pou ou pran 
ou desizyon.  Mersi Mr Speaker. 
 
MR SPEAKER 
Mersi Onorab.  Onorab Pillay? 
 
HON SEBASTIEN PILLAY 
Mersi Mr Speaker.  Bonn apre 
midi Mr Speaker.  En bonn 
lapremidi panel ki la.  Mr 
Speaker, i annan - devan nou i 
annan en Lalwa ki enteresan.  
Zis sa pti morso Lalwa ki 
kantite keksoz nou kapab dir lo 
la.  E mon’n ekout atantivman 
entervenan ki’n koze avan 
mwan. 
 I enportan pou nou sey 
fer, pou nou fer en keksoz 
ozordi.  Mon konnen konmela 
Gouvernman i very sharp lo fer 
bann press conference ler en 
keksoz i pase dan Lasanble.  So, 
mon swete apre sa enn osi i ava 
annan en press conference kot 
nou ava al eksplik bann keksoz 
ki ganny dir.   
 Sa ki mon pe sey met an 
perspektiv Mr Speaker, se ki 
nou annan nou en Minis ki’n 
efektivman dir nou poudir pri 
kontrol i en lenvansyon bann 
politisyen, me ki pe efektivman 
anmenn en penalti pou en 
dimoun ki kas en pri kontrol. 
 I mean, pri lavi i en 
lenvansyon politisyen e 
efektivman i pe anmenn en 
Lalwa pou pini en dimoun ki 

kas pri kontrol.  E mon vwar 
enn de koneksyon filozofi me 
selman enn de koneksyon, akoz 
nou bezwen regarde ki 
sityasyon dimoun i ladan la 
deor.   
 Premyerman Mr Speaker, 
pri fuel in monte resaman e 
Gouvernman li menm li i pa 
ankor kapab pronons son lekor 
lo la e plizyer dimoun ki’n sey al 
dan nouvel yer swar, pou sey 
swiv nouvel in realize poudir 
morso nouvel ki SBC in met lo 
YouTube i pli kourt ki labitid.  E 
zisteman sa morso ki koz lo pri 
fuel monte pa dan nouvel ki lo 

YouTube. 
 Swivan tout en seri keksoz 
ki pe arive ou sey anpes 
popilasyon konnen ki pe pase, 
pou sey anpes popilasyon koz 
sa ki pe pase e pou sey fer fason 
pou distort larealite ki pe pase 
dan pei, zisteman pou eksplike 
ki mannyer Gouvernman pe 
sitan byen fer e ki tou dimoun 
pe viv dan en lavi ki tre pozitiv.  
En lavi ki zot tou zot vreman 
happy avek. 
 Kestyon pou lamazorite 
Seselwa ki pe ekout mwan 
ozordi apre midi, se ki eski zot 
santi zot koumsa?  Si ou santi 
ou koumsa, i bon pou ou. Me si 
ou pa santi kou koumsa, i 
enportan pou reflesir lo bann 
swa ki ou bezwen fer. 



Verbatim Report       NAS Sitting            Tuesday 17th October, 2023 

Page 67 of 109 
 

 Dezyenm keksoz ki 
enportan Mr Speaker, ler nou 
pe koz lo sa Lalwa, se ki a la baz 
sa Lalwa se abilite en endividi 
pou li antre dan en magazen, 
dan en laboutik kelkonk pou li 
aste en keksoz. 
 Bomaten Mr Speaker, 
nou’n annan en kestyon ki’n 
anmenn plizyer deba, plizyer 
size ki’n ganny met devan 
Lasanble.  Me sa ki kler se ki 
nou’n vwar Vis Prezidan, 
atraver ou Mr Speaker, 
bomaten, ki ti vin dan Lasanble 
e deny poudir in koz lo en 
propozisyon pou en 
logmantasyon saler pou bann 
anplwaye, pou bann 
fonksyonner konstitisyonnel.  
Deny, me ki lo tou zournal i la, 
menm lo website Sate House i 
la.  

E ki sa propozisyon in 
prekonize ki ou pou annan ou, 
pou Prezidan en saler ki al par 
lao R230 mil, pou li menm li Vis 
Prezidan en saler ki al dan 
R166 mil.  Ki pou fer ki en 
dimoun a sa nivo pou annan en 
pouvwar d’achat ki enkonparab 
avek en dimoun ki pe ganny li 
R8000.   

Kan en dimoun ki pou’n 
ganny 10poursan 
logmantasyon, son 10poursan 
ki pou sa R500 pou’n ganny 
manze par zisteman 
logmantasyon dan pri lavi, 

logmantasyon fuel, 
logmantasyon dan karbiran, 
logmantasyon dan elektrisite. 
 Ou ki dan sa bann gro 
pozisyon, Minis Dezinyen, Vis 
Prezidan, ou pou kapab afford 
pou aste sa ki ou anvi, manz sa 
ki ou anvi.  Eski sa i montre nou 
ki nou pe viv dan en sosyete ki 
annan fairness e social justice?   
 Kestyon i fondamantal 
pou nou Mr Speaker, akoz ler 
nou pe dir, poudir si en dimoun 
i kas Lalwa e nou oule fer li 
koupab pou en lofans, nou 
bezwen konsider filozofi par 
deryer anmenn sa Lalwa ki ti in 
the first place, son nesesite sete 
pou fer sir ki bann komodite, sa 
14 komodite ki ganny antre, 
dapre Onorab John Hoareau 
mannyer mon’n ekout li Mr 
Speaker.   

Ki mon vwar serten 
konfizyon dan sa ki in dir, mon 
pou eksplike akoz i ganny tenir 
a en serten pri, e ki Minis li 
menm in dir i annan plizyer 
vyolasyon e in annan pres R67 
mil an fines in ganny peye. 
 E la annou vin lo sa Lalwa 
spesifikman e nou regard en 
keksoz enteresan.  An 2022 
Gouvernman ti fer sorti en S.I 
.109, 2022. E dan S.I. 109, 
2022 ti koz lo en maksimonm 
price of articles.   

E lo sa maksimonm price 
of articles son seksyon 2, part 2 

i dir koumsa en retailor ki vann 
oubyen sey vann en article ki’n 
ganny refer dan subsection 1, lo 
en pri ki pli o ki’n ganny agree i 
liable to a fine of level 1 under 
schedule 1 of the Criminal Scale 
of Fines Act, 2021.   
 E ki sa Lalwa i dir nou, i 
dir nou poudir level 1 i en fine 
not exceeding R10 thousand.  
kestyon ki mon pe demande, 
akoz alors ki dan propozisyon 
lamannman ki nou pe vin avek, 
nou pe fer en propozisyon ki en 
fine ki pou li level 2 e not 
exceeding 2 years 
imprisonment?   
 Currently dan sa Lalwa ki 
mannyer i ete, mannyer in 
ganny ekrir, sa Lalwa in ganny 
ekrir, son fine i R5 mil, me son 
lofans pou lakantite letan ki ou 
al dan prizon i still 2an. 
 Si sa provizyon Lalwa ki i 
set bann fines, eski sa fine ki 
nou ti set an 2022 pa annakor 
avek sa nouvo provizyon ki nou 
pa anmennen?  Akoz nou’n fini 
dir poudir i ganny pini lo level 
1.  Savedir sa bann dimoun pou 
dorenavan bezwen ganny pini lo 
level 2.  Oubyen eski zot pou 
ganny pini lo level 1.   

Akoz level 2 li i dir ou 
poudir sa dimoun pou pey en 
fine not exceeding R25 
thousand.   
 So, eski nou pe re ekrir sa 
S.I. ki deza devan nou.  Si sa i 

le ka, then nou pou bezwen 
annan en nouvo S.I. ki ganny 
entrodwi akoz en S.I. pa kapab 
enkonsistan avek sa Lalwa ki’n 
kree li in the first place. 
 Akoz si mon’n ekout byen 
Onorab Hoareau e Minis, 
atraver ou Mr Speaker, tou lede 
in dir nou poudir sa bann 
lofans i an relasyon avek bann 
marsan ki pa pe respekte pri ki 
STC in set. 
 Me i deza annan en fine 
pou bann marsan ki pa pe 
respekte pri ki STC in set anba 
Lalwa ki S.I. 109 of 2022.  Either 
i pou 2 diferan keksoz ki nou pe 
fer or i bezwen vin en sel keksoz 
ki nou pe fer, which means ki sa 
S.I. ki deza an aplikasyon pou 
bezwen ganny amande, pou li 
reflekte sa ki la. 
 Me se pour sa rezon Mr 
Speaker, ki mon bezwen 
demann mon lekor si 
Gouvernman ti pe fer sa 
sanzman, akoz i pa ti fer son 
sanzman, dan en sans 
konpreansiv, akoz se ou S.I. ki 
set sa lofans spesifik an 
relasyon avek pri ki STC i set. 
 E ankor enn fwa Mr 
Speaker, i montre nou poudir 
Gouvernman dan planifikasyon 
son Lalwa ki in anmenn kot 
Lasanble, i pa’n pran 
konsiderasyon sa eleman 
enportan.   

Se pour sa rezon Mr 
Speaker, ki nou bezwen 
demande, ler nou pas sa Lalwa, 
eski okenn dimoun ki pe ganny 
pini an relasyon avek sa S.I.  Sa 
pinisyon pou annakor avek sa 
Lalwa?  

Akoz i dir ou okenn keksoz 
ki’n fini ganny fer, i pou’n fini 
ganny fer anba S.I., ou pa 
kapab sanze.  Be okenn keksoz 
ki pe al ganny fer pou bezwen 
sanze. 
 So, si i annan dimoun ki 
pou al ganny pini, ki annan en 
case ki pe al ganny mete kont 
zot pou zot ganny pini, zot pou 
bezwen ganny pini anba nouvo 
provizyon Lalwa e non pa anba 
vye provizyon Lalwa.  Se pour 
sa rezon ki mon pa’n tann Minis 
eksplik sa de keksoz, vi ki i deza 
annan en S.I. ki kree en lofans, 
ki mannyer sa pou arive? 
 Mr Speaker, i enportan ki 
koman Lasanble e koman 
Lezislater, nou reflesir lo akoz 
nou pe fer bann sanzman legal 
e pa zis akoz Gouvernman i 
vini, i anmenn en sanzman tou 
keksoz i bon, tou keksoz i byen.   

Konmsi Onorab Loze, sa i 
en latitid SPPF sa!  Eski nou 
oule evolye dan politik Sesel 
oubyen eski nou oule retourn 
dan fer keksoz parey lepase, sa 
i mon Minis i pli byen fer, sa i 
mon Prezidan i pli byen fer, sa 
isi laba, ou pa kapab 

kestyonnen, ou pa kapab dir 
naryen. 
 Mon krwar sa ki nou 
bezwen regarde, se regard 
larealite koman en pei 
cosmopolitan ki pe devlope, ki 
mannyer nou demann kestyon.   

E i relevan pou nou 
demann kestyon, menm si 
medya i oule kontrol sa ki nou 
tande; menm ki medya i oule 
kontrol sa ki nou oule dir, akoz 
i nou drwa pou nou koze koman 
Seselwa e pou nou koz lo 
larealite lavi ozordi. 
  E larealite lavi ozordi Mr 
Speaker, i ki i pa fer en sans ler 
ou vwar en kous nou 
popilasyon ki pe soufer, ki nou 
koman Lasanble Nasyonal nou 
pa kapab weigh in akoz se nou 
ki lavwa sa bann dimoun.  Se 
nou ki reprezant zot.   

Se pour sa rezon Mr 
Speaker, ki mon pou espekte 
mon pou ganny en 
leksplikasyon from en 
perspektiv lezislasyon, ki pe 
arive egzakteman ler ki nou pe 
fer sa lamannman, akoz dan 
mon lopinyon sa ki nou pe zis 
fer se tir sa R5 mil pou fer 
entrodwi sa ‘’not exceeding R50 
thousand.’’ 

Mr Speaker, mon oule 
remind Lasanble lo en keksoz. 
Enn nou duty of care ki nou 
annan se ki nou donn 
Gouvernman pouvwar pou fer 

Lalwa baze lo sa pouvwar ki 
nou, nou annan from 
konstitisyon. 

 E i en lekspektasyon ki 
Gouvernman ler i fer bann 
lamannman dan bann Lalwa, i 
osi konsider bann lezot eleman 
ki mannyer sa Lakwa i marye 
ansanm avek lezot ki la avan.   

So, mon ava ekspekte ki 
pou annan en klarifikasyon ki 
ganny fer.  Si i annan bann 
interview ki bezwen ganny fer lo 
televizyon, apre i ava ganny fer, 
par bann dimoun ki kalifye pou 
fer li. 

Zis sa ki enportan nou fer 
Mr Speaker, se ki annou osi 
donn interview dimoun lo 
televizyon, kan nou pou ogmant 
bann saler; kan nou pou annan 
bann sanzman dan pri fuel.  
Kan nou pou annan bann lezot 
sanzman.   

Akoz i neseser pou nou pa 
swazir kan zis ki nou anvi koz 
lo serten keksoz, me pou nou 
koz lo diferan size ler in arive, i 
neseser pou koz lo la. 

Avek sa Mr Speaker, mon 
ava atann avek Minis pou 
mwan konnen ki nou pe fer an 
relasyon avek provizyon S.I. 
109, 2022 si nou an akor avek 
Lalwa an relasyon avek S.I. 109, 
2022 – si non ki bann sanzman 
ki nou pou bezwen fer ankor, 
pou nou kapab fer sir ki nou 
match sanzman ki Gouvernman 

i oule fer an relasyon avek 
Lalwa ki devan nou ozordi, ki 
Control of Supplies and Services 
Act. 

E an terminan Mr 
Speaker, mon oule zis fini lo en 
pti anecdote.  Pres 3an pase, ler 
premye fwa mon ti mansyonn 
sa Lalwa avek Minis, i ti dir ek 
nou koumsa dan Lasanble, i lo 
verbatim - ki i pa kapab servi sa 
Lalwa.   

2an pli tar i ti kapab servi 
sa Lalwa e tou bann Manm 
Lasanble lo sa kote latab i rapel 
tre byen nou ti ankor pe asiz lo 
2 kote. 

Mon krwar i enportan, ki 
nou pran tou nide pou nou 
kapab fer pei avans devan.  E si 
en nide, kantmenm ou pa dakor 
ek sa dimoun ki pe avans sa 
nide, ou pa shoot the 
messenger, me ou regard valer 
ki sa nide i prezante, pou 
regarde si sa i annan en valer 
dan lafason ki nou oule fer 
keksoz. 

Avek sa Mr Speaker, mon 
ava esper larepons Minis pou 
nou regard next step ki nou pou 
pran vizavi bann sanzman 
legal, ki nou pe fer anba sa 
Lalwa.  Mersi Mr Speaker. 
 
MR SPEAKER 
Mersi Onorab.  Onorab 
Georges? 
 



Verbatim Report       NAS Sitting            Tuesday 17th October, 2023 

Page 71 of 109 
 

HON BERNARD GEORGES 
Mersi Mr Speaker.  Mr Speaker, 
mon pran laparol apre midi 
akoz mon krwar nou bezwen re 
met lo en - sa semen ki Minis in 
met nou lo la e non pa les 
Lopozisyon trenn nou dan en 
deba ki napa naryen pou fer 
avek sa ki nou pe fer la apre 
midi. 
 Mr Speaker, SPPF i SPPF.  
Sa se zot problenm, pa nou 
problenm.  Nou, nou en lot 
Gouvernman e nou, nou annan 
nou fason fer. 
 

(APPLAUSE) 
 
HON BERNARD GEORGES 
Si zot, zot kontan lafason ki 
SPPF ti fer, sa zot ava al fer zot 
debrouy avek.  Nou, nou pa 
pran lord avek ni SPPF e nou pa 
pou swiv sertennman okenn 
keksoz ki SPPF in fer. 
 Mr Speaker, sa ki nou pe 
koze la apre midi, malgre ki i 
tous en pe sa lespri pri kontrol, 
se pa pri kontrol ki pe ganny 
koz lo la ozordi.  Sa se en deba 
ki Lopozisyon i anvi fer pou zot 
rezon politik. 
 Sa ki sa ki devan nou la 
apre midi i senp.  I zis pe fer en 
fine ki ti R5 mil vin R25 mil 
maksimonm.  Se tou.  Napa 
naryen pou fer an plis ki sa. Si 
nou ti’n lir sa Lalwa, nou ti ava 

konpran ki se sa son sel 
lentansyon. 
 En lofans ki ti ganny 
komet avan sa Lalwa pou pase, 
son santans sete 2an prizon 
oubyen R5 mil fine.  Ozordi si sa 
Lalwa i pase, sa santans pou 
reste 2an prizon e i pou vin R25 
mil fine maksimonm.  Se tou ki 
pe ganny fer la apre midi. 
 Gouvernman pa pe 
entrodwi okenn pri kontrol, pa 
pe swiv SPPF dan son lespri 
kontrol pri kot a en serten 
moman letan Mr Speaker i pa ti 
14 oubyen 20 oubyen 30 
komodite ki ti ganny kontrole.  
Me i ti tou keksoz including 
santol, ti ganny annan en pri 
kontrol isi dan pei! 
 

(APPLAUSE) 
 
HON BERNARD GEORGES 
Sa Mr Speaker, sa Gouvernman 
ki la o pouvwar i ganny 
reprezante par Minis Hassan 
ozordi, zanmen pou al dan sa 
direksyon, kot tou pri keksoz ki 
ou fer ou bezwen ganny 
kontrole par Gouvernman!  Sa 
se en Gouvernman liberal. 
 Zot sa ki zot ti annan set 
en Gouvernman diktater ki ti’n 
vin o pouvwar atraver koudeta 
e ki ti bezwen anmenn pri 
kontrol pou zot reste o pouvwar! 
 

(APPLAUSE) 

HON BERNARD GEORGES 
Alors Mr Speaker, annou regard 
byen sa Lalwa ki devan nou 
ozordi. 
 Sa Lalwa ki devan nou 
ozordi se parey in ganny dir, en 
vye Lalwa kolonyal ki dat depi 
1958 e sa Lalwa ti ganny 
anmennen pou kontrol, pou 
kontrol komodite avek servis 
bann fermye ki ti provide 
komodite dan nou pei. 
 I kler, i en pti Lalwa e i 
eksplik sa tre byen.  I ti ganny 
anmennen an 1958 pou en sel 
rezon akoz sa lepok Sesel ti pe 
fer fas a en kriz ekonomik 
enorm, kot bokou Seselwa ti kit 
pei dan sa bann lannen pou zot 
travay Ostrali.  Se pour sa rezon 
ki ozordi dan lavil Melbourne, 
Ostrali annan 10mil Seselwa ou 
plis.  Se sa alors, pou kontrol en 
pe supply ki ti annan, akoz nou 
pei ti dan en problenm 
ekonomik e Gouvernman 
kolonyal in anmenn sa Lalwa. 
 E ou vwar Mr Speaker, sa 
ki sa Lalwa pe fer. Sa Lalwa in 
ganny garde par tou bann 
Gouvernman siksesif, akoz i 
annan serten keksoz ladan ki 
byen, ou bezwen menm si ou en 
pei diktater, menm si ou en pei 
liberal, i annan serten keksoz ki 
ou bezwen kontrole dan en pei, 
e sa nou tou nou bezwen tonm 
dakor. 

 En keksoz par egzanp ki 
Lopozisyon pa koz lo la, se eski 
zot konnen ki i annan kontrol lo 
lokasyon ki ou kapab enpoze ler 
ou pe lwen en lakaz oubyen en 
biro?  I la sa Lalwa, i pa en 
lenvansyon ni SPPF, ni Mr 
Rene, ni Prezidan Ramkalawan.  
I ti en lenvansyon dan menm 
lepok akoz ti annan en kri 
ekonomik.  
 Ozordi si ou krwar ou pe 
pey plis lokasyon ki ou devret 
pe peye, ou al devan Rent Board 
e Rent Board a fer redwi sa 
lokasyon menm si son 
propriyeter pa dakor. E vice 
versa, si sa propriyeter i krwar 
ki son lokater pa pe pey ase, i 
anmenn li devan Rent Board e i 
fer en revizyon dan rent ki ou pe 
peye. 
 Mr Speaker, en pei ki 
annan en Gouvernman liberal 
pa kapab zis reste fikse swa lo 
pri kontrol, swa lo en liberal, 
kot napa okenn kontrol ditou.  I 
bezwen annan en melanz ant sa 
ki neseser ek sa ki ou kapab 
larg e les marse lib determin 
son kou.  Se sa.   

Se sa lespri sa 
Gouvernman ki devan nou 
ozordi.  Marse liberal ava 
determin pri komodite eksepte 
pou en serten komodite kot 
Gouvernman i bezwen 
entervenir akoz parey Onorab 
Hoareau in dir, nou en pti pei 

avek en pti lekonomi.  Fodre 
nou fer sir ki bann dimoun ki 
ganny pey mwens dan pei, i 
kapab ganny proteze kont bann 
marsan ki pa pare pou zot fer 
zot par pou asire, ki dimoun i 
pey en pri ki konvenab ler zot 
vin dan zot laboutik. 
 Se sa Mr Speaker, en 
Gouvernman ki pe regard son 
pep.  Kot pa fodre met kontrol i 
pa mete.  Kot fodre mete i mete, 
avek en lespri pou asire ki son 
dimoun, son pep i kapab viv an 
bonn sante, e pey en pri 
konvenab san ki i bezwen a la 
mersi en marsan oubyen en lot 
marsan.  Se sa ki pe ganny fer 
ozordi. 
 Mr Speaker, mwan mon 
pa an faver, mon pa an faver 
pinisyon.  Mon pa en dimoun ki 
kontan increase santans 
prizon, oubyen santans fine.  
Me dan serten ka i kler ki i 
neseser. 

 E Onorab Hoareau in 
eksplike pou sa bann ki ti anvi 
ekout li, ki si ou annan en 
santans prizon 2an, son 
lekivalan pa kapab en fine R5 
mil.  I kler.  Tou dimoun pou al 
pey en fine R5 mil olye al pas 
2an prizon.   
 Ou bezwen fer sa fine vin 
en pe plis annakor, avek son 
santans prizon, pou deter en 
dimoun ki pe mazinen fer sa 
lofans. E malgre ki 

Gouvernman in rekomann en 
maksimonm retail price e ki i pa 
oule swiv sa rekomandasyon 
Gouvernman, i pey le 
konsekans si i pa fer li. 
 I pa lekivalan avek kontrol 
tou keksoz, tou pri, tou 
komodite a tou moman dan lavi 
tou dimoun.  Se sa ki zot, zot ti 
fer.  Se pa sa ki nou, nou fer. 
 Alors Mr Speaker, apre 
midi mon ti anvi zis anmenn sa 
detrwa presizyon, e eksplike 
akoz ki nou pa en Gouvernman 
ki annan lentansyon kontrol 
tou pri.  Nou en Gouvernman ki 
annan lentansyon kontrol, zis 
sa ki neseser pou benefis bann 
dimoun ki mwen kapab asir zot 
komisyon lafen dimwan. 
 Mr Speaker, an 
konklizyon les mwan fer bann 
Manm Lopozisyon rapel ki sa 
Gouvernman, sa Gouvernman i 
enn ki vey bann dimoun ki pli 
bezwen ganny veye dan sosyete.   

Sa Gouvernman pa get 
son lekor.  I get bann dimoun ki 
pli bezwen. E ozordi dan sa 
Lasanble nou’n vwar de legzanp 
ki montre sa ki mon pe dir.   

Premyer legzanp Mr 
Speaker, malgre tou sa teat ki 
Lopozisyon in fer bomaten, 
Gouvernman napa okenn 
lentansyon fer monte saler 
Prezidan, Vis Prezidan, Minis, 
eksetera.  E in fer kler. 

(APPLAUSE) 
 
HON BERNARD GEORGES 
E in fer kler.  Malgre tou zot 
tantativ, Gouvernman in kler e 
in dir sa pa lo agenda ozordi!   
 Par kont, par kont sa ki lo 
agenda, se ki Gouvernman pou 
fer sir ki i kontrol pri bann 
komodite esansyel dan pei, e i 
fer sir ki okenn marsan ki pa 
anvi swiv sa i ava ganny pini e 
se sa Lalwa ki devan nou la apre 
midi Mr Speaker. 
 Alors mon bann zanmi 
dan Lopozisyon, konpran byen 
ki mannyer sa Gouvernman i 
travay. Sa Gouvernman pa 
travay pou li.  Sa Gouvernman i 
travay pou sa pep ki’n elekte li.  
Konpran sa e kekfwa zot ava 
konpran akoz ki zot, zot dan 
Lopozisyon ozordi e ki nou, nou 
dan Gouvernman.  Mersi Mr 
Speaker.  
 

(APPLAUSE) 
 
MR SPEAKER 
Mersi Onorab.  Onorab Naidu.  
 
HON SATHYA NAIDU 
Bonn apre midi Mr Speaker. 
Bonn apre midi Minis ek ou 
delegasyon e tou koleg Onorab.  
Bill ki devan nou i pe adres sa 
konponan ki relye avek fine ki 
pe al monte.   

E byensir ler ou mont fine, 
i annan en nesesite baze lo lefe 
ki dan 308 lenspeksyon, 106 in 
annan bann marsan, ki pa’n 
obei sa regilasyon ki an plas.  
Alors i en sif ki ase o. 

 E ler ou regard R67 mil an 
term koleksyon pou en tel 
lofans i pa ase e byensir i annan 
en nesesite pou revwar avek ki 
bann marsan i ava obeir en pe 
plis, akoz 25 mil i bokou plis ki 
5 a 10 mil dan sa lenstans. 
 Alors an relasyon avek sa 
i annan en nesesite.  E 
Gouvernman dizour i en 
Gouvernman ki la pou travay 
dan lentere pep  
Seselwa.  Nou tou nou rapel ki 
dan letan COVID ler tou bann 
sekter retail ti konsernen, pa zis 
Sesel ki bann marsan ti pe 
monopoliz marse baze lo the 
issue of the accept of supply and 
demand e byensir pri ti’n 
monte. 

 E Sesel pa ti premye pei 
dan sa letan, dan sa peryod 
letan, ki ti’n pran lesansyel pou 
fer MRP dan plas RRP akoz RRP 
ti en rekomandasyon.   

Wi ti annan en 
konversasyon atraver 
lasosyasyon bann marsan avek 
STC avek bi pou sey fer zot 
konpran. Me si pa tou ki’n 
konpran, nou’n bezwen 
anmenn en lot mwayen pou 
kapab ed sa kous nou 

popilasyon ki pli vilnerab, pou 
ki ler zot antre dan en nenport 
ki laboutik, otan ki sa prodwi, 
la nou’n fer antre lay.  

 La i annan 15.  Ki sa 15 
prodwi i menm pri akoz STC i pe 
fer en gran depans pou 
sibvansyonn sa 15 komodite.  E 
sa nou bezwen fer sir ki ler sa 
konsonmater i antre dan sa 
laboutik, nenport ki landrwa 
zot pou bezwen ganny li a 
menm pri. 

 E ler i pa menm pri fodre 
ki nou fer sir ki sa fine i monte 
e nou kapab deal avek bann 
marsan dan en fason ki pli 
serye.  E fodre ki i arive. 
 Kestyon ki mon poze se, 
ler i annan menm marsan ki 
repet menm lofans, ziska ki tan 
eski sa dimoun pou kapab 
annan son license?  Nou 
bezwen regard revokasyon 
license.   

Akoz sa size ki konsern pri 
komodite, pou bann ki ganny 
mwens ki Onorab Pillay, an 
term saler.  Vi ki zot kontan koz 
lo saler. I pou en pe pli difisil, si 
i pa pou kapab afford.  Alors 
nou bezwen fer sir, ki lo menm 
pri. 

 E an relasyon avek nou 
Gouvernman. Dan sa pwen ki 
nou ti’n anmenn MRP, ti annan 
R500 logmantasyon pou bann 
ki ti pe ganny mwens ki R8mil.  
Ti annan R300 rediksyon lo 

tarif elektrisite.  Wi zot ti 
bezwen pas atraver serten 
prosedir.  Goute pou nou bann 
zanfan dan lekol ki en sikse 
ozordi. 
 Ler nou pe regard osi 
Scheme Vulnerable Home 
Repair ki pe ganny met anmars 
pou ed nou popilasyon vilnerab.  
Ler nou annan ASP.  Wi ASP ou 
pou bezwen pas atraver serten 
prosedir, pa pou kapab fer 
parey lepok lontan.   

Nenport ki i gannyen e sa 
ki’n arive se bann ki ti annan 
menm ki ti gannyen.  E bann ki 
ti napa ti pe ganny difikilte. 
 Me selman ozordi zot 
konnen i annan serten 
mekanizm ki an plas, ki nou 
bann dimoun i bezwen pas 
ladan.  Alors wi, i annan serten 
ka kot dimoun in pas dan sa 
bann prosedir kot i merit ganny 
ede, ler i pa ganny ede, nou 
donn loportinite Lopozisyon 
pou fer politik bonmarse. 
 Wi, i annan en defayans 
kot ASP, mwan mon santi e 
fodre ki i ganny get ladan pou 
fer sir ki ler en dimoun i sorti St 
Louis.  I en zabitan St Louis.   

I al kot ladministrasyon 
pou rod sa sipor i ganny dir al 
Beau Vallon, akoz i pe reste 
Beau Vallon.  I pa fer en sans, 
ou ti kapab pran son 
lenformasyon St Louis, transfer 
li Beau Vallon otomatikman.  

Annou aret fer dimoun vir an 
ron. 
 Mon dakor ki nou’n met 
en bon pe lord, akoz sa 
Gouvernman ki ti la dan lepase 
ti ranpli avek labi, labi e labi!  E 
se sa ki nou’n met nou pei 
ozordi an retar.  Kot ozordi 
laplipar depans ki pe ganny fer 
se travay maintenance gras a en 
Gouvernman iresponsab e 
enkonpetan, e se lo sa baz ki 
pep Seselwa in donn nou sa 
manda ozordi pou nou pli byen 
diriz sa pei. 
 E i enportan lo sa size 
MRP, eski nou pa pou kapab 
antre dan en konversasyon 
avek bann wholesalers, ki pe 
supply sa menm 15 komodite, 
pou nou pa regarde eski pou 
annan potansyel pou nou 
kapab anmenn en blanket 
coverage.   

La i pou annan bokou plis 
lenpak mon panse akoz dizon 
en marsan i aste avek supplier 
x, i aste avek STC li osi.   

Prezan ler ou pe vin fer 
lenspeksyon i montre ou 10 bal 
in aste avek supplier x, alors i 
annan drwa vann plis ki sa pri 
ki STC i ape rekomande.  Se la 
kot i anna loopholes, se la kot 
labi i kapab antre. 
 Alors pourquoi pas nou 
donn konsiderasyon, pou nou 
ganny diskisyon avek bann 

lezot suppliers pou regarde si sa 
i en posibilite. 
 Menm zafer i arive si en 
dimoun i aste enn ant sa 15 
article, apre zot dan bazar pe 
vann, how are you going to 
police that, when STC is 
incurring the cost of subsidizing 
these article?   

Sa osi there is an issue 
which comes to play.  Alors nou 
bezwen sey regarde ki mannyer 
nou pou adres sa laspe, me 
selman mon felisit STC pou sa 
bon travay ki zot, zot in fer depi 
ler sa Lezislasyon in vin koman 
en zouti pou zot enplimante. 
 Byensir nou oule, ki tou 
bann marsan i azir dan en 
fason kot wi zot dan biznes pou 
fer profi.  Selman pa abize.  
espesyalman ler i konsern sa 15 
komodite ki la.  Fodre ki zot 
donn nou korperasyon neseser.  
Mersi Mr Speaker. 
 

(APPLAUSE) 
 
MR SPEAKER 
Mersi Onorab.  Onorab Gervais 
Henrie. 
 
HON GERVAIS HENRIE 
Mersi Mr Speaker.  Bonn apre 
midi tou dimoun.  Sirtou bann 
dimoun Mont Buxton ki a 
lekout. 
 Mr Speaker, sa 
prezantasyon ki Minis in fer lo 

merit zeneral sa Bill, i enn bann 
pli kourt ki mon’n antann bann 
prezantasyon Prozedlwa ki’n 
vin devan nou Lasanble.  E i 
annan en rezon akoz, akoz i 
senp sa ki nou ti dwatet pe fer 
la apre midi. 
 Onorab Georges in dir 
nou, in eksplik nou sa tre byen. 
Se ki i pe sanz lofans pou bann 
dimoun, bann marsan ki pe 
vann bann komodite pli ser, ki 
dwatet pe vann.  I pa en kestyon 
pri kontrol, me nou konnen 
poudir Gouvernman in pran en 
stratezi, pou sey kontrol pri kou 
lavi.   
 E alors santans i reste 
parey, 2an.  Me lanmann i pe 
sorti 5mil pou vin 25 mil.  Alors 
i straight forward.  E pou ou ki 
pe ekout mwan, mazin li 
koumsa.  Letan en 
Gouvernman i vin o pouvwar i 
realize poudir i annan en 
problenm, en Gouvernman 
responsab i sey adres sa 
problenm. Si sigaret ti en 
problenm yer, sanmenm ki fer 
aret vann an detay.  Si balon ti 
pe vin en problenm dan 
lanvironnman, sanmenm sa ki i 
fer ban. 
 Alors pou met en bann 
diferan stratezi pou adres pri 
lavi, akoz i en konsern pou nou 
popilasyon.  E en Gouvernman 
liberal in vini, wi.  E in pran 

bann steps.  Diferan fason i pe 
sey atak sa problenm.   

Letan maksimonm retail 
price in ganny entrodwi, i en 
stratezi, i enn.  Letan in ogmant 
saler travayer par 10 poursan, i 
en lot stratezi pou donn plis 
larzan dan pos Seselwa.   

Letan in ogmant bann 
benefis ASP.  Fodre pa ki nou 
oubliye sa.  Nou a rapel poudir 
ASP son bann lasistans ti 
ogmante par 32 poursan, sorti 
3 mil 945 pou mont 5 mil 224.  
I en lot stratezi.  
 Letan Gouvernman in 
anmenn desizyon pou donn 
konsesyon tax bann biznes, 
nou a rapel ki apartir Zanvye 
2022 bann biznes ki pe fer profi 
par lao R1milyon zot to tax ti 
redwi sorti 30 poursan pou ariv 
25 poursan, i en lot stratezi.   

In tir CSR, i en lot stratezi.  
Letan Gouvernman i donn 
konsesyon bann bato ki al 
anmenn marsandiz lo Praslin, 
La Digue ziska 25 poursan dan 
zot karbiran tax ki zot peye, i en 
lot stratezi.   
 Letan Minister Lagrikiltir i 
fer vini manze zannimo, i en lot 
stratezi akoz pou kapab donn 
bann fermye en bon deal dan 
kou prodiksyon.   

Alors sa i en Gouvernman 
liberal. Sa Minis ki la pe travay 
overtime, pou li kapab trouv 
bann diferan stratezi pou vin 

avek, avek son bann teknisyen 
pou nou kapab amelyor lavi 
Seselwa. 
 Letan i asize otour Cabinet 
e zot diskite ki mannyer pou 
donn goute zanfan.  Zanfan 
primer pa pey okenn larzan pou 
dezennen, i benefisye plis ki 17 
mil zanfan sorti dan 15 mil 
lakour.  I en lot stratezi ankor ki 
nou pe pran. 
 Letan bann mezir 
tanporer ti ganny pran ki’n 
enkli konsesyon dan elektrisite 
ki Onorab Naidu in refer lo la, 
Gouvernman in depans plis ki 
R130. 6 milyon ki’n benefisye 
23 mil fanmir.   

Diferan stratezi ki sa 
Gouvernman in pran, pou 
kapab dan 3an Mr Speaker.  
Akoz mazinen dan sa sok 
COVID ki nou’n pas ladan, pou 
kapab anmenn en soulazman 
kot i konsern pri lavi dan Sesel. 
 E mon zis priye ki Seselwa 
pa bliye sa bann keksoz.   
 

(APPLAUSE) 
 
HON GERVAIS HENRIE 
Letan en nouvo Gouvernman i 
vini, e i dir nou pou bezwen 
donn, re akseler bann 
devlopman dan bann proze 
kapital, pou kapab re bat masin 
ekonomik.   I fer lopital La 
Digue, nouvo por lo Bais Ste 
Anne, La Digue.  NIHSS. Dan 

letan COVID, mazinen 2 lopital.  
Lo Ile Du Port, annou pa bliye 
sa. 
 I fer semen, nou pe vwar 
partou; lakot was, lakot les, dan 
santral.  I kontinyen envestir 
dan ledikasyon.  2 cohort 
manrmay in ale pou al etidye 
aletranze.  Nou bann dimoun i 
kontinyen al trete deor.  I en 
Gouvernman liberal ki pe 
travay avek diferan stratezi pou 
re donn lansman dan lekonomi 
pou kapab adres size pri lavi. 
 Mr Speaker, letan Onorab 
Hoareau in vini in donn nou 
bann statistik dan son 
prezantasyon pou dir nou in 
annan 308 lenspeksyon ki’n 
ganny fer.   

Be i bezwen annan en 
problenm ki ozordi Mardi apre 
midi, nou vwar sa lamannman 
dan Lalwa i vini, pou nou kapab 
adres problenm kot nou ankor 
pe ganny bann dimoun. Malgre, 
malgre ouswa menm ler in 
annan en konsiltasyon avek 
STC, avek lasosyasyon retail.   
 Prezidan in koz lo la 
plizyer fwa, in dir ek bann 
retailers donn nou en koudmen.  
Me nou vwar i annan dimoun ki 
pe dezonnet menm.  Sigaret 
nou vwar i dir pa vann an detay, 
pa mon vwar mwan, o bor kot 
mwan i vann. Lalkol i dir pa 
vann avan 11er bomaten, pa 

nou tou dan nou distrik nou 
vwar? 
 Akoz i ankor annan en 
group dimoun ki operate an 
deor Lalwa pou rezon profi.  
Donk se sa ki nou bezwen fer 
monte sa lanmann.  Me selman 
dan sa Lalwa 58 ki zot pe dir, sa 
Gouvernman diktater ki zot 
akiz nou la, i annan en 
provizyon ki Prezidan ti kapab 
zis pas en order, me i pa fer 
koumsa.   

I anmenn revizyon dan 
lanmann isi dan Lasanble pou 
nou kapab annan en deba 
transparan e permet dimoun 
konnen ki nou pe fer! 
 

(APPLAUSE) 
 
HON GERVAIS HENRIE 
Koumsa sa Gouvernman liberal 
pe travay.  E mwan mon fyer ki 
mon asiz lo sa kote latab e ki 
mon’n kanpanny e ki mon’n 
ranport laviktwar pou sa 
Gouvernman liberal!   
 

(APPLAUSE) 
 
HON GERVAIS HENRIE 
Ozordi li Mr Speaker, 
Lopozisyon napa propozisyon 
pou anmennen.  If anything, 
dan sa deba zot ti ava call, lans 
en lapel avek tou bann 
stakeholders, pou donn nou 

popilasyon en break, pou pa 

vann keksoz an deor pri ki’n 
tonm dakor avek.  Paski apre 
tou taxpayers ki pe subsidize sa 
bann zafer.  Me selman an 
menm tan li menm sa 
taxpayers i ganny pini letan en 
dimoun i vann li an plis. 
 Donk li i napa lezot 
propozisyon ouswa lezot 
solisyon pou li anmennen.  
Letan, letan in pri prezan i 
anmenn en lot kalite 
distraksyon.  I anmenn en lot 
distraksyon, i fann bann fo 
lenformasyon pou fer krwar 
poudir saler bann pozisyon 
konstitisyonnel pe al monte.   
 Be letan en keksoz i ankor 
pe diskite, ki mannyer nou 
kapab krwar sa i en fe?  
Misinformation e apre lager avek 
medya.  Mr Speaker, dan sa kriz 
kou lavi ki pe arive atraver 
lemonn la, nou tou nou ladan, 
nou pa kapab sape.  Lager 
Ikrenn pa nou ki’n fer.  Lager 
Izrael avek Palestin, poudir zot 
krwar napa en lefe lo la?   

Lefet ki i afekte Air 
Seychelles.  Si i kontinyen 
afekte reveni Air Seychelles.  Air 
Seychelles pa pou vin la pou vin 
demann nou - pa pou vin 
demann nou, pa siplemanter, 
(what do we call it?)  Subsidy. 
 Alors koman politisyen 
responsab, adilt ki konpran 
keksoz ki kapab met enn ek enn 
pou konnen poudir i fer 2.  Nou 

merit pe eksplik nou bann 
dimoun poudir i pa en letan 
fasil ki nou pe pas ladan. 

I pa en letan fasil e alors 
nou bezwen regard tou sa bann 
stratezi e donn sa panel ki la, sa 
bann zenn teknisyen ki la tou 
sipor ki nou kapab, pou nou 
kapab anmenn pei ansanm. 
 E mon koleg bomaten, 
Onorab Arissol, Chief Whip in 
dir nou.  Menm letan in annan 
en panel, wi. En komite ki’n 
diskit pou regard bann keksoz 
par egzanp saler 
konstitisyonnel.  Be nou apre 
tou ki pou deside la dan sa 
Lasanble, si pou monte, si pa 
pou monte.  Si nou, nou dir 
non, mon espere zot osi zot dir 
non.  Zot donn nou en 
koudmen. 
 Si nou, nou anvoy en parol 
for avek Gouvernman poudir 
lesansyel ozordi, se regard bann 
group pli vilnerab dan nou 
sosyete.  Kontinyen envestir 
dan ledikasyon, kontinyen 
envestir dan lasante, kontinyen 
envestir dan lozman.  Mon 
swete ki zot donn nou en 
koudmen e anvoy menm mesaz! 
 

(APPLAUSE) 
 
HON GERVAIS HENRIE 
Alors Mr Speaker, mwan mon 
pa vwar difikilte pou aprouv sa 
lamannman, akoz mon siport 

tou bann stratezi ki 
Gouvernman i vin avek pou nou 
antak sa ta kriz kou lavi dan 
pei.   

E si sa i vedir fer monte 
fines pou dekouraz dimoun 
vann an deor bann pri ki nou’n 
tonm dakor nou dwatet vann, e 
sirtou - sirtou pou pa pini nou 
bann dimoun lo Praslin avek La 
Digue.   

Mwan mon pou donn tou 
mon sipor akoz mon oule vwar 
ki bann dimoun ki mwan mon 
reprezante dan distrik Mont 
Buxton, i viv sa nivo lavi ki 
nou’n lager e ankor pe lager pou 
zot gannyen. Ki zot ganny en 
bon deal.  

E mwan mon reasir zot 
poudir sa Gouvernman, 
partikilyerman Minis Finans ki 
asiz la, pe travay nwit e zour 
pou fer sa arive e pou fer sir ki 
Sesel. 

 E Seselwa i kontinyen 
epanouir anba sa Gouvernman 
LDS e personn pa regret zot vot 
an 2020 e ki nou fer ankor pli 
byen, nou ranport ankor sa 
laviktwar an 2025.  Mersi Mr 
Speaker. 
 

(APPLAUSE) 
 
MR SPEAKER 
Mersi Onorab.  Onorab Wavel 
Woodcock. 

HON WAVEL WOODCOCK 
Mersi Mr Speaker. Mr Speaker, 
i annan en pti sanson ki dir “tou 
sa ki mon fer lo sa later napa 
byen”. Annefe Mr Speaker mon 
rapel tre byen ler recommended 
retail price ti vin an fors. Si mon 
pa tronpe an 2021. 
 E mon rapel osi deba ki ti 
annan a plizyer repriz lo sa size 
RRP. Mr Speaker, Onorab 
Porice e osi Onorab Gill, 
Churchill Gill i ava agree avek 
mwan challenge e difikilte ki 
Praslin in fer faz avek, ler RRP ti 
ganny entrodwir lo bann 
komodite esansyel lo Praslin. 
Sirtou bann parey mon pe dir 
bann komodite ki STC i fer vini. 
 Ozordi nou annan nou 15 
komodite esansyel.  Zisteman, 
lay fek ganny azoute lo lalis zis 
pou donn ou bann dimoun ki pe 
ekoute deor en nide lo sa bann 
komodite esansyel, ki ozordi i 
annan sa ki nou apel maximum 
retail price lo la se; 

• delwil sunflower,  

• diri,  

• disik,  

• dile, milk powder,  

• lantir,  

• disel,  

• margarin,  

• lafarin,  

• toilet paper,  

• infant formula,  

• zonnyon,  

• ponmdeter,  

• ponm (sorry)   
 Mon’n mansyonnen 
tousala ponm, zoranz non, non 
napa sa bann zafer Ali, Ali, 
napa sa bann zafer sorsye i pa 
lo MRP sa bann zafer Mr 
Speaker. Ok. 
 Mr Speaker, bann 
komodite esansyel ki enportan 
pou konsonmasyon nou pep. E 
fodre mazinen dan en letan 
difisil ki nou pei ti pe fer fas 
avek. Menm si ozordi 
Lopozisyon pe donn lenpresyon 
konmkwa ki zot in bliye. Bann 
defi ki nou pei in fer fas avek 
depi ler nou’n repran lefe 2020 
avan ki eleksyon ti ganny fer. 
 E menm apre eleksyon. 
Defi ki COVID-19 ti anmennen. 
Kriz ekonomik mondyal ki Sesel 
osi pa’n ganny eparnye. Lager 
Ukraine. Fodre ou rapel poudir 
ti annan skarsite plizyer bann 
komodite esansyel lo marse. 
 Mon rapel infant formula 
menm dan bann pei parey 
Lanmerik ti annan en skarsite 
infant formula. Ti annan 
problenm dile. Dile pri ti pe 
monte enternasyonal bann pri 
egzorbitan. Diri tousala ti’n 
monte. Delwil, annefe ti annan 
en letan ti bezwen met en limit 
lo kantite delwil ki dimoun i 
kapab aste. 
 E sa pa ti zis Sesel ti 
menm dan bann pei larezyon 

Moris, partou e bokou pei ti pe 
struggle, pou ganny sa bann 
komodite esansyel. Partou dan 
lemonn ti ganny tape Mr 
Speaker akoz COVID. 
 E nou Gouvernman nou ti 
pran en desizyon atraver STC, 
pou ede set en benchmark, pou 
kre sa konpetisyon lo market 
pou fer ki i ede redwir kou sa 
bann komodite esansyel dan 
nou pei.  

Akoz pri ti pe monte, akoz 
bann enportater, distribiter ti 
pe vann sa bann komodite 
parey mon’n mansyonnen, a en 
pri ase eleve. 
 E Gouvernman in servi 
STC as sa lakonpannyen ki pou 
ede set sa benchmark, pou ede 
fer sa bann keksoz reste a en 
kou pli abordab. Partou dan 
lemonn sa bann keksoz kou pe 
ogmante.  

Alor Gouvernman ti deside 
entrodwir RRP recommended 
retail price, lo tou sa bann 
komodite ki mon’n 
mansyonnen. Bann komodite 
esansyel pou gard li a en pri pli 
abordab. 
 Me ki ti arive Mr Speaker, 
parey mon’n dir Onorab Gill, 
Onorab Porice i kapab konfirm 
sa, nou ti ganny difikilte lo 
Praslin. Akoz bokou bann 
marsan pa ti pe respe RRP.  

Mon’n ganny call a plizyer 
repriz tel laboutik pe vann sa 

bann komodite a en pri bokou 
pli ser ki i ti pe ganny 
rekomande par STC. En kantite 
bann marsan. 

E finalman ti annan 
konplent konmkwa ti napa en 
landrwa. Apre mon rapel bann 
kou egzorbitan ki nou ti pe peye 
pou pey bann outlet STC lo 
Praslin. Me finalman 
Gouvernman ti pran en 
desizyon pou etablir sa 
warehouse ki’n ganny fer lo Ile 
Eve. 
 E apre en laboutik ki osi 
vann keksoz – sa bann 
komodite lo retail price. Sa bann 
desizyon ti ganny pran pou ede 
pou nou bann dimoun kapab 
ganny sa bann komodite a bann 
pri abordab. Me i malere Mr 
Speaker, ki i annan bokou bann 
marsan ki pa ti pe respekte 
RRP. 
 E se pou sa rezon ki sa 
maximum retail price in ganny 
entrodwir. E menm 
malerezman menm si sa 
maximum retail price in ganny 
entrodwir, still ti annan bann 
marsan ki pa ti pe respe sa. 
 E alor as pou annan en 
deterrent kont sa, akoz sa fine 
ki ti deza egziste sa R5mil, bann 
marsan pa ti pe pran sa serye.  

Alors se pou sa rezon ki sa 
fine in ganny increase pou sorti 
R5 mil pou vin R25 mil as a 
deterrent, pou anpese ki bann 

marsan i kontinyen vann bann 
komodite. Sa bann komodite 
esansyel plis ki sa maximum 
retail price ki deza anfors Mr 
Speaker. 
 Alor tou sa ki pe ganny fer 
Mr Speaker, se pou nou ed nou 
bann dimoun. Bokou desizyon 
ki nou Gouvernman in pran 
ozordi Mr Speaker, parey 
Onorab Gervais in donn plizyer 
legzanp.  

Kantite ki nou 
Gouvernman in fer despite Mr 
Speaker, despite tou sa bann 
sityasyon ekonomik ki nou pei 
in fer fas avek, nou 
Gouvernman pe fer tou posib 
pou sey mitigate bann sityasyon 

sa bann kriz aletranze ki pe 
afekte nou pei. 
 In koz lo ki mannyer 
ozordi nou airline pe ganny 
afekte. Akoz nou nepli kapab fer 
vol Izrael ki dayer ti pe fer 
vreman byen, akoz bann Izraelit 
ki vin Sesel zot ti depans byen. 
 Nou tou nou konnen ki 
mannyer kou bann komodite lo 
grain, lo lafarin ti ogmante akoz 
lager Larisi, Ukraine. E osi nou 
ti pe ganny bokou bann viziter 
sorti Ukraine ek Larisi ki ti pe 
vin Sesel. Ok Larisi in 
rekonmans pick up me 
Ukrainian in vreman desann. 
 So bokou bann fakter 
enternasyonal i afekte nou pei 
Mr Speaker. E despite tou sa 

bann challenge, nou 
Gouvernman dan tou sa bann 
difikilte ki nou fer fas avek 
nou’n kapab sey aziste a plizyer 
lenstans pou ed nou pep deor. 
 10poursan in ganny 
mansyonnen par detrwa bann 
Manm. Goute Mr Speaker, 
goute nou bann zanfan Mr 
Speaker, tou nou bann zanfan 
ozordi primer i kapab ganny 
akse avek goute. 
 Zot mon rapel Mr Speaker, 
ler zot ti pe fer krwar pran de 
bout dipen met en sticker US lo 
la detrwa zour al distribye. Apre 
zot ti dir poudir zot napa 
transpor. Me selman nou tou 
nou konnen ki zot ti fer avek $4 
mil mon pa pou al an detay lo la 
Mr Speaker. 
 Mr Speaker, en kantite 
desizyon ki nou Gouvernman in 
pran konsesyon lo fuel, Mr 
Speaker. Bann fasilite pou nou 
ed plizyer sekter, pou nou ed 
lapes Sekter Lapes, Sekter 
Lagrikiltir, Sekter Lapes 
tousala. 
 Mr Speaker, nou 
Gouvernman pe seye. Nou’n fer 
bokou plis avek mwens. Konmsi 
zis met ou dan bann lannen 
presedan avan ki nou 
Gouvernman ti vin o pouvwar 
an 2019. Kot nou ti pe ganny 
nou 384 mil viziter par lannen. 
Ki dayer sa lannen hopefully 
lager Izrael avek Palestine pa 

afekte nou. Nou kapab meet sa 
target, sa rikord ki nou ti arive 
an 2019. 
 Annou zis mazinen si 
Gouvernman LDS ti’n pran pei 
avan, san tou sa bann kriz ki 
lemonn pe fer fas avek. Avek 
tou sa larzan ki ti pou antre dan 
kof Leta, gete ki nou 
Gouvernman in fer avek sa pti 
git ki nou annan. Prezan 
konpar li avek sa ki 
Gouvernman avan in fer dan en 
lannen avek sa kantite ki zot ti 
pe gannyen Mr Speaker. 
 Annou zis mazinen. 
Annou fer en refleksyon, annou 
fer en analiz nou pou war 
kantite ki nou Gouvernman in 
fer, dan sa dernyen 3an. 
Kantite proze. Zis fer en analiz 
Mr Speaker, nou pou war 
kantite ki sa Gouvernman in fer 
pou sey osi sey soulaz sa pep. 
 Alor Mr Speaker, sa MRP i 
bezwen ganny adhere to. Fodre 
ki bann marsan zot compliant 
avek MRP. Akoz nou, nou anvi 
ki ler nou frer ek ser i al 
laboutik pou aste sa bann 
komodite ki STC i fer vini, zot pe 
aste li lo sa pri ki lo sa maximum 
retail price. Me ki zot pa pou 
bezwen pey en sou, R1, R2 an 
plis ki sa pri ki’n ganny set sa 
maximum retail price. 
 Akoz nou, nou santi 
poudir sa i pou ed nou dimoun. 
Parey mon’n dir sa R25 mil 

bann marsan pou mazin 2 fwa 
avan ler zot kas sa MRP. Akoz 
zot konnen poudir si zot fer sa, 
sa fine i nepli R5 mil, me sa fine 
i R25 mil.  

E sa i pou ede soulaz en pe 
nou bann frer sa Seselwa ki la 
deor ler i al fer son pti shopping 
lafen dimwan. 
 Avek sa de mo Mr 
Speaker, mon pa war nanryen 
mal avek sa lamannman ki 
devan nou. E mwan de lapar 
zabitan Praslin, mon pou siport 
sa Bill. Mersi Mr Speaker. 
 
MR SPEAKER 
Mersi Onorab. Onorab Egbert 
Aglae? 
 
HON EGBERT AGLAE 
Mersi Mr Speaker. Bonn apre 
midi Minis ek ou panel. Mr 
Speaker, ozordi i annan en 
keksoz drol pe arive dan sa 
Lasanble. Nou pe war en parti 
mazoriter ki bezwen pe war li fer 
damage control.  

Apre ki in caught red-
handed lo en size 
logmantasyon. Akoz laprev i la 
li, lo sa size logmantasyon pou 
nou bann Constitutional 
Appointees. 
 E nou konnen poudir 
devan Cabinet e mwan Mr 
Speaker, nou tou nou konnen 
akoz zot pe fer sa damage 
control. Weekend zot annan zot 

aktivite zot motorcade ek zot 
rally. 
  

(APPLAUSE) 
 
HON EGBERT AGLAE 
E zot pe sey tou fason avek sa 
bann problenm, ki zot pe 
resevwar lo teren pou fer 
dimoun desann. I kler ki zot pe 
servi sa. 
 
MR SPEAKER 
Silvouple. Bann Onorab lot kote 
latab. 
 
HON EGBERT AGLAE 
Mr Speaker, mon pa ti ankor 
antre dan politik mwan. Mon ti 
get politik lo televizyon. Letan 
mon ti tann sa letan SNP ti pe 
lager avek Gouvernman SPPF, 
Lepep pou liberaliz marse. Zot ti 
anvi liberaliz marse, akoz zot ti 
dir Gouvernman pe tro met 
bokou kontrol. 
 Zot ti anmennen, 
anmennen e a en pwen 
Gouvernman ti ekout zot, ti 
konmans fer liberaliz en bon pe 
son bann servis. Bokou i ti 
bezwen war li ti kapab envestir 
dan sa bann servis. 
 E kot Gouvernman ti retir 
kontrol lo kantite sa bann 
servis. E ki nou ti war? Nou ti 
war ki bann kou servis ti 
ogmante. Sel keksoz ki 
Gouvernman ti garde se son 

STC akoz i ti care pou son vant 
son pep. 
 Zot in anmennen anba 
LDS en lager asarnen kont STC. 
Depi son lokasyon ki ti pe rent, 
tousala zot ti anmennen. E 
bann rezon ki zot in donnen 
kont sa bann lager se pou war 
pli bon fason ki STC i kapab 
anmenn en loperasyon, ki pou 
anmenn pri lavi pli ba. 
 Me malgre zot in fer tou sa 
bann letour, zot in koup sours 
sa bann siport petet ki STC ti 
kapab annan; menm si zot in tir 
sa zafer rental ki Parti US zafer 
later, napa en pri kot STC ki’n 
desann mon kapab dir plis ki en 
20 a 25poursan. 
 Zot in dir nou atraver sa 
bann aksyon STC i kapab fer li 
pli gro savings. E zot a tradwir 
li ver konsonmater pa’n arive 
sa. Zot in antre zot in ferm bann 
outlet ki STC ti sofgard depi 
Mahe, Praslin dan bann 
landrwa sirtou dan bann distrik 
avek bi pou redwir kou menm. 
Grand Anse ti enn. 
 Me kou pa’n zanmen 
desann. Zot pa’n tradwir sa 
larzan ki zot in dir zot in koupe, 
ki swadizan zot ti dir pe gaspiye 
pou tradwir li dan lekonomi pou 
sa pep benefisye. O kontrer nou 
war pri lavi i kontinyen monte. 
 E zot pas par deryer la 
ozordi. Pou mwan sa zafer MRP, 
sa zafer control of supplies, sa 

zafer ogmantasyon fines. I en 
pri kontrol ki zot pe mete an 
degize. In degize la. 
 Mr Speaker, mon krwar 
parfwa nou osi nou bezwen get 
kot nou lakour ki nou paran i 
fer. Avan nou vin montre ledwa 
lo sa bann pti zanfan. 
 Mr Speaker, sa Lalwa 
Control of Supplies Act and 
Services i pa en Lalwa nouvo ki 
Sesel in envante sa. Sa Lalwa ki 
date depi 58 in ale. I annan 
plizyer pei e lorganizasyon 
parey FAO, nou annan UNEP ki 
ti entrodwir sa bann Lalwa zot 
osi.  

Mon krwar Sesel in 
bezwen derive li akoz nou’n 
form parti sa bann 
lorganizasyon. Kot sa bann 
letan ti annan sa bann 
sityasyon ekonomik. Malezi i 
enn sa bann pei. 

I annan plizyer pei ti 
entrodwi sa Lalwa e nou nou’n 
swiv pou kapab annan serten 
kontrol lo supply in demand. I 
pa zis manze, me osi annan 
bann lezot servis parey bann ki 
ti pe zer bann keksoz dan 
lagrikiltir. Bann ki ti dan bann 
lezot kalite biznes parey lafore, 
pye dibwa bann keksoz 
koumsa. 
 Sa Lalwa ti vin an plas pou 
kapab annan en kontrol lo 
supply avek demann. E nou 
Sesel nou ti form par e nou 

ankor form par FAO sa bann 
lorganizasyon. Nou ankor respe 
sa bann lorganizasyon ki anba 
Nasyon Ini. 

Akoz nou form par sa 
bann lenstitisyon demokrasi. I 
pe de nouvo. Konpare sa ki 
Onorab Georges in fer nou 
konpran. Nou ti entrodwir sa 
pou fer bann kontrol ekstrenm 
dan pei. Konmsi nou ti le 
kontrol depi santol tou, depi 
koko, depi tou. 
 Mon krwar nou pa kapab 
anbet Seselwa ozordi kot nou’n 
arive, ok? Si nou anvi koz lo kou 
lavi. E lot kote latab in koz lo 
kou lavi Mr Speaker. San pran 
kont poudir kou lavi i pa zis sa 
ki ou anvale i desann dan ou 
vant. 

 I pa zis sa 14 komodite Mr 
Speaker. Kou lavi i en lasenn 
dan lekonomi ki enkli bann kou 
servis. Ki enkli depi son 
karbiran akoz i annan lefe lo 
servis. 
 E mwan mon war poudir 
si nou serye. Si zot en 
Gouvernman serye ki pe koz lo 
fer desann kou lavi. Annou pa 
zis get zis sa ki STC sa 14 
komodite esansyel. Annou get 
tou bann lansanm mayon dan 
lekonomi ki pe ede fer kou lavi 
monte kontinyen ogmante. 
 Letan ou annan ou en 
marsan ki son building pa pou 
li ki pe rent. E sa ki pe lwe li sa 

landrwa li in pran en loan gro 
loan pou li peye. I bezwen factor 
in bann additional charges, pou 
li kapab osi kouver son bann 
fre. 
 E tou sa bann keksoz, sa 
bann pri, sa bann kou servis i 
pas avek bann parti prenon 
from one to another. E nou, nou 
krwar poudir annan en kontrol 
avek MRP, pou fer desann kou 
lavi ditou.  

Ou a fer desann kou 
serten komodite ki ou kapab 
kontrole ou menm. Be sa ki 
anbark dan son transpor i al lo 
Shell. 
 Ozordi ki fer mwan 
mazinen R22.58 mon krwar in 
arive en lit fuel. Ozordi en pri 
barik dolar ki ti sorti 84 mon 
krwar la in ariv apepre $92 en 
barik. I fer mwan rapel en 
keksoz. Letan nou ti pe pas dan 
bann kriz ekonomik kot en pri 
barik ti ariv apepre $150 en 
barik.  

E kot Dolar ti plis ki R14 
pli o ki mon mazinen fuel ti 
arive mon krwar ti R21 a R22. 
Ti $150 sa letan en barik. 
 Ozordi $92 mon’n gete 
mwan lo world market anviron 
$92 en barik pa ankor arive 
100. Me selman Prezidan ti 
mont lo televizyon ti dir pou 
monte. E en pti kou apre detrwa 
zour nou war i monte. Savedir 

zot in fini antisipe pou annan 
en montaz la zot. 
 Eski pou mwan sa ki mon 
pe dir i pa rezonnab pou dir ki, 
ozordi si sa pri ki zot pe dir nou, 
nou pe fuel is this the real price? 
E si mwan mon krwar ki 
Gouvernman avek son defisit 
trou, ki i annan dan son Bidze, 
i pe rod larzan avan lafen 
lannen pou li kouver sa atraver 
takse ankor lo fuel. Sa mon pou 
dir Lepep Seselwa. 
 Nou koz lo stakeholders. 
Konsiltasyon ek stakeholders, 
al koz ek stakeholders sa 
atraver ou Mr Speaker, Onorab 
Henrie i dir nou sa.  

Be selman ler zot pe 
enplimant en keksoz, dayer 
davans zot pa fer sa bann 
konsiltasyon. Zot dir nou koz 
avek selman zot ti anmenn en 
politik. Fek dir taler ankor la 
nou pa pou pran leson avek US.  

Nou ki pou dir ki pou fer. 
Nou ki pe run border. Solman 
zot anvi nou vin ek propozisyon. 
Be mwan mon’n dir en 
propozisyon la mwan. 
 Zot enterese fer kou lavi 
desann atraver sa Lalwa. Al 
regard tou sa bann mayon 
ekonomik ki annan pou fer 
avan servis. Annou pa get zis sa 
ki STC pe fer osi akoz dan trade 
i pa zis STC ki trade ozordi dan 
sa pei. 

 I annan en kantite biznes 
ki dan trading Sesel. Servi zot 
pouvwar ki zot annan pou al fer 
bann sipervizyon, bann scrutiny 
ki bezwen ganny fer pou gete si 
bann deklarasyon ki pe ganny 
fer ozordi baze lo bann pri, e 
bann profi ki pe gannyen i 
korek.  
Servi SRC pou fer son travay. La 
nou a dir poudir zot enterese 
pou fer desann kou lavi. 
 Nou koz pri 
telekominikasyon nou pe bon 
deal e internet. I pa korek 
internet Sesel i ankor ser Mr 
Speaker. I form par dan kou lavi 
tousala, akoz ozordi zanfan pe 
bezwen al study online.  

Pou mwan Mr Speaker, i 
tou mon’n dir sa MRP i en pri 
kontrol degize ki pa pou 
neseserman annan gran lefe sa 
ki lekspektasyon Seselwa i 
krwar. 
 Zot koz 10poursan. 
10poursan in ganny abzorbe 
depi kan avan zot donnen avek 
tou sa bann tarif ki monte, avan 
zot donnen 10poursan ki sa pep 
ti gannyen logmantasyon in fini 
ganny pran par sa bann lanons 
ki zot in fer. 
 Come on annou realistik. 
So, Mr Speaker, Bidze pe vini 
byento nou pou gete nou. Nou 
pou gete, nou pou obzerve e nou 
a konnen si zot serye kot i 
konsern the issue of cost of 

living. Ouswa zis zot anvi zis 
donn Seselwa en bat latet 
ankor, en lagrenn bat latet pou 
zot kapab kontinyen reste o 
pouvwar. Mersi Mr Speaker. 
 
MR SPEAKER 
Mersi Onorab. Mon krwar nou’n 
apepre egzos sa size. Mon 
annan 3 Manm ki reste pou 
koze. Eski i annan okenn lot 
Manm ki santi i annan keksoz 
nouvo pou azoute dan sa deba?  

Donk dan sa ka nou pou 
pran break e mon a pran sa 3 
Manm. Mon annan Onorab 
Cosgrow, Onorab Waven 
William e Onorab Rocky Uranie. 
E mon a donn zot 10 minit 
sakenn e nou a kapab konklir lo 
deba. Mersi.  Nou a pran poz la 
e nou a rezwenn 4er. 
 

(BREAK) 
 

MR SPEAKER 
Laparol pour Onorab Cosgrow. 
 
HON WALLACE COSGROW  
Mersi Mr Speaker. Bonn apre 
midi Mr Speaker, Minis, 
delegasyon, e tou Manm, tou 
manm piblik ki pe ekout nou 
apre midi.  

Mr Speaker, sa Lalwa ki 
devan Lasanble apre midi la, i 
enn ki parey in ganny dir, enn 
pti Lalwa ki kourt e ki napa 
gran, gran provizyon ladan. 

 Me i en Lalwa ki tous en 
gran kantite keksoz. I dir en 
gran kantite keksoz dan li 
menm e se pour sa rezon ki ou 
vwar apre midi, nou annan 
diskisyon ki'n al dan diferan 
direksyon, ki nou'n koz lo sirtou 
bann keksoz ki annan pour fer 
avek pri lavi.  

Diskisyon al dan sitan 
bokou direksyon Mr Speaker, 
kot nou'n menm vwar kot 
Sekreter Zeneral LDS, Onorab 
Gervais Henrie, in bezwen sorti 
vin fer damage control lo en 
sityasyon ki'n ganny prezante 
bomaten dan Lasanble 
Nasyonal, an sa ki konsern 
saler Prezidan, saler Vis 
Prezidan, avek saler Minis ek 
bann constitutional appointees.  

Akoz sa Lalwa ki nou pe 
koz lo la son reperkisyon i 
bokou plis ki sa de pti fraz dan 
sa Lalwa. E zot bezwen vin fer 
damage control Mr Speaker, 
akoz zot konnen ki poudir 
ozordi Sesel, i annan en 
diferans dan lafason ki diferan 
kategori Seselwa pe viv.  

Mr Speaker, zot bezwen 
admet ki si bomaten nou pa ti 
fer resorti sa ki nou'n fer resorti 
an term diferans, diferans ki 
annan ant saler income, bann ki 
en pe pli o, e bann 
constructional appointees avek 
bann dimoun ki en pe pli ba 
dan lasosyete… 

MR SPEAKER  
Eskiz mwan Onorab. Mon pour 
aret ou enn pti moman. Ok i fer 
trwazyenm fwa ki sa pwen i 
ganny resorti e mon senserman 
krwar poudir Manm pe mal 
prezant sa.  

Rezon akoz mon dir sa, se 
ki'n fer klerman bomaten, 
poudir sa ti en propozisyon ki 
ti'n vin devan Cabinet, zot, zot 
pe koz konmsi Cabinet in 
deside.  

Mon pa ti anvi – mon pa ti 
anvi antre dan sa deba, mon pa 
ti anvi antre dan sa deba. Me 
mon santi poudir Lopozisyon pe 
servi sa dan en fason ki 
malapropo, ki misleading.  Se 
tou. Mersi. Onorab ou kapab 
kontinyen avek ou 
entervansyon.  
 
HON WALLACE COSGROW  
Mr Speaker, mwan osi mon ti 
neseserman anvi antre dan sa 
deba. Me lefe i reste ki lot kote 
latab i annan pres 3 Manm ki'n 
koz lo la.  

E mwan mon bezwen 
adres sa! Si zot krwar poudir i 
pa ti en keksoz enportan, zot pa 
ti a bezwen lev li, Onorab 
Henrie in lev sa ou'n les li koze, 
e mwan mon ti pe zis met sa 
dan konteks mon prezantasyon 
apre midi.  

Mr Speaker, annefe - 
annefe ozordi sa i en size ki lo 

lalev tou Seselwa e Seselwa pe 
koz lo la. Mon pa pour al pli 
lwen ki sa Mr Speaker.  
 
MR SPEAKER  
Mersi.   
  
HON WALLACE COSGROW  
Mr Speaker, ler mon'n ekout 
entervansyon Onorab Henrie, 
mon'n ekout li byen, mon'n 
ekout li ase byen e i ranforsi sa 
ki Onorab Loze in dir dan son 
lentervansyon, ki zot en 
Gouvernman avek prensip 
SPPF. 

 So basically, napa 
nanryen ki’n sanze. Sa 
sanzman ki zot ti promet an 
2020, napa nanryen ki’n sanze 
e sa toulezour Mr Speaker, 
partou kot ou ale, mazorite 
Seselwa i dir ou menm zafer.  

Napa okenn sanzman. 
Tou sa ki zot pe aplike ozordi, 
sete bann nide ki nou ti annan 
bokou, bokou letan pase.  

So, ou ava les – ou a dir zot 
Mr Speaker, les mwan koze 
silvouple akoz mon pa'n koz 
ditou taler. Mersi bokou.  

Mr Speaker, zot in ganny 
elekte pour zot vin avek nouvo 
nide e zot prop nide e bokou 
keksoz ki ozordi zot pe prezante 
parey mon'n dir se bann nide 
resikle, bann nide fatige, e 
sanmenm sa Onorab Loze apel 
zot bann SPPF fatige.  

Mr Speaker, taler apre 
midi dan lentervansyon Onorab 
Zafer Gouvernman Onorab 
Georges, in antre dan pake 
zafer, in fer nou krwar poudir sa 
Lalwa napa nanryen pour fer 
avek pri kontrol, napa nanryen 
pour fer ek pri lavi, i en senp 
Lalwa.  

Mr Speaker, avek tou 
respe pour Onorab Georges, tou 
respe ki mon annan pour li. 
Onorab Georges ozordi i en 
Lezislater fatige, e i en 
Lezislater ki lo son semen pe al 
pran son retret.  

Mr Speaker, Onorab 
Georges, Onorab Georges avek 
tou respe Mr Speaker, sa ki'n 
dir dan son lentervansyon Mr 
Speaker, pour mwan i pa 
akseptab, pour en dimoun avek 
tou sa leksperyans, akoz mon 
dir sa Mr Speaker… 
 
MR SPEAKER  
Sorry. Onorab Porice mon pour 
demann ou ankor enn fwa 
silvouple, aret, aret koz atraver 
lasal. Kontinyen Onorab.  
 
HON WALLACE COSGROW  
Mersi Mr Speaker. Mersi pour 
met en pe lord avek Onorab 
Porice. Mr Speaker akoz mon 
dir sa? Onorab Aglae taler in fer 
referans politik lepase, in dir 
poudir i pa ti ankor antre dan 

politik i pe tann en kantite 
keksoz. Mwan osi parey!  

Mwan osi mon'n swiv 
bann Lasanble lepase e Mr 
Georges, Onorab Georges sa 
bann pli gran liberal ki ti 
profese koman en pli gran 
liberal, zot ti asize dan Lasanble 
Nasyonal e zot ti koz – zot ti koz 
lo liberasyon lekonomi.  

Zot ti koz lo ferm STC, zot 
ti koz lo tou keksoz ki ozordi, 
zot pe re-anmennen. Zot ti koz 
lo retir pri kontrol, ozordi nou 
retourn pri kontrol atraver en 
Gouvernman LDS pli liberal.  

Mr Speaker, se pour sa 
rezon ki mwan mon dir, Onorab 
Georges, i en Lezislater ki'n 
fatige e petet ki'n bliy lepase.  
Me mwan mon pour remind li ki 
poudir, tou sa ki i pe dir ozordi 
la ki pe dir kont la, se li ki ti dir 
avek son tim LD - SNP sa letan 
dan Lasanble Nasyonal.   
 Mr Speaker, ler nou dir sa 
Lalwa i en Lalwa pri kontrol, e 
zot, zot dir nou i pa Lalwa pri 
kontrol. Sa Lalwa i pe ranforsi, 
fine pour en dimoun pardon – 
pour en marsan ki kas Lalwa.  

Be ki Lalwa ki sa marsan 
pe kase? I en Lalwa ki etablir 
maximum retail price. E ler nou 
koz lo maximum retail price ki 
nou pe koz lo la, nou pe koz en 
serten nivo kontrol pri, en 
serten kategori marsandiz. I 
annan 14 kategori marsandiz 

ki'n ganny liste anba sa Lalwa 
2022. 

 So basically, nou pe koz lo 
en Lalwa ki deal avek pri 
kontrol. Nou pe ranforsi pri 
kontrol, atraver en fines ki 
bokou plis ki ti egziste dan 
Lalwa 2022. I senp Mr Speaker.  

Akoz nou pe dir sa pa deal 
avek pri kontrol? So bokou fwa 
Mr Speaker, ler nou sey point 
out en keksoz isi lo sa kote 
latab, laba zot vire zot detourn 
keksoz zis pour anbet pep 
Seselwa ozordi. 
 Mr Speaker, i annan 
Manm ki'n koz lo stratezi, 
pardon – larealite ozordi Mr 
Speaker, se ki tou bann 
stratezi, tou bann stratezi, mete 
par nouvo Gouvernman LDS i 
bann stratezi fel.  

Mon pa bezwen al dan tro 
bokou legzanp, nou vwar kot 
zot met en S.I. zot tire, zot anvoy 
en tax zot tire, zot fer – zot fer 
Lalwa bann pti bato, zot retire.  

So, Mr Speaker, en 
Gouvernman ki pe tourn an 
ron, ki pe mars an aryer parey 
kanmaron, mon'n dir ankor, 
kantmenm zot pa kontan. E tou 
zot bann stratezi pe fel. Nou 
annan stratezi isi, stratezi laba, 
stratezi pe fel Mr Speaker! 

 E se sa ki ou vwar ozordi, 
pei pa pe bouz parey nou tou 
Seselwa nou ti ava kontan vwar 
li bouze.  

E Mr Speaker, napa en 
sitwayen la deor ki pa pour 
dakor avek mwan, pe enport ki 
ou saler i ete, ki pa pour dakor 
avek mwan ki pri lavi Sesel 
ozordi enkontrolab. E sa 
Gouvernman, napa en stratezi 
pour deal avek pri lavi ki pe 
marse.  

Mr Speaker, sa i ganny 
repete, repete tou le Sanmdi 
avek mwan, dan tou sa laport 
kot mon ale, devan laport 
dimoun kot mon ale e zot dir ou 
poudir - parfwa zot argue avek 
mwan lo serten keksoz. Me zot 
pa zanmen argue avek mwan lo 
kote lavi Mr Speaker! 

 Zot pa zanmen, zanmen 
argue avek mwan lo pri lavi e 
zot santi, e pep Seselwa ozordi 
pe santi kou lavi dan Sesel i 
enkontrolab e pe afekte zot 
livelihood.   
 So Mr Speaker, lot pwen ki 
mon ti a kontan antre lo la, i 
enn ki osi Onorab Aglae in 
touse, i an se ki konsern bann 
komodite. 

 Ler nou koz lo kou lavi, 
souvandfwa nou refer zis lo 14 
komodite. Me ozordi stil lavi 
Seselwa mon pa pe dir Seselwa 
i bezwen viv, i bezwen viv dan 
lux, me stil lavi Seselwa i enn 
ki'n sanze.  
 E Gouvernman i bezwen 
asize revwar petet pran legzanp 
lo ‘basket of goods’ ki NSB i 

servi, fer en serten legzersis lo 
gete ki bann konsonmasyon 
reel Seselwa e annou revwar pri 
lavi baze lo sa bann komodite. 

 E pa zis komodite Mr 
Speaker. Ozordi sa ki pa – sa ki 
pa ti esansyel yer, ozordi i vin 
esansyel. Nou’n ariv nou 40 
ekek mil loto, pri bennzin i 
serye, i esansyel pour serten 
fanmir Seselwa, serten biznes 
Seselwa, servis. 

 Internet Mr Speaker, 
internet, telekominikasyon, 
ozordi i esansyel, i enportan 
sirtou pour bann biznes pour 
kapab, pour zot kapab 
kontinyen operate. E se sa osi 
bann keksoz ki nou bezwen pe 
get ladan, pour nou kapab deal 
avek sa issue pri lavi. 

 nou pa zis vini met en 
Lalwa, pour fine dimoun - dayer 
i difisil, mon pour antre enn pti 
kou lo la, dayer difisil pour nou 
kapab kontrole.  

So nou bezwen get tou sa 
eleman pri lavi. Lapey 
10poursan Mr Speaker, ki zot 
dir ki'n ganny dir, ki'n ganny dir 
poudir in ganny fer monte, in 
fini ganny anvale dan 
lenflasyon. Me par kont nou 
donn 10poursan travayer 
Seselwa, me nou vwar 
constitutional appointees 
100poursan. Mr Speaker pri 
bennzin mon'n koz lo la...    

MR SPEAKER  
10 minit Onorab...  
 
HON WALLACE COSGROW 
2 minit ankor Mr Speaker. Pri 
bennzin Mr Speaker, pe afekte 
bokou biznes Seselwa, pri 
bennzin bato Mr Speaker, 
karbiran pour bato pour al 
Praslin, La Digue. Ozordi tou 
dimoun Praslin La Digue pour 
dir ou pri lavi enkontrolab, lo sa 
de zil.  

Me zot in met sibvansyon 
lo bennzin, preski personn pa 
pe servi, akoz i pa fer okenn 
sans pour zot Mr Speaker. Zot 
bezwen vin avek bann nouvo 
nide. Sa bann nide resikle zot 
bezwen tire Mr Speaker.  

Mr Speaker, lafason ki 
lasistans sosyal i ganny deal 
avek, nou'n fer monte par 
32poursan, be mazorite 
Seselwa pa pe kapab access 
lasistans sosyal!  

Zot annan birokrasi terib e 
Onorab Naidu in admet sa Mr 
Speaker, so ki Polisi? Nou pe 
koz lo Polisi Seselwa pa pe santi 
lefe zot bann Polisi.  

Mr Speaker, pour mwan 
fini, mon ti a kontan dir avek 
Seselwa, poudir nou dan US, 
nou pe promet en vre sanzman 
an 2025.  
  

(APPLAUSE) 
 

HON WALLACE COSGROW 
Pa sa nespes kalite bouyon 
resofe ki LDS pe donn nou! 
Sertennman pa sa bouyon 
resofe ki LDS pe donn nou.  

An 2025 i bezwen annan 
en sanzman, en sanzman 
radikal, mon bezwen dir, en 
sanzman radikal Mr Speaker, ki 
pour lev mazorite Seselwa dan 
sa bracket income kot zot ete e 
met zot bokou pli o, e fer sir ki 
sa bann pli o, pa mont pli o. 
Zisteman bomaten nou'n fer sir 
ki zot pa mont pli o! Mersi.  
 
MR SPEAKER  
Mersi. Onorab Waven William.  
 
HON WAVEN WILLIAM  
Mersi Mr Speaker. Bonn apre 
midi Minis avek ou delegasyon. 
Bonn apre midi tous ki pe a 
lekout. Mr Speaker lo sa 
lamannman mon annan comme 
swivan poudir;  

Mr Speaker, sa ki kler se 
ki ka Gouvernman ki annan 
3an, i pe dan en leta lespri 
efare, e ankor dan sok apre le 
24 Oktob 2020.  
 

(APPLAUSE) 
  
HON WAVEN WILLIAM  
I kler dan sa Lasanble, lekel ki 
pe kontinyen distort larealite, 
tir realite an deor konteks, e 
senm konfizyon.  

Si Onorab Gervais Henrie 
Deputy Speaker e Onorab 
Georges i Dirizan Zafer 
Gouvernman, zot pa ti pour la 
me dan dustbin listwar. Sa ki 
kler se ki zot ankor relevan, me 
pa demode ki pep in dir pran 
retret an Oktob 2020.  

Dan gouvernans napa 
nanryen ki cast in stone Mr 
Speaker. Parfwa en 
Gouvernman ek sirkonstans pa 
pour redwir son vites, ralanti, 
kas kontour, menm vir an ron 
pour kont bann baryer teknik 
dan lentere son pep. 

 Sa Gouvernman pa'n 
ganny en referans al pran repo 
ek pep Seselwa, me en viza pour 
diriz sa pei, ki son track record 
ziska prezan e sa ki enteresan 
Mr Speaker, se bann lezot pei ki 
pe felisit li lo son performans.  

Prenon kont bann sif 
global, ki 25mil dimoun i mor 
akoz napa manze, enkli 10mil 
zanfan, prenon kont ki 
globalman 854 milyon dimoun 
in ganny estimen malnouri e ki 
tandans logmantasyon dan pri 
manze, pour kapab pous 
anviron 100 milyon Mr 
Speaker, dimoun dan lapovrete 
e dan napa manze. 

 Mon remersi Bondye, ki 
malgre i annan tou sa bann 
diferan sekous atraver lemonn, 
ki endirekteman enpakte lo nou 
pti pei e lo nou lavi.  

Eski pep oubliye kote pei ti 
ete dan lepok COVID? Kwa ki en 
Gouvernman responsab in 
bezwen fer ek sipor ek sakrifis 
sa pep?  

Pour nou sirprann lemonn 
e fer zot refer lo nou koman en 
legzanp, en pei ek en 
Gouvernman serye ek en pep ki 
determinen Mr Speaker. Tou 
sa, gras a faver e lagras Bondye 
lo nou bann dirizan e lo nou pei.  
  Sesel in kree baz ki ozordi 
sa Gouvernman pe anbelir e 
ranforsi fines pour protez 
konsonmater, pour permet ki 
Seselwa i kontinyen kapab 
ganny akse ek serten komodite 
ki Gouvernman atraver son 
stratezi pour protez 
konsonmater Seselwa; 
kontinyen ganny akse ek 
komodite de baz a en pri 
abordab pour anpes labi dan 
marse. 
 Mr Speaker, Sesel parmi 
bann diferan Pti Leta Zil sa pour 
reste koman bann defi 
legzistans, sa bann Pti Leta Zil 
Mr Speaker.  

Mr Speaker, napa en parti 
politik ouswa Gouvernman ki 
annan monopoli lo lide, ouswa 
krwar ki zis li ki kapab fer 
lekonomi en pei, san adopte 
bann pratik ki bon pour son 
pep. Napa enn Mr Speaker!  

E ki nou ti dir letan 
sanzman Gouvernman ti arive, 

se ki nou ti dir ki kot i mal nou 
ava aranze, e kot i byen nou ava 
anbelir ouswa mentenir li Mr 
Speaker, ki en nenport 
Gouvernman ou Manm i fer.   

Ki fer ki sa Gouvernman ki 
pe administre pei pe sey adres 
en problenm pour anpes serten 
marsan vyol, ouswa dezobei 
Lalwa ki an aplikasyon par 
enpoz plis fines e letan prizon.  
 Mr Speaker, Minis in donn 
rezon akoz, dan konbyen ka 
ki'n ganny vizite 308, kot plis k 
i lanmwatye in kas Lalwa e in 
ganny fines.  

Mon anvi demann Minis, e 
panel dan sa 166 ka ant ki an 
kontravansyon Lalwa eski zot in 
ganny okenn rezon akoz zot pe 
kas Lalwa? Ki zot nasyonalite e 
eski mazorite pe fer biznes dan 
Victoria, ouswa ovan parey nou 
Seselwa nou kontan dir?  

Dan sa R69 mil 200 fines, 
pour konbyen marsan? Akoz si 
ou fer enn pti matematik, sa 
166 ka, sakenn i devret pe pey 
R417 Mr Speaker, ki fer ki dan 
sa konteks wi, ranforsisman 
Lalwa i neseser pour dekouraz 
kas Lalwa. 

 Lot kestyon se pandan sa 
3an eski RRP ouswa MRP, pe osi 
ganny revize ki marsan pa pe 
santi zot dezavantaze, dan 
soutenabilite zot biznes pour 
kontinyen deservi konsonmater 
Seselwa? 

 Ki demars ki FTC pe fer 
pour ankouraz bann Komite a 
labaz dan distrik, pour ed zot 
fer sa policing dan fer sa travay 
pli byen? 

 Finalman Mr Speaker 
ozordi personn pa pour fer zistis 
pour sey fer pep Seselwa krwar 
ki 43an ansyen 
ladministrasyon i ekivalan 3an 
travay novo ladministrasyon ki 
sirprann Lopozisyon, dapre zot 
koman en Gouvernman fatige 
parey US.  

Sa ki kler e realite se ki 
pep in donn repo sa 
Gouvernman US fatige Oktob 

2020. Mr Speaker, eski i fair 
pour zot demann sa 
Gouvernman - nouvo 
Gouvernman fer tou sa ki zot 
pa'n kapab fer pandan sa 43an 
ozordi, demen bomaten, ozordi 
menm, e dan 3an?  

Se pep Seselwa ki 
konpran, pe analize, e pe sivre 
politik sa monde ki pe ziz-e Mr 
Speaker. Ki Bondye i kontinyen 
annan lagras e faver lo nou pei. 
End of story. Mersi.  
 
MR SPEAKER  
Mersi Onorab. Onorab Rocky 
Uranie.  
 
HON ROCKY URANIE  
Mersi. Mersi Mr Speaker. End of 
story Mr Speaker, wi! Akoz i ti 
pe akont zistwar. Bon Mr 

Speaker, pour mwan ler mon 
get sa Bill ki vin devan nou, apel 
li mannyer ou le ou vwar i pe 
sey fer pri kontrol lo marsandiz. 

 Me zot pa dir, si mon pour 
repet sa ki Onorab Loze in dir, 
sete zot ki'n fer monte pri lavi 
ler zot in vini, zot in fer li monte 
sitan o! Sitan o! E kantmenm 
nou, nou ti pe kriye, e sirtou 
mwan mon ti pe kriye pour La 
Digue ti annan ti gognarde ti 
riye, ti gognarde e zot ti riye, ok.  

E la prezan - e zot menm 
zot, ki ti vin avek sa sistenm 
liberal i ti dir les liberalize ok, tir 
pri kontrol, napa ki zot pa ti 
kriye, la apre zot vini zot vin ek 
en lot fason, pe vin met menm 
zafer, pe vin met pri kontrol lo 
marsandiz.  

Mr Speaker, zot fer in fer 
bokou zot aras preski tou 
dimoun lasistans sosyal, ok?  
Zot pas fer recruitment, dimoun 
pe rod travay, tou larzan i 
retourn dan Bidze apre nou dir 
fer profi. 

 Atraver ou Mr Speaker ler 
mon tann Onorab Woodcock, 
mon pa konnen kote in aprann 
konte mwan, li i dir i fer plis 
avek mwens! Selman zot Bidze 
in bokou pli gro ki avan. 

 In gonfle e in gonfle ek en 
ta grant tou, ki en ler zot pa ni 
konnen kote zot pour ganny 
larzan. E li menm li ki fer bann 
kalkil ki vreman an deor, an 

deor konteks dan sa Lasanble, 
e konfiz – e konfiz dimoun.   

Mr Speaker, pri lavi i pa 
zis sa 14 komodite - e azout lay 
lo la pa pe rezourd nanryen! E 
ler nou ti vwar – ler mon ti vwar 
VP bomaten mon soke ler mon 
vwar VP vin dan Lasanble, i vin 
dir poudir li i pa'n zanmen 
vwar, i pa'n zanmen vwar sa 
dokiman, napa nanryen ki'n 
ganny prezante.  

Kan li dan lapres State 
House in dir, poudir in ganny 
prezante ek en dokiman 
propozisyon pour 
logmantasyon saler.  

Logmantasyon saler kot i 
annan zot, menm li VP pour 

tous R190 mil, ki Prezidan pour 
tous pre 230 mil apepre.  

Konmsi ler ou get 
logmantasyon Mr Speaker, 
apepre – non-i fer lapenn Mr 
Speaker ler La Digue dimoun pe 
plenny ser! Pe plenny ser! Kot i 
annan logmantasyon ki san 
poursan 100 mil, 200 mil, e 
dimoun pe ganny zis 
10poursan lentere. 

 E ler ou gete a lafen 5an, 
konbyen larzan zot pe al 
gannyen, zot pe aranz zot lekor 
e zot pe pran tou sa ki apel pour 
zot parey, parey zot ti dir, be 
donn sa malere en bon deal!  
Donn sa malere en bon deal!  

Akoz Mr Speaker, ler nou 
gete zis sa 15 komodite pa fer 

diferans dan lavi Digwa. I 
annan tous en servis ki vin avek 
ki ou bezwen ofer Digwa.  

E sa ler ou gete i zis sey 
fason pe sey fer bann pti 
damage control parey nou dir, 
sey met isi laba pour sey fer 
marsan per, be pa marse sa, i 
pa marse.  

E ler nou'n, nou'n koz lo la 
taler ankor Mr Speaker ler 
parey nou'n dir, nou'n tann 
Onorab Gervais Henrie pe koz 
lo   logmantasyon zot, zot pa 
pour – si i vini … 
 
MR SPEAKER  
Arete.  
 
HON ROCKY URANIE  
…zot pa pour pran sa 
logmantasyon e i a gete si nou 
pour siport zot. Sa ler zot ti’n 
kasyet sa dokiman manke pa pe 
dir dimoun, gran mersi nou isi, 
nou isi ki met sa devan dimoun 
e sa la i koze deor kot zot, zot ti 
pe al ogmant zot lekor ek bann 
gro, gro saler gonfle zot pos.  

Byen boner Mr Speaker! 
Ler zot in vini zot in pran tou, 
allowance palto, ledan, linet, 
tou in monte, e sak fwa mon ti 
koze, ti annan ti riye laba. Ler 
nou ti koz allowance dan pos 
segonder…  
 
(murmurings off-mic) 
 

MR SPEAKER  
Order! 
 
HON ROCKY URANIE  
Gronnyen si zot oule, gronnyen 
mon pour dir zot. Ler nou ti koz 
allowance kot segonder…  
 
(murmurings off-mic) 
 
MR SPEAKER  
Order! 
 
HON ROCKY URANIE  
… laba ti riye… 
 
MR SPEAKER  
Onorab aret en kou. Bann 
Manm lo kote LDS silvouple. 
Gard en pe lord! Aret kriye! Ok? 
Onorab, kontinyen me selman 
mon ti ava apresye si ou ti 
retourn lo Bill.   
 
HON ROCKY URANIE  
Mr Speaker mon lo Bill mwan, 
lafason akoz…  
 
MR SPEAKER  
Ale. 
  
HON ROCKY URANIE  
Mon pe repet menm keksoz ki 
zot in koz lo la zot osi, mon pe 
koz lo la. E zot kriye pe kriye pe 
sey kouver pour anpes dimoun 
tande ki pe pase dan Lasanble. 
Zot kapab riye, me sa i realite la 
ater, ok Mr Speaker? So, pour 

nou, nou krwar i - bann lezot 
fason ki nou ti kapab fer pour 
mete, pour fer desann kou lavi. 

 Me zot – ki ankor ki 
malere se Minis menm ki la li 
menm li in dir lo medya, poudir 
pri lavi pa pour zanmen desann 
sa i en term ki politisyen i 
envante.  

Apre son bann prop 
politisyen lo lot kote laba, zot, 
zot pe kriye pour fer desann pri 
lavi. Napa! Be i montre poudir 
zot pa - dekonekte zot pa 
konnen ki zot pe fer! zot pa 
konnen ki zot pe fer! Ok. 

  (Madanm Porice ou pa 
pour shoot ankor soumaren 
ou!) 
 

(laughter) 
 
MR SPEAKER  
Onorab.  
 
HON ROCKY URANIE  
Ok. Ou pa pour shoot ankor 
soumaren, ok? So Mr Speaker, 
so nou vwar poudir sa Bill i 
ptipti me son lenplikasyon ki 
son bann keksoz zot pe dir i al 
bokou pli larz. So, pour nou, 
nou pe vwar ki sa anyway 
parey mon dir i en fason, i en 
pri kontrol ki zot pe anmenn li. 

 Zot pe anmenn li zis pour 
fer, seye gete ki zot kapab fer 
pour sey fer, fer desann me zot 

ki'n fer monte. Zot ki'n fer 
monte pri lavi. 

 E lo mon zil, mon pou 
toultan koze pour Digwa, pour 
zot tande poudir mwan ki pe 
lager pour fer pri lavi desann lo 
zil. Mwan ki pe lager.  

E akoz zot in fer monte 
Por, zot in fer monte Por! Zot in 
fer monte Por si pa nou lager, si 
pa nou lager pour fer retir sa 
Bill pour gete, pour fer – pour 
seye fer – pour fer stop. Tousala 
nou bann konsonmater, nou 
bann konsonmater ti pour 
soufer avek. Tousala nou bann 
konsonmater ti pour soufer 
avek Mr Speaker.  

Pri materyo, so i tout en 
servis tousala i o, i o lo nou zil 
La Digue e pour zot, zot 
gognarde ankor, zot fer riye, zot 
vini zot donn lanmen kraz 
konsonmater, apre la zot vini 
zot pe rod fason ki mannyer 
dapre zot, zot pe vin soulaz nou 
bann dimoun.  

Nanryen zot pa kapab fer e 
ki zot pe sey fer prezan, akoz 
nou'n demaske zot, zot annan 
zot rally le 22 …  

 
(APPLAUSE) 

 
HON ROCKY URANIE 
…pe sey rode ki mannyer, pe 
sey rode ki mannyer, ki 
mannyer pour anmenn dimoun 
Mr Speaker!  

Dimoun ki pa pe vini Mr 
Speaker! Kot zot pa pe pase dan 
distrik dimoun pe pous zot, me 
nou La Digue le 5, le 5 Novanm 
La Digue nou a montre zot ki 
mannyer nou fer nou rally!  
 

(APPLAUSE) 
 
HON ROCKY URANIE 
Mersi Mr Speaker.   
 
MR SPEAKER  
Mersi, pour terminen. Minis, in 
ariv ler pour donn repons. 
Minis.  
 

(murmurings off-mic) 
 
MR SPEAKER  
Nou a gard en pe lord silvouple. 
Minis, ou repons lo deba. 
 
MINISTER NAADIR HASSAN 
Mersi Mr Speaker. Mersi bann 
Manm Onorab pour zot deba lo 
sa lamannman ase senp. Mr 
Speaker, sa lamannman ti en 
lamannman vreman senp, 
nanryen konplike avek, 
senpleman ki i ti pe fer se ki nou 
ti entrodwir maximum retail 
price lo bann prodwi, lo serten – 
lo 14 prodwi ki STC i fer vini. 

 E si ou pa ti – si en bout 
laboutik pa ti pe respekte sa 
MRP i ti annan en sanksyon lo 
li. E sa, lamannman senpleman 
ki i pe fer se donn pouvwar 

lotorite pour fer sa sanksyon pli 
for, en deterrent pli for, pour 
anpes nonadherence avek sa 
Lalwa.  

Mon diskisyon in al dan 
plizyer direksyon ki napa 
nanryen pour fer avek sa 
lamannman, me sa i komans 
vin en norm, sak fwa mon vin 
Lasanble, rather than koz lo sa 
Bill ki pe ganny prezante, nou 
koz lo tou sort keksoz. E nou pa 
keep to the Bill ki'n ganny 
prezante.  

Mr Speaker, MRP i pa pri 
kontrol, e les mwan eksplike 
akoz i pa pri kontrol. 
Premyerman MRP i afekte 
komodite STC, so Gouvernman 
ki owner of   STC, STC i fer vini 
marsandiz e Gouvernman i dir, 
pour sa 14 komodite ki STC i fer 
vini, ler retailers i aste, i revann 
son pri i ganny set.  

So par egzanp en kilo 
ponmdeter li menm li ki STC i 
fer vini i ganny set. Mon a servi 
en lot legzanp, si demen Onorab 
Cosgrow i dir i pe al dan biznes 
fer vini zonnyon ek ponmdeter, 
i kapab vann sa pri ki i anvi, ok?  

Savedir si ti annan pri 
kontrol, Gouvernman ti pour 
dir avek Onorab Cosgrow ki pri 
i pour vann zonnyon ek 
ponmdeter. Sa se ki pri kontrol!  

Gouvernman senpleman 
pe dir son lakonpannyen ki li ki 
own, sa 14 komodite lala pri 

ki'n ganny set, senpleman sa. 
So mon’n tann tou sa largiman 
lo pri kontrol, annou aret konfiz 
dimoun! Si zot konfize kit zot 
konfizyon pour zot menm!   

 
(APPLAUSE) 
 

MINISTER NAADIR HASSAN 
Pa bezwen vin konfiz personn 
akoz nou lo sa kote latab dan 
Gouvernman nou pa konfize!  

Mr Speaker, mon’n ekout 
byen Onorab Aglae ki'n dir 
bokou keksoz e mon’n pran 
note lo la, i annan en kantite 
inconsistency dan sa ki in 
ganny dir.  

I dir ki ler pri petrol ti ariv 
$150 en barik, Dolar ti’n ariv 
R22, fuel lo marse ti pli bon 
marse. Be sa fodre ou fer, mon 
pa konnen, fodre ou fer grigri 
pour ou kapab achieve sa.  

 
(laughter) 

 
MINISTER NAADIR HASSAN 
Akoz, akoz, Gouvernman pa'n 
met okenn nouvo tax dernyen 
tax lo fuel ti ganny mete par zot 
Gouvernman ler ti mont tax par 
50sou, sa Gouvernman pa'n 
met okenn tax lo fuel! Lala kot 
zot senm konfizyon! Zot pa koz 
laverite! 

 So lala legzanp, kot mon 
dir ki zot senm konfizyon. Zot 
dir pri internet i ser, mon dakor 

pri internet i ankor tro ser, be 
annou get 3an pase ler zot, zot 
ti dan Gouvernman, pri in 
desann, koz lo fe! Aret koz lo 
keksoz ki pa laverite, ase aret 
sey konfiz dimoun!  

Mr Speaker, nou get – 
annou koz lo lenflasyon e la 
mon servi statistik ki sorti kot 
Labank Santral lo lenflasyon, 
mon pa konnen si i bon, si i pa 
bon, be sa i statistik ofisyel ki la 
ok.  

So statistik ofisyel i dir, ki 
lenflasyon i pli ba ki menm ler 
zot Gouvernman ti la ok, annou 
get sa konsep pri lavi. Be en 
senp kestyon, pri lavi in ogmant 
dan 3an?  Bokou bann Onorab 
lo sa kote latab in koz lo annou 
dir Seselwa reflekte, mon osi 
tou mon anvi dir, annou 
reflekte! Be ki'n arive dan sa 
43an?  

Annandler ler mon ekout 
zot koze, konmsi akoz zot krwar 
zot in sanz zot non, ki zot pa sa 
same parti! Be sanz ou non pa 
fer ou vin en lot parti!  
 

(APPLAUSE) 
 
MINISTER NAADIR HASSAN 
Ase krwar poudir ki si ou sanz 
ou non, tou sa ki'n arive ler zot 
ti o pouvwar, en sel kou i 
disparet, non! non, non, non! 
So, Mr Speaker mwan pour 
mwan konklir sa Lalwa i senp. I 

annan en lamannman devan 
nou, ki pe dir pour komodite ki 
STC i fer vini, ki pour annan 15 
sa, Gouvernman i dir bann 
retailers ki aste STC, this is the 
maximum price ki ou kapab 
vann.  

Si nenport ki lezot 
marsan, i le fer vini, si Onorab 
Pillay i deside al dan biznes 
zonnyon, ponmdeter, lay i 
kapab vann nenport ki pri ki li 
anvi.  

Mr Speaker, en dernyen 
pwen mon ti ava pran, mon 
konnen i pa lo i napa nanryen 
dan sa Bill, me selman vi ki sa 
kote i ankor kontinyen senm, 
well zot attempt pou senm 

konfizyon.  
Depi Gouvernman in vini, 

salary grid pou constitutional 
appointees i ankor parey, sel, 
sel antite ki bezwen vini, vin 
donn son approval pou sanz 
salary grid pour constitutional 
appointees se sa Lasanble. Eski 
i annan en Prozedlwa ki’n 
amenn devan sa Lasanble pour 
sanz salary grid constitutional 
appointee? 

Napa! Ok? Mr Speaker, 
Gouvernman in donn en group 
teknisyen in dir zot fer en 
louvraz obzektif, e mwan mon 
pour envit sa bann teknisyen 
ki'n ganny donnen louvraz pour 
fer san lenterferans 
Gouvernman.  

Ki mannyer zot le fer zot 
louvraz? Zot in fer zot louvraz 
zot vini, zot submit avek 
Gouvernman L'Egzekitiv, 
Lezislativ ek Zidisyer - sa trwa 
arm Gouvernman.  

Me Gouvernman li 
Egzekitiv, i pa'n aksepte! I pa’n 
dir in aksepte sa bann proposal 
ki'n ganny fer li. Zot 
kontinyelman sey le senm 
konfizyon avek en sel bi, zot 
annan en sel bi, se pour zot 
ganny pouvwar 2025.  

Se tou zot bi - be selman 
be mwan mon pa krwar 2025, 
kekfwa 2000 zanmen, wi!  
 

(APPLAUSE) 
 
MINISTER NAADIR HASSAN 
So, sa sityasyon i kler 
Gouvernman napa okenn 
personn, okenn   constitutional 
appointees. Onorab Leader 
Lopozisyon i ganny menm saler 
ki Minis e si Minis in gannyen i 
osi i ti a gannyen.  
 

(APPLAUSE) 
 
MINISTER NAADIR HASSAN 
Lot kestyon, kestyon kekfwa ou 
a demann Onorab Leader 
Lopozisyon, ou'n gannyen 
increment Onorab?  Si ou pa 
ankor gannyen savedir, lo sa 
kot - ni Minis pa'n gannyen 

akoz nou lo menm kondisyon 
nou de.  
 
MR SPEAKER  
Ok. Ale Minis silvouple termin 
ou repons annou aret, annou 
aret - Onorab, Onorab Pillay! 
Silvouple. Minis terminen.    
 
MINISTER NAADIR HASSAN 
Mersi Mr Speaker. Mr Speaker 
mon’n dir sa lamannman i 
senp, mon bezwen vini eksplike 
akoz sa lamannman pe ganny 
fer, e deba in ganny tournen 
dan en lot teat e mon santi mon 
adres tou sa bann teat ki'n 
ganny fer e piblik ava ziz-e li 
menm laverite. Mersi Mr 
Speaker.   
 

(APPLAUSE) 
 
MR SPEAKER  
Mersi. Bon nou a demann 
Manm pour vot lo Bill dan 
Second Reading   Manm ki an 
faver lev lanmen silvouple? 
Mersi Manm ki kont? Lo general 
merit Control of Supplies and 
Services (Amendment) Bill, 
2022, 20 Manm in vot pour 0 
kont e 9 in abstain. Bill in 
aprouve e Madanm Clerk a fer 
Second Reading. 
 
MADAM CLERK 
Mersi Mr Speaker.  A Bill for an 
Act to amend the Control of 

Supplies and Services Act, (Cap. 
49). Mersi Mr Speaker. 
 
MR SPEAKER  
Mersi. Nou a pas dan Staz 
Komite pour   pran en 
lamannman. Lekel pour 
prezant lamannman? Onorab 
Hoareau.  
 
HON JOHN HOAREAU  
Mersi Mr Speaker, en deba tre 
enteresan. Mr Speaker nou 
lamannman i zis lo section 2. 
Amendment of section 2 clause 
2 – i pour lir koumsa,  

“The Control of Supplies 
and Services Act (Cap, 49) is 
amended in section 2 by 
repealing paragraph (e) of 
subsection (2) and substituting 
therefore the following 
paragraph” 
 Prezan mon pour lir sa 
paragraph ki pe ganny mete.  
“Create offences for breaches 
thereof and provide that such 
offences be punishable with 
imprisonment for a term not 
exceeding two years or with a 
fine not exceeding level 2 of the 
standard scale or with both such 
fine or imprisonment.” Mersi.   
 
MR SPEAKER  
Mersi. Nou a – mon vwar de 
lanmen in leve. Nou a pran 
bann Manm apre panel i a 

kapab fer zot komanter. Onorab 
Pillay, wi? 
 
HON SEBASTIEN PILLAY  
Mersi, mersi Mr Speaker. Mwan 
mon pe rod en klarifikasyon. 
Kouraman e si - mon’n ekout, 
mon ekout, mon’n ekout byen 
sa ki'n ganny dir par Minis e 
bann Manm Bills Committee 
ki'n zwenn ek bann panel. 

 I annan en keksoz ki mon 
pe vwar en dekoneksyon la. Nou 
pe ganny dir poudir sa fine ki ti 
anba Lalwa R5000, ti tro ba pa 
rapor avek sa kantite lannen 
imprisonment ki vin avek, e i pa 
ti pe fer sans. 
 Me sa ki mon pa ganny en 
konpran, si sa fines ti tro ba, 

akoz ki sa fines ki deza anba 
regilasyon 109 of 2022 e ki dir 
poudir okenn retailer ki vann, 
oubyen supply okenn Lartik ki 
ganny referred to in subsection 
(1), lo en pri ki pli o ki'n ganny 
agree par, oubyen ki'n ganny 
afikse par STC, i sipoze liable 
pour en fine of level 1, under 
Schedule 1of the Standard Scale 
of Fines Act 2021.  

E sa i dir nou, sa Lalwa i 
dir nou poudir level 1 i en fine 
R10 mil, me lentansyon 
Gouvernman se pour fine en 
dimoun prezan R25 mil. 
Kestyon ki nou le demande 
prezan lefe ki nou pe prekoniz 
en lofans pour R25 mil e Minis 

dan son - in koz lo teat, me dan 
son lentervansyon ki'n donn 
nou lektir lo la, i pa realize 
poudir i dir nou i le fine bann 
marsan R25 mil, up to 25 
thousand me selman i annan 
fine ki deza la, ki zis up to R10 
thousand. 

 So eski AG’s Office i 
kapab klarifye ki egzakteman 
pour arive prezan, apre ki nou'n 
pas sa lamannman ki la?  Akoz 
as it stands la, dapre mon 
leksperyans ki mon’n gannyen 
dan Lasanble, en S.I. pa kapab 
enkonsistan avek the main Act 
ki i sorti ladan. Mersi Mr 
Speaker.  
 
MR SPEAKER  
Minis wi, ou kapab klarifye.  
 
MINISTER NAADIR HASSAN 
Mersi Mr Chair, mersi Onorab. 
Senpleman lentansyon se once 
ki the amendment i pase the S.I 
- the order will be amended to 
reflect the new requirement. 
Mersi.  
 
MR SPEAKER  
Onorab. Onorab Pillay. Nou lo 
sa lamannman la.  
 
HON SEBASTIEN PILLAY  
Lo sa lamannman Mr Speaker. 
 
MR SPEAKER  

Ou, ou'n anmenn en pwen ki 
pour arive avek sa S.I?  
 
HON SEBASTIEN PILLAY  
Me non-Mr Speaker...  
 
MR SPEAKER  
Minis in donn en repons lo sa 
S.I. .. 
 
HON SEBASTIEN PILLAY  
Me, me…  
 
MR SPEAKER  
Nou pa pour antre dan en deba 
ki pour ganny pase Minis in dir. 
Mon a ekout ou pwen, me 
selman i mon lentansyon ki nou 
prosede ek sa lamannman ki la.  
 
HON SEBASTIEN PILLAY  
Mr Speaker, i pa mon 
lentansyon pour delay travay 
Lasanble lo sa lamannman 
mwan. Me sa ki mon krwar pe 
arive se ki i en iserpasyon, en 
vyolasyon privilez Lasanble 
Nasyonal. Mon pour eksplik ou 
akoz.  

Minis dan son 
lamannman ki’n vin propoze i 
deza annan en S.I. ki fer en 
lofans. Ou pa kapab annan de 
lofans, pour menm de diferan 
pinisyon pour menm lofans, ki 
egziste anba en menm Lalwa.  

I annan en premiz nou 
Konstitisyon ki dir tou dimoun i 
annan proteksyon egal anba 

Lalwa e Lalwa pa kapab 
enkonsistan dan son 
lenplimantasyon. 

 Alors i pa fer sans Mr 
Speaker pour Minis vin dir 
mwan aprezan ki i pour al sanz 
lord. Mon dakor – nou'n ganny 
maltrete pour plizyer keksoz, 
me la i pa nou ki'n fer fot. 

 E mon krwar si koman 
Speaker ou pa – nou pa ganny 
en klarifikasyon avek AG’s 
Office, kan sa S.I. i sipoze vini, 

then sa S.I, i sipoze tonbe Mr 
Speaker ler sa Lalwa in pase la.  

Ler nou vot sa Lalwa i 
sipoze tonbe, akoz as far as i 
know commencement date pour 
Control of Supplies Act in deza 
fini akoz in deza annan – i deza 
an viger.  

So, mon pa pe raise okenn 
nouvo issue, be se ki pe arive se 
ki nou pa pe ganny en 
leksplikasyon kler. Mwan mon 
en marsan la mwan Mr 
Speaker, mwan en marsan 
ozordi ok, mon pe go according 

to Lalwa ki la.  
Regilasyon ki la i dir, mon 

sipoze ganny pini up to 10 
thousand Rupees. Gouvernman 
in fer kler poudir son 
lentansyon se pini zot up to R25 
mil e se sa ki zot in dir laba.  

Be si sa i leka, then it is 
inconsistent. E i pa lozik pour 
nou annan enkonsistans, se sa 
ki nou dir poudir Gouvernman i 

en Gouvernman kan..ma..ron! 
Se sa ki fer nou dir sa Mr 
Speaker! 
 
MR SPEAKER  
Mersi. Mon pour zis demann 
AG’s Office, si zot annan okenn 
lot klarifikasyon lo la avan nou 
kontinyen. Wi legal counsel. 
 
SENIOR LEGAL 
DRAFTSPERSON VICTOR 
POOL 
Thank you, Mr Chair. Mr Chair 
mon’n swiv largiman Leader of 
the Opposition. Bon – the main 
Act …i vre sa ki in dir the main 
Act, the mother Act   in fini 
prescribed maximum i R5000, 
lanmann. Ler S.I. 109 in sorti, 
nou'n adopte sa nouvo 
Schedule of fines scale e nou'n 
prescribed li level 1, which 10 
thousand. 

 E en anomaly in vini, me 
prezan kestyon i - menm sa i 
annan sa anomaly nou kapab 
konfirmen ki personn pa'n 
ganny fine plis ki R5000, so 
going forward ki nou pour fer, 
ler sa lamannman i pase la, nou 
pour bezwen amann the order e 
fer vin 25 mil level 2.  

E mon pa vwar akoz ki sa 
order i bezwen tonbe, akoz en 
Lalwa i en Lalwa ziska ler i 
ganny deklare either 
unconstitutional or not. 

 So tou keksoz ki'n ganny 
fer, in ganny save, me nou pour 
bezwen amann sa order e fer li 
vin reflekte level 2, vi ki la nou 
pe al amann the main Act, pour 
fer - pour nou donn nou sa 
pouvwar dan nou provision 
pour nou anmenn li lo level 2. 
Sa i leksplikasyon Mr Speaker. 
 
MR SPEAKER  
Mersi. Onorab Georges, ou 
pwen.  
 
HON BERNARD GEORGES  
Mersi Mr Chair. Mr Chair, mon 
anvi remersye Minis avek Mr 
Pool pour zot leksplikasyon tre 
kler. Kestyon i ganny demande 
ki pour arive akoz i annan en 
S.I. ki prescribe en pinisyon ki 
pa parey sa enn la? 

 Repons senp, ki'n fini 
ganny donnen par sa de 
dimoun se, be sa S.I i a bezwen 
ganny amande pour anmenn li 
an konformite avek Lalwa. 
That’s the end of the story Mr 
Chair. Nou pa kapab fer plis ki 
sa, se koumsa ki keksoz i 
marse. I annan en lenkonstans 
ki pour arive ziska ler sa S.I. i 
ganny amande, e sa in ganny 
aksepte.  

Me sa ki fodre pa nou bliye 
Mr Speaker se ki nou, nou en, 
nou en lenstans Lezislatif, nou, 
nou sanz Lalwa. Si nou pa 
krwar ki nou anvi, ki i annan sa 

lenkonsistans, nou vot kont sa 
Lalwa, oubyen nou anmenn en 
lamannman poudir level 1 dan 
sa Lalwa. 

 Me si nou pa fer sa, e ki 
nou vot sa Lalwa la mannyer i 
ete parey sa kote latab pour fer, 
sa ki pa fodre nou bliye se ki 
antan ki Lezislater, dan the 
Principal Act, nou’n fini donn 
Minis drwa pour li fer en 
regilasyon e pour li amann en 
regilasyon. 

 Nou koman Lezislater 
nou'n donn li sa pouvwar. 
Nou'n donn li pouvwar pour li 
legislate lo nou behalf. 

 E in dir ki i pour fer, so 
that’s the end of the matter, nou 
bezwen aksepte ki pour arive. 
Me si antretan i annan en 
marsan ki komet en lofans e ki 
ganny anmenn Ankour   avan ki 
sa si i ganny sanze, e i ganny 
anmenn Ankour anba sa Lalwa, 
e ki pe demande pour pini li 
anba sa Lalwa, i ava kapab li 
anmenn en defans an di-z-an,  

‘’I annan en lenkonsistans 
- mon'n pa kapab ganny sarze 
anba sa la Lalwa ki siperyer, 
mon ava ganny sarze anba sa 
Lalwa ki enferyer.’’  

E sa pa nou ki pour deside 
Mr Speaker, akoz nou Zidisyer, 
nou pa prosekiter, sa se bann 
lenstans prosekisyon avek 
Zidisyer, ki pour fer. 

 Nou, nou rol se pas Lalwa 
e nou ava pas sa Lalwa 
mannyer i ete ozordi, i ava 
annan en lenkonsistans e Minis 
in dir e Attorney General in 
konfirmen, ki sa lenkonsistans 
i ava ganny korize, par en 
nouvo S.I, mon pa konpran 
akoz ki nou pa kapab aksepte, 
sa senp prosedir e swiv li e 
termin sa deba lo sa pwen. 
Mersi.  
 
MR SPEAKER  
Mersi Onorab Georges. Nou 
pour vot lo sa amannman, 
Onorab Hoareau mon le ou 
move pour ou amannman.  
 
HON SEBASTIEN PILLAY 
(Off-Mic) 
 
MR SPEAKER  
Ou annan en point of order, ok 
mon a ekout ou point of order.  
 
HON SEBASTIEN PILLAY  
Mr Speaker, ou'n swear parey 
mwan pour uphold 
Konstitisyon. Onorab Georges 
si mon ti mal, i ti pou'n dir 
mwan straight away, mon mal. 
He knows that I am right, pour 
de rezon.  

Premye rezon Mr Speaker, 
Mr Pool in lev sa issue ki mon 
pe raise depi taler ki enportan, 
the main body of the Act i dir ki 
mon devret ganny fine R5000. 

Currently nou annan en S.I. ki 
dir mon devret ganny fine R10 
mil. 

 Ler en S.I. i enkonsistan 
avek son main body Lalwa sa 
S.I. i bezwen tonbe, 
otomatikman, i bezwen tonbe 
Mr Speaker! E koman Speaker 
Lasanble Nasyonal, mon pa pe 
fer kankan lo sa size, koman 
Speaker si ou move to en 
lamannman avek lotorite parey 
ou pe fer, mon respekte ou 
desizyon, but that will be an 
abuse of the constitution Mr 
Speaker! Mersi bokou.  
 
MR SPEAKER  
Mersi. Onorab Georges ki ou 
pwen?  
 
HON BERNARD GEORGES  
Mon pa le – mon pa le fer en 
pwen lo sa ki in fek ganny dir 
Mr Speaker. Mon dakor avek ou 
propozisyon ki nou vot lo la. Me 
avan ki nou vot lo la, mon ti 
annan en sizesyon, to amend 
the amendment ki devan nou 
avan ki nou vot lo la.  
 
MR SPEAKER  
Ale avek ou amendment.  
 
HON BERNARD GEORGES  
Avek ou permisyon. De pti 
amannman Mr Speaker, Mr 
Speaker Mr Chair tou lede i 
bann senp amannman. 

Premyerman dan clause 2 dan 
son chapeau, dan dernyen 
laliny “substituting therefore”, 
sa “therefore” doesn’t have an 
“e” at the end, fodre nou tir sa 
“e” akoz ler, ler nou kapab 
substitute “therefore” with “for 
it” i napa en “e” at the end, i 
“therefor”, donk sa se mon 
premye propozisyon 
lamannman.  

E mon dezyenm 
propozisyon lamannman se ki 
nou pa vreman bezwen sa 5 
dernyen mo ki'n ganny propoze 
to be added “such fine or such 
imprisonment.”  

Akoz dan lafason drafte 
modern, nou bann Lalwa ki pe 
vin devan nou i pe swiv sa. Nou 
fini sa fraz parey ti fini avan ‘’or 
with both’’ e sa i souzantandi 
“both such fine or such 
imprisonment”.  Mon pe propoz 
sa. Mersi.  
 
MR SPEAKER  
Ok. Mon a zis, ok ou premye 
lamannman i tipografi, so nou 
mon pa sipoze panel ti – zot 
napa obzeksyon nou ava 
aksepte li. Dezyenm 
lamannman mon a demann 
lopinyon legal draftsperson si i 
akseptab pwennvi wording 
Lalwa.     

SENIOR LEGAL 
DRAFTSPERSON VICTOR 
POOL 
Yes, Mr Chairman, it's a 
surplusage, nou kapab met li at 
both and that will be fine.  
 
MR SPEAKER  
Thank you. Nou pour vot lo sa 
amannman. Onorab Hoareau 
silvouple move ki ou 
amannman i ganny met lo 
latab. 
 
HON JOHN HOAREAU  
Mr Speaker, nou'n fini donnen 
sa lamannman depi byen 
lontan i annan plis ki 72hours 
notice, so zis nou kapab pran en 
vot. 
 
MR SPEAKER  
Bon lamannman nou a ganny 
segonde. Onorab Naidu? 
Segonde?  
 
HON SATHYA NAIDU 
Amannman ganny segonde Mr 
Speaker. 
  

(Off-Mic) 
 
MR SPEAKER  
Segonde. 
 
HON SATHYA NAIDU 
Yes, Mr Speaker.  
 
MR SPEAKER  

Manm ki an faver sa 
amannman lev lanmen 
silvouple? Mersi. Manm ki 
kont? Lo sa amannman ki'n 
ganny propoze par Onorab 
John Hoareau, 20 Manm in vot 
pour, 0 kont e 9 in abstain. 
Donk sa amannman in pase par 
Lasanble. Napa lot amannman? 

 Napa lot amannman alor 
nou a retourn dan Staz Komite 
pour Third Reading – dan Staz 
Lasanble sorry.  Dan Staz 
Lasanble pour Third Reading. 
Onorab Georges, manager sa 
Bill, ou a met Mosyon pour sa 
Third Reading.  
 
HON BERNARD GEORGES  
Mersi Mr Speaker. Mr Speaker, 
anba Order 76 nou Standing 
Orders, mon move ki the Control 
of Supplies and Services 
(Amendment) Bill, 2023 as 
amended, i ganny lir en 
Trwazyenm Fwa. Mersi. 
 
MR SPEAKER  
Nou a ganny segonnman pour 
sa Mosyon. Onorab Arissol? 
 
HON SANDY ARISSOL  
Mersi Mr Speaker. Mosyon i 
ganny segonde. 
 
MR SPEAKER  
Manm i a vot lo sa Bill pour dan 
Third Reading. Manm ki an 

faver lev lanmen silvouple? 
Mersi. Manm ki kont?  

Lo Formal Third Reading 
Control of Supplies and Services 
(Amendment) Bill, 2023 as 
amended 21 Manm in vot pour, 
0 kont e 9 in abstain. Donk Bill 
in pase lo Third Reading, e 
Madanm Clerk a fer Third 
Reading. 
 
MADAM CLERK   
Mersi Mr Speaker. This Act may 
be cited as the Control of 
Supplies and Services 
(Amendment) Act, 2023. Mersi 
Mr Speaker. 
 
MR SPEAKER  
Mersi Bill in pase par Lasanble. 
Bon, nou'n ariv a lafen nou 
travay pour ozordi. Mersi tou 
dimoun. Mersi Minis ek ou 
delegasyon. Lasanble a adjourn 
e a repran demen bomaten 9er. 
 

(ADJOURNMENT)  
 

 

 


